
MINEPA SITTHUKWELIWE

NAANAANOVA

 Kooxukhuru. Nrowe nuurame muru okathi vakhani paahi.

Tithi a Wirimu, hiyo ninnooxukhuruni Nyuwo, olelo,
mwaha wo oreeriwa nno wo othukumana vamosa emaara
ekina, nisuwelaka wira nihiku nlo hiyo ninoorowa othukumana
emaara ahu yookiserya, ntoko atthu anookhwa, nto nuumala
ninoothukumana mwa mukhalelo woovuwihiwa ni Nyuwo, ni
othene ale oovuluxiwa a wakathi sothene anoothukumana iwe.
2 Oh, mirima sahu sinnimana voolipa, wa…ni owehererya
wuulupale, silipelelaka ewoora eyo ophiya! Ni yeeyo, woova
wothene onoolakaseya mwa hiyo. Hiyo khanrina etthu yo
woova, hat’etthu yo otuthuwa. Nimmuwehererya voohivilela
natiri Muluku Ohinimala onipakenle-awe, ni noosuwela wira
Ekeekhaii. Tivo hiyo ninkhalaahu. Hiyo ninkhala mwaha
wa yeeyo, ewoora yeeyo, okathi yoowo, okathi ela enkhwa
enrowaaya orukunxiwa, ni ninrowa okhalihiwa ntoko Yoowo, ni
khenrowa-tho okhala hata eretta, nnakhala oxanka, nnakhala
owereya wa murima. Oh, sothene sinoomala nto. Nto ni
ohakalala wa murima, hiyo, mwa waamini ni ominyala,
ninniwehererya voohivilela Nihiku nenlo.
3 Tivo hiyo nithukumanne ahu va olelo, Pwiya, wira nilape
soovonya sahu ni ovekela omoreliwa ikharari. Tivo hiyo
nimmuwehaahu altaari ula voosiis’ula, okhala wira noosuwela
wira hiyo n’atthu ninkhwa, ni sookhala soovonya sinci-ene
mwa hiyo, ni khanireere soovonya. Masi hiyo ninoorwa ohimya
soovonya sahu, vano nto naawehe Atith’ihu a Wirimu ni mirima
sootthukuwa, wa iparakha ni wuuluuliwa wa ikuru ni waamini,
Awo yaarowaya onivaha ewoora ela, ntoko nithukumanne ahu va
voolikana ni natiri, “mapuro a Wirimu mwa Kristu Yesu.” Tthiri
ninnihimya wira noovira mookhwaani khuphwanya Ekumi,
mwaha wa natiri Awe, ni wira ninkuxiwa mwa mukhalelo
wa Wirimu, nikilaanthe ni Yoowo naanaano va. Wira Owo
anixuttihe voosiis’ula itthu Owo aatthunaawe wira nisuwele, ni
onivaha Yolya y’Ekumi, wira nilipihiwemwahawa okathi onrwa
ori ohoolo wahu. Munivahe, Pwiya. Nla ti nivekelo nahu hiyo
ninvekelaahu mwa Nsina na Yesu Kristu. Amen.

Mukilaathiki.
4 Mooxeleliwa atthu othene. Ni ti yooreera saana othukumana
va ni nyuwo emaara ekina voosiis’ula, mwa mukhalelo ola wa
Wirimu w’okokhorela.

5 Ooxeleliwa vakhani paahi, naahikhalana e…ooraami
ootepa, ootepa saana minuutu vakhani sivinre; mmiravo
mmosa ommaathale vale, akhwaaka. Ni vekeekhaixa ntoko
seemenlyaka va, Apwiya aakwannya erutthu awe khimuroiha
ephiro awe. Tivo…
6 Ni m—m—mmiravo mmosa eemenle va, okhanle mwaana
a munn’aka. Awo vekeekhai yaari aKatolika, opacerya
wene, masi awo yaahirowasa omiisani voosiis’ula nto
etthu emosa khwaaleela wira erwe va. Nto siiso awo…
Wookhala murukunxo. Tivo awo—awo anoorwa vano owaani, ni
animwiitthokiha wira epatisiwe mmaasini. Tivo nto awo ahaana
e—awo ahaana e…itthu sooreera paahi Apwiy’ahu aniiraaya
okathi wothene. Awo tthiri anniira itthu voohihiyererya. Awo
khurwa wira evolowe, ni khiyaawenrye ovolowa. Awo yiirale
wira khiyaaphwannye enamuna yo ovolowa.
7 Miyo khwira, “Ahe, mwatthuna olavula ni miyo,” nto miyo
khwira, “ahe, nirowe mpakha owaani, nto ninoolavula yeeyo,
weiwe.”
8 Vano miyo khuupuwela, kirowaka oNova Yorke naanaano,
muthukumano ola onkhuveela, wira tthiri waarowa
okhala wooreera saana…Koosuwela wira kaarowa okhala
oowiireherya wira kithotole kiviraka ni—ni yaamukikhaliherya
opattiha mooro aka okhuma mooro yoole nyuwo othene
mwaarinanyu, ni hiyo naaheemela nihiku nimosa, voosiis’ula.
Ni niphin’ye nsana, nsuri, othana eriyari.
9 Vano nto nihaana okhuma. Miyo kaarowa okhuma,
oxekuw’ola, masi kinoona wira kinoorowa…Ni nimpacerya
voosiisu, voohipisa, oxaka-ene…Khino ninookhalana etthapwe
mphironi, ni itthu, eriyari nno ni Nova Yorke. Nihaana ovira
oVirginia, ovira mmyakoni, nave-tho mmyakoni sa Allegheny,
ni epantte ya ohittoxa nto wa—wa Adirondack.
10 Siiso hiyo nimpacerya o, kinooliyala, arena iwe, musya.
Oroopwanyuliwa arena a khalayi a Nikolawu Oowaarya,
kookupali. Khutekiwa ola musya. Ni vansuwelaaka, ninviriha
ohiyu kamosa-kamosa woopacerya ohinatoko…silaleeriwe.
Tivo ninnixukhuru mwaha wa yeeyo, mwaha wa atthu
oowaattaxa aPentekosite a oNova Yorke. Ni kinoona wira
nookhalana ikereja sinci-ene siiraanaka, ni ninniwehererya
oviriha okathi wooreera.
11 Ni ninootthika, Apwiya yatthuna vale, nihiku khata
esumana enrwa. Ni—ni wakhala otthuna wa Muluku, vano,
ninwehererya wunteerya mukwaha mwaha wa wa Ttiminku,
esumana emosa, wa—wa muteko wa Ttiminku voosiisu.
12 Vano nto miyo kirwiiye-tho voohimuleela pastore ahu, ntoko
siniirakaaka kwekwe, moone, ni—ni kuupuwenle wira khino
kaavolonwe-ru, ni hata kihivekenle. Vano nto okhalaka wira
nookhala nikhuru nooreera va, ni atthu kiniwoonaaka wira t’a

ota wa opooma, ari vaava, miyo koona wira khino, ohiy’ula,
pastore aahikhalane etthu yootthuneyaxa, eyo yaamukhala
wira naarowa okhalana muteko w’okokhorela mwaamukhaani
ohiy’ula, wookhuveya paahi, ni, ahe, khino waavekelela aretta.
[Muthukumano oniira, “Amen.”—Mol.] Kooxukhuru.
13 Ninniwehererya waavekelela aretta olelo ohiyu, olavula
sa ovoniha wa Muluku ni—ni waavekelela aretta. Opacerya
voohipisa wira niwerye okhuma voohipisa. Ni pastore atthuna
vale, etthu…Voolimaleleya mumpacerya ewoora yaneethanu
neili ni minuutu miloko miraru. Eyo ekeekhaii? Ankhi opacerya
ewoora yaneethanu neili, olelo ohiyu, yaneethanu neili?
[Munna Neville oniira, “Amen.”—Mol.] Nto okihiya owela
ewoora yaneethanu neili ni minuutu miloko miraru, vano eyo
enootthuniherya okhuma ewoora yaneethanu neeraru ahiiso
yaneethanu neeraru ni minuutu miloko miraru, ni enimwaavaha
atthu okathi nto wira—wira arowe, eyo ya—eyo yakhala—oratta-
ene. Atthu othene arootheya okathi miyo—okathi ohimmye
aka ewoora yaneethanu neeraru, ahiiso yaneethanu neeraru ni
minuutu miloko miraru. Miyo—miyo—miyo kinwehererya wira
kinookhuma okathi yoowo. Naavekelelaka aretta, moosuwela,
khaninsuwelaka.
14 Siiso hiyo ninnikhalanaka o—okathi wooreera okhuma
okathi woohiyale-ahuni Ephovo ela yookiserya, wopaceryani, ni
Apwiya anninireerihaka mwa itthu sinci-ene suulupale. Eyo…
Ni olelo ohiyu, Apwiya yatthuna vale, kintthuna kooleeleni
othotola wookiserya kaakhalanne aka, wa Muluku, oColorado,
isumana vakhani sivinre. Nto ti yeeyo kuupuwenle aka wira
kaatthunaaka wooruuhelani naanaano va, khino wira olipiherye
waamini wa muteko wooreera w’ovoniha olelo ohiyu, wa aretta
n’ale oohaaxeya.
15 Vano, voosiis’ula, wira nilukame mmutekoni, miyo…
Etthu emosa yaahimana vamurimani vaka voophiyaka mweeri
mmosa ovinre. Ni vaamuweryaneya okhala, vano, kinoona wira
awo a…Enookaravariwa yeela? Enookaravariwa yeela? Ayo.
Vaareera.Wira kisuwele vayi, efiita yakhuma valew’atthu akina.
Nkikhanle oohimyaka yeeyo enrowaaka olavula voosiis’ula…
Nkikhanle ohimyaka wira ti—ti—ti…Koosuwela wira ti
yoolikana, moone, mpantte wa Mutthaka onookhala woolikana.
Masi etthu ene, entthunaaka wira, ti yookoha mmuruni mwaka.
Enkhala ntoko y’ekeekhaixa. Ni nnakhala vo okhuma okathi
ovolonwe aka, ni okhuma okathi miyo…kuupululeliwaaka,
kinnikhalaka oowoova vanci-ene wira kaamuhimya etthu
yoovonyeya ni khino waahiya ni moonelo woovonyeya atthu. Ni
eyo e…Ni miyo…
16 Kaarinaaka wa soolepa va, sa ele kaarowaaka ohimya,
kirookumiha epantte ya yeela, wira kihikhalihe yoolipaxa.
Okhala wira, moone, vakhala wira mu—mutthu…Miyo—
miyo kinnaaphenta Apwiya Muluku, ni, enamuna emosa

paahi kinsuwelaaka wira kinnaaphenta Awo, okhala wira
kinnoophentani. Munnona? Eyo t’inamuna emosa paahi
kinsuwelaaka. Ni nnakhala vo miyo—miyo nkintthuna
okhalana etthu kinuupululeliwaka vano nto khuhinooleelani,
vakhala wira eri wira kooleeleni. Vano nto kinnoova wira
kahimya-ru etthu yoolipa vakhani, pooti omunanariha
mutthu. Ni, moosuwela, eyo e…Nyuwo muhaana paahi
ophiya vaplataforma vano nto woona weettiheriwa ohimya
etthu enrowaanyu ohimya. Ti yeeyo tu. Ni nto imaara
sikina vaamuweryaneya nyuwo ohimya etthu, nto mutthu
aamukhalana…moonelo mukina wa yeela, nto awo
yaamuhereneyela epantte ele; vano nto mutthu aamwiira,
“Oh, ela t’ila,” moone.
17 Masi kintthuna wira musuwele wira enrowaaka ohimya
waakanyerya paahi, ni nuulumo waakanyerya nnihimya
“ohimya pure muhirina okhulupale.” Tivo miyo ka…Miyo—
miyo nkinihimya wira ela ekeekhaii, masi owo muupuwelo
mukhaani paahi khino kikhanle aka wooleelani nikelelaka
ohoolo, wira mphime ni moone ele enuupuwelanyu ya yeela.
Vano nto eno, vekeekhai, ela—ela enrowa okhala Yoolempwa,
okhala wira nkaarowa olaleya etthu…
18 Masi ela ti ewoora? Yoophiya ewoora ela, ni itthu iya
sinihimyaka yeeyo? Miyo kinvekela, ni sothene siri mwa
miyo, wira ohikhale. Munnona? Kinvekela wira ela ehikhale
yoolikana, wira ehikhale ewoora yeela. Enrowa okhala, masi
yoophiya okathi ene yoola? Moone, ti yeeyo ensuwelaaka. Vano,
atthu othene annisuwela saana, voomalela, wira nkisuwenle?
Miyo paahi…Ola p’ukathi? Waakhanle-ene, Muluku animorele
ikharari. Masi, waahikhale okathi yoowo, kinihiya…onoorowa
orwa.
19 Vano, nawerya vale, nookhalana muttala muulupale ohoolo
wahu, Apwiya yatthuna vale. Ni kihaana orowa ilapo s’okhopela,
omalaka-ru Natale, Europa ni wAsiya; Europa, vanci-enexa.
Vano nto kinootthikela wenno Estadu Unidu, wa miteko
kamosa-kamosa, vano nto kinootthikela wAfrika du Sul. Miyo
kimpacerya mahiku yeettaka maili a—a Setembro, oDurban,
ni kinrowa okhuma maili, woona waka, mpakha voophiyaka
mahiku muloko, vano nto kihaana mahiku mararu wira kirowe
okhuma weiwo mpakha oJoanesburgo opacerya-tho. Masi
kinoonawiramweeri wa Aprili, nimpacerya ilapo Eskantinaavo,
oNoruweka, ni Suweesiya, ni—ni Finlanltiya, ni—ni Olanta
ni oSuwiisa ni Alemaanya, ni—ni Europa wothene iwe. Tivo
mukhale munivekelelaka.
20 Nihaana mithukumano kamosa-kamosa nno, okathi wa
Natale vano, omalaka-ru Natale. P’uhimya wene, nintthuna
nikhale wenno okathi wa Natale, owaani. Anamwane antthuna
orwa owaani, okathi wa Natale. Ni hiyo—hiyo onninisivela
wArizona, masi moosuwela e—etthu enninkhela, ni khaninwerya

oxintta tu, ekereja ela ni nyuwo atthu. Hata wira ninrowa vayi,
etthu eniiraahu, eyo paahi…Anamwane, miyo, amwaar’aka ni
othene. Khanikhanle tu nipuro ntoko nla. Ti yeeyo. Khanikhanle
hata nipuro tu.
21 Miyo kinniviraka iphareya soothanu na piili, ni miyo—
miyo kinnirowaka mapuro othene, masi khanikhanle hata
nipuro nimosa ninkhala ntoko noovuwihiwa wa miyo ntoko
nipuro nla naamukhaani va. Ti yeeyo. Mukhume paahi emaara
emosa, mwaatthunaka osuwela. Yookhala etthu ya vaava. Miyo
kinnilaleyaka mulaponi mothene, voowiiraka, ni nkinatoko,
hata okathi, hata nipuro, kitonko aka woona Erooho ya Muluku,
ni otaphuwa n’itthu, ntoko sinoonaaka kakhala va. Ti yeeyo.
22 “Muluku, muhiye…” Ntoko nihiku kaahenle aka nluku
nle noolipiha vale, miyo kiirale, “Pwiya Muluku, muhihiye
emoraka.”

Atthu khwira, “Muhina mwa miyeeri miili, ninookhala
nipuro noopwehiwa ikaaro.”
23 Miyo khwira, “Muhihiye ela omora, Pwiya. Muhiye ela
ekhale yooweemela, ni atthu mu woottottopelani Nyuwo
mpakha Yesu otthika.” Kinroromela wira enrowa okhala siiso.
24 Vano nrowe nimukhunle Bibilia vano, ni—ni naawehererye
Apwiya onivaha iparakha Saya. Ni nintthuna nisome
Soolempwa kamosa-kamosa. Kookhalana Soolempwa kamosa-
kamosa silempwe va kintthunaaka kihimye, ni sookweretha
kamosa-kamosa. Ni kintthuna kisome mapuro mararu
mBibiliani, ni kinoovahani nyuwo, toko. Kintthuna kisome
mwa Yuta 5 ni 6. Yuta Eliivuru emosa paahi, moosuwela.
Vano nto kintthuna kimusome Petru Aneili kapiitulu 2, 4 ni 5.
Nuumala kintthuna kimusome Petru Oopacerya, 3:18 mpakha
20.
25 Ni mwaha aka voosiis’ula, Apwiya yatthuna vale, ti:Minepa
Sitthukweliwe Naanaano Va. Uh-huh. Minepa Sitthukweliwe
Naanaano Va, soowaleliwa, soohukhummwa voohimala.
Nnakhala, khekhanle hata enamuna yo woopowa, moone,
minepa sitthukweliwe mukhatteya naanaano va.
26 Vano nrowe nisome Muliivuruni mwa Yuta, toko. Kookupali
wira kookweretha va ntoko nipuro noopacerya, mwa Yuta; vano
nto mwa Petru Aneili vo, vano nto—nto mwa Petru Oopacerya.
Vano, Yuta, kaatthuna kisome yothene ela; masi wira nuurele
okathi paahi, okhala wira yooruma ewoora ya namuloko ni
minuutu miloko miraru, kinrowa opacerya eversiikulu 5. Vano,
Yuta aari munna, mutthu ooyariwa-no, a Yesu Kristu, ntoko hiyo
othene sinsuwelaahu. Munnona? Owo aari mwaana a Yosefe.

Vanomiyo kintthuna owuupuxeryani, nyuwomutonko
osuwela etthu ela, wira Apwiya, awooponle-ene atthu
yaakumihaka elapo yawEjitu, nuumala yaahaapwetexa
ale yahaaminni.

27 Yaaroowoopola, toko, yaarimwaakumiha wEjitu, vano nto
yaahaana waapwetexa okhala wira awo khiyaakelenle ohoolo ni
mutthaka aya, moone.

Ni malaikha ale yahaakhapelenle mukhalelo aya
woopacerya, masi yaahin’ye nipuro naya, awo
ahaasuka yaawo moohimala voorukunuwa mu-…
mootthukweliwani mwa epiphi mpakha nihiku
nuulupale noolamuliwa.

28 Malaikha yaatonko okhala Wirimu, ni yahaakhapelenle
mukhalelo aya ni enamuna yaakhanle aya muhina mmwe,
yaahimora, nto vano ari mootthukweliwani Moohimala mwa
epiphi, mootthukweliwani moohimala mwa epiphi, ookhalihiwa
mukhalelo yoola mpakha Olamuliwa wa Nihiku nuulupale awo
anrowaaya olamuliwa ni alipa-oohaamini othene akina.
29 Vano mwa Petru Aneili, kapiitulu 2, opacerya versiikulu
4, enrowa okhala eliivuru emosa paahi wala piili ottuli waya,
moone.

Vakhala wira Muluku khaalevelenle malaikha
yaatthenke, masi aahirihela omooroni, ni etthukweliwa
mweepiphini, esukeriwaka ophukiwa;
Ni khaalevelenle olumwenku wa khalayi, masi

aamukhapelenle Nowe, ni atthu athanu n’araru,
mulaleyi a exariya, oruuhela epula ya mutaseke
olumwenku wa atakhali;

30 Khaalevelenle Malaikha; aahenle ootthukweliwa
mweepiphini, ni aahilamula olumwenku wothene mwaha
w’opwetexa, wa—wa Nowe.
31 Vano mwa Petru Oopacerya, kapiitulu 1 ni e…Petru
Oopacerya, kapiitulu 3, opacerya versiikulu 18, ninoosoma-tho.
Vano, nwiriyane oratteene vano.

Okhala wira nave-tho Kristu aahihaawa omosa paahi
mwaha wa itampi, naxariya mwaha w’ale ootakhala,
iirelaka oniroiha wa Muluku, khukhwa vekeekhai
mw’erutthuni, masi akhalihiwa-tho mukumi ni
Erooho:…khukhwa mw’erutthuni, masi akhalihiwa-
tho mukumi ni Erooho:
Okathi yoowo aahirowa olaleerya irooho

saatthukweliwe mukhatteya; owo aahaalaleerya atthu
ala mukhatteya;
Seiyo khalayi saari soohiiwelela, okathi Muluku

waawehereryaawe ni ovilela mahiku a Nowe, okathi
waatekiwaaya ekalawa, mwemmo vakhaani, eyo p’iyo,
atthu athanu n’araru yooponwe aya ni maasi.
…ntoko ethoonyeryo ya opatiiso oniwoopolani (kahi

okumihiwa soonanara s’erutthu, masi wiivahererya ni

murima wooloka wa Muluku,) mwaha wa ohihimuwa
wa Yesu Kristu:
Yoowo owenlewirimu, ni onkhalamoonowoolopwana

wa Muluku; onaarumaawe malaikha ni akhulupale ni
owerya wothene.
Nivekele-tho.

32 Vano, Tithi a Wirimu, ntoko e—eliinya ya Yoolempwa va,
anamoona araru, mapuro mararu mwa Yoolempwa akhalelaka
onamoona. Ni Nyuwo moohimya Mmasuni mwAnyu, wira,
“Mwaano mwa anamoona aili wala araru, khula nuulumo
nikhale noolipiheriwa.” Vano miyo kinoovekelani Nyuwo, O
Muluku, wiraNyuwomurwew’atthuni ni mutaphuleleMasu ala,
Mutthak’ola, mowaaryani mwaatthuneyaaya okhala wira khula
mulopwana, muthiyana, mmiravo, wala mwaaruusi, asuwele
saana mwa owerya Nyuwo mwaatthokihenryanyu wira awo
yiiwe saana, nto vano asuwelaka wira anamoona ala araru
ankhalela onamoona Ekeekhai.
33 Ni kinvekela wira Nyuwo muniveleeliherye Erooho
Yoowaarya naanaano va. Ni ninrowa onweha Ole okhanle
Mwene ahu, eriyari ahu voosiis’ula, Pwiya Yesu Kristu; vaavo
hiyo nivennye ahu vanomwahawowaamini, nikilaanthemapuro
ala a Wirimu mwa Yoowo. Hiyo ninwehererya Mutthaka Awe.
Mulavule mwa hiyo, Pwiya, mwiiwihe mwa hiyo, noovekelakani
Nyuwo wira mulyihe masoma iyano sinlavula ni maaru aniiwa,
wira ekhale wa nttittimiho ni ovuwawaOle okhanle Yoolempwa.
Vano hiyo ninvekela mwa Nsina Nawe. Amen.
34 Vano, muupuwele miteko ohiy’ula, muteko w’ovoniha.
Nkinoona wira vaamutthuneya okawa ittikitti sa mavekelo,
tivo ninrowa waavekelela paahi aretta. Kihaana etthu
kintthunaaka wooleelani, ni miyo—miyo kinwehererya wira
ela wira enooruuha muthukumano nipuro nimosa mpakha
sinrowaaya okhala mithinto sothene sa ovoniha. Koosuwela
wira sinookhala hiyo tthiri naamini-ru yeela siisa.
35 Vano, minepa iya naanaano sitthukweliwe, minepa
sitthukweliwe naanaano va!
36 Vano, munepa wa mutthu kehiyo erutthu ya mutthu,
owo munepa. Munnona? Nto munepa etthu emosa ekhanle
mu—mukhalelo wa erooho. Vano nto okathi mukhalelo
wa mutthu…Okathi owo iiralyawe, “Hiyo nihookhwa,”
Yoolempwa enninihimeerya voowooneyawira, “hiyo nihookhwa,
ni ikumi sahu sisukiwe mwa Muluku vamosa ni Kristu,
sootthittiwa ekanyeryo weiwe ni Erooho Yoowaarya.” Vano,
khiyaari wira erutthu anyu t’ekhwiye; khiyaari erooho anyu
ekhwiiye. Waari mukhalelo wa erooho anyu okhwiye; moone,
mukhalelo, okhanle munepa. Mukhalelo wa munepa anyu ti—
ti Muluku, nyuwo mwaayariwe-ene vasya. Waahikhale, ti wa
molumwenkuni. Etthu p’itthu empacerya ehaana omala, vano

tivo enamuna emosa paahi mukhanle anyu okhalanaka Ekumi
Ehinimala onkhala okhalana Ekumi ehinatoko opacerya. Vano
nto ekumi anyu epacenrye okathi oyariwaanyu, okathi Muluku
iiseelale awe ephumu y’ekumi mphulani mwanyu nto nyuwo
khukhala munepa mukumi, vano mpacenrye okathi yoowo. Masi
okathi nyuwo…
37 Mukhalelo owo waari mwa nyuwo, mwa ephattu nyuwo
mwaari a molumwenkuni, oohiiwa ni Muluku, vekeekhai nyuwo
mwaari mwaamunama. Eyo ekeekhaii voolikana. Khula mutthu
onnisuwela wira hiyo na anamaamwa. Akavi ansuwela yeeyo?
Hiyo, hiyo na anamaamwa, hiyo n’axinama a ephome yooviha,
masi ti yeeyo ekhanle ahu ni opattuxiwa wahu wa vathi. Masi,
moone, exeeni enikhalinhe oovirikana ni anamaamwa akina,
wira—wira Muluku oroohela munepa mwa hiyo. Munnona?
Vano, anamaamwa akina kharina owaraka ikuwo. Khaavo hata
mwaamunama mukina orina owaraka ikuwo wira aipithihe
ehaaya awe, woohikhala hiyo. Hiyo n’amosa paahi niniira,
okhala wira nookhalana munepa. Masi, moone, Muluku,
wopaceryani, aahisuwela moota mutthu aarowaawe okhala.
Ni Owo opattunxe elapo, ni oopattuxa mithinto sothene sa
axinama, okhuma vathixa mpakha osuluxa; nto mwaamunama
a osuluxa okhumelenle, aari mutthu.
38 Vano nto, voopacerya, mutthu aahipakiwa, owo aari mutthu
erooho, oolikana ni Muluku.
39 Yeeyo, “Muluku okhanlyawe Erooho,” Yohani Oowaarya
4. Vano, “Owo e—Eroohoo. Nto ale animukokhorela Yoowo,
animukokhorela Yoowo mwa Erooho ni mw’Ekeekhai. Ni Masu
Anyu ti Ekeekhai.” Vano, hiyo nimmukokhorela Yoowo mwa
Erooho ni Ekeekhai. Owo ti—Ookhala-Erooho.
40 Vano khaakhanle mutthu wira alimeke etthaya, vano nto
Muluku khumpaka mutthu okhuma vatthayani v’elapo.
41 Vano Owo aakunxe mpararini mw’awe, muhokorokho
wookumihiwa mwa ekina, niparari; nto, ni yeeyo, khunvalaanya
mutthu ola aarina mukhalelo wa vaili, aari woothiyana ni
woolopwana. Nto Owo aakuminhe woothiyana, okhala wira
waari ophenta, nto Owo khuhela mwa mutthu mmosa iihaniwa
Hawa, yoowo Atamu aamwiitthanne awe Hawa, yoowo aari
mwaar’awe. Ti vaavo ophenta wawe, wa erutthu, ophenta fileo,
waakhanle aya wa mwaar’awe. Ti siiso mulopwana aarinaawe
okhalaka olelo, ni owo amutthikiheryaka iy’awe. Mulopwana,
oolopwana; muthiyana, oothiyana.
42 Vano nto, moone, Owo vaamanle awe ompaka mutthu
ailattanihaka Yoowo Mwaneene, “Owo aapattunxe, mulopwana
ni muthiyana,” khaakhanle hata mutthu wira alimeke
etthaya. Nto Owo khimuhela vatthayani v’elapo, nto tivo owo
khukhala…owo aari mutthu yoowo. Mulopwan’ola mutthu
aari namaamwa, moone, owo aari mwaamunama; masi Owo

aahihela erooho ela ya Muluku, ekumi, mwa yoowo, khumpaka
vasulu va mulipiheryo owo aakhanle awe othanlaka. Vano nto
okathi mutthu ola…
43 Vano hiyo ninuupuwela wira na etthu. Muupuwele paahi,
hiyo na exeeni? Nikotto na etthaya. Ti yeeyo tu. “Ni okhala wira
mwa etthaya, munootthikela mutthayani.” Vano mwaamoonaka
mutthu ola akhuruwelaka ephiro, onuupuwela wira owo
mutthu, moosuwela, ni wira ookhalana osoma vakhani ni
itthu, muupuwele, nlo nikotto na oIndiana. Ti yeeyo tu. Ni
muthiyana owo othene onwanre kaputtula, ni onvuraka sikaro
ni aiseettihaka voohiloka mphironi, anyokolowaka ntoko wira
elapo yothene ti yawawe, nlo nikotto na oIndiana, ni ti siiso
entthikaaya. Tivo nyuwo khamuhiyo yinci-ene opacerya wene,
moone. Tivo eyo, eyo ekeekhaii, ti yeeyo nyuwo mukhanle anyu.
44 Masi, munepa owo ori muhina mmo, moone, munepa
owo ti mwemmo Muluku onvaraawe-mo muteko, moone.
Owo awerya-ru paahi wiiriha mukhalelo owo, erooho eyo,
wiiwanana ni Yoowo, vano mukhalelo owo onookhwa,
mukhalelo ni ophenta wa olumwenku onimookhwa, ni
itthu sa molumwenkuni sihookhwa. Munnona? Okhala wira,
“Mwaaphentaka olumwenku, wala itthu sa molumwenkuni,
ophenta wa Muluku khokhanle mwa nyuwo.” Munnona? Ni
mutthu ohaana oyariwa vasya. Tivo, mukhalelo ola ohaana
okhwa, nto mukhalelo wa Muluku onimoorwa ni okhala mwa
nyuwo. Ni Muluku t’itthu emosa paahi ekhanle ehinatoko
opacerya wala ehinkhalakhala emalaka.
45 Tivo, siiso, Owo ohiitakaniha, moone, ni oomukuxa mutthu
ula, a elapo ya vathi, ni Erooho ela Ehinimala, khuhela vamosa.
Okhala wira, Muluku ootthikela wiisooniherya Mmansawe
mwa yeeyo, wira Owo aari Mutthu okathi Owo aakhanle awe
Kristu Yesu, ni Owo aari Muluku, moone. Muluku aari mwa
Kristu; okhala wira, moone, aakhala mwa Yoowo, aataanihaka
olumwenku ni Yoowo. Ni, mwa Mutthu owo ooloka voomalela,
khula mmosa a hiyo oohiloka nimmwaamini Muluku ni
nikupanli Yeeyo, ninkhala oloka voomalela a Yoowo.
46 Ni Owo khaahiyale erutthu Awe wuntta, nnakhala
khaahiyale munepa Awe mookhwaani, masi aahimuhihimuxa
Owo mmurottoni mwaya, ni Owo onkhala voohimala-tho. Ni
ninrowa okhalana erutthu ntoko erutthu Awe Yoowo yoovuwa.
47 Mwaha wa yeeyo hiyo nimpatisiwaahu mwa Nsina Nawe,
wira hiyo niwerye okhumelela mwa Nsina Nawe, mookhwaani
Mwawe, moohihimuwani Mwawe, wira nihihimuwe-tho,
nikhalelaka onamoona olumwenku wira nookhalana Ekumi
esya, wira mutthu ole a khalayi ohookhwa. Hiyo noosikha
mukhalelo ole woopacerya. Munnona? Mukhalelo ole
woopacerya woolakaseya, nto vano hiyo na mukhalelo Awe.
Owo onkhala mwa hiyo, ni hiyo khanniira otthuna wahu. Hiyo

niniira otthuna Wawe. Hiyo khaninuupuwela miyuupuwelo
sahu yoohi. Muupuwelo, muupuwelo t’onuupuwela. Muupuwelo
waari mwa Kristu Yesu ori mwa khula mulipa-oowaamini.
Moone, vo—vo ori munepa, ni ti yeeyo enlavulaahu. Vano, owo ti
mpantte kinuupuwelaaka vano, yoowo ori mwa hiyo, munepa.

48 Vano, hiyo naweha vale, mwa yeela, sookhala itthu sinci-
ene siniiraneya imaara sikina, ni hiyo ninniikoha mwaha wa
xeeni iyo wiiraneyaka, ni ninniikoha mmansihu, ni ninnaakoha
akina. Masi vookiserya, vanviraaya okathi, hiyo ninnoona wira,
vakhala wira n’aKristu, sothene sinnilakihereya oratta-ene,
mwa enamuna khata. Nyuwo munnoonaka eyo. aKristu othene
annoonaka eyo. Hiyo ninniikoha niirenle-ni.

49 Khalayi kaaniikohaka, okathi kaamusomaaka Bibilia,
“Muluku aamuhiyenrye-ni Abrahamu, mulopwana ole
muulupale, tthiri okhala vale ni wira Saara khaari mwaar’awe?”
Ni moota Owo aamuhiyale awe okhala vale ni wootha mwaha
wa yeeyo, ni itthu owo iiralyawe, vano nto Owo aamuhiyale
sayi Abrahamu okhuma muttetthe wa natiri weiwo Owo
aamuhimenryawe wira ahikhume-wo. Khula muYuta onkhuma
muttetthe wa natiri ontthikela ottuli, okhala wira Muluku
aahaavaha yoowo ni aahaalaiherya okhala weiwe, moone, nto
awo khukhumasa-wo. Siiso owo khukhuruwela oKerari. Masi
vahaakhanle mwaha wa yeeyo…

50 Vano nto Apimeleekhi, mwene ole ohitto iwe elapo y’aFilisti,
aahisiveliwa ni Saara ni aarowa omuthela, ni aari mutthu
ooreera murima, mutthu naxariya. Nto nuumala owo alakela…
Ela eniiweya ntoko yootheiha, masi wira kikhalihe y’ekeekhaixa
wa nyuwo. Owo vaamanle awe orapa ohiyu ni khuwara ikuwo
sawe soorupa-no, khuvekela mavekelo awe khurowa voolilini,
Apwiya yaahimukhumelela khwira, “Nyuwo muri ntoko mutthu
ookhwa,” nave mulopwan’owo khiirale etthu. Munnona? Owo
aarimootothiwa mara, ni oowaili aya Abrahamu ni Saara. Ti
yeeyo. Owo khwira, “Nyuwo mmukunxe mwaara a mulopwana
mukina, moone. Ni Miyo—Miyo nkinrowa wiiwa mavekelo
anyu, hata wira munvekela sayi. Muri ntoko ookhwa. Masi
mulopwan’owo profeta Aka.” Munnona?

51 Moone, ti yoolipa osuwela saana yeeyo, moone. Masi vahaari
siiso, hiyo khinaarowa osuwela ele yaari mahala.

52 Owo aarowenle-ni khumuthela Hakari, omanle-ene
okhalana mwaara oophenteya ntoko Saara? Ni owo khaatthuna
wira, moone, masi Saara khumuleela. Vano nto Apwiya
khumwiirela, “Mwiielele etthu Saara oohimenryaweni.” Mwaha
wa xeeni? Aahaana okhala Iximayeli, “okhala wira muthiyana
epottha ni mwan’awe khayaarowa okhala alipa-oorithi vamosa
ni muthiyana ootaphuwa ni mwan’we.” Munnoona entthunaaka
ohimya?

53 Itthu iya sothene ithoonyeryo. Xeeni profeta ole aarinaawe
omuthelaka namuttompe ni okhalana…ni anamwane ala,
okhalana aana aili ni yoowo? Ntoko ethoonyeryo. Mwaha wa
xeeni owo aammaathenle-awe moono awe woolopwana mahiku
imiya tthaaru ni milokomixexe, vano nto khwiisaatalelamahiku
manci-ene epantte ekina siiso? Ntoko ethoonyeryo. Mmosa
aarunle ikuwo sawe khweetta ohoolo wa Isarayeli. Nto, vano,
itthu iyo sothene, saari ithoonyeryo ni iruku, moone; ni nihaana
okhalana itthu iyo, wira simalelihe.
54 Ni, imaara sinci-ene, sinninikhumelela itthu hiyo
niniikohaahu mwaha wa xeeni. Ti Muluku onnooniha etthu
khalayi ene.
55 Vano, ntoko mwammiravo, ni nyuwo munnimusuwela
wahala a makhalelo aka, miyo—miyo kweekwe kaanaamini,
okhuma vanweryaaka wuupuwela toko…Emosa wa itthu
soopacerya kinuupuwelaaka…Vano ela, vano, nyuwo
pooti mwaakileenle etthu nsana, nto miyo kinaliyala olelo.
Masi sookhala itthu kamosa-kamosa, ottuli, sikhumelenle
mahiku ahu a emiravo, anci-ene a hiyo nri siiso, kweekwe
ninuupuwelaahu. Ni ela eniiweya ntoko yootheiha ohimya
yeela, masi miyo kinnuupuwela okathi waapasaaka, kiwanre-
ene evistiitu yoorakama. Axinamwane, vano akina wa nyuwo
atthu a munnuwelo aka munnuupuwela yeeyo, attuutthu
yaawaraka ivistiitu soorakama. Ni kinnuupuwela kaapasaka,
ni omukumiha nakhutu munawoni mwa ahaalu aka ni omulya,
okathi yaavolonwe aya khweemela waattamela vaikho.
56 Ni nto etthu yoottharelana kinuupuwelaaka yiiraneyaka
mwa makhalelo aka, yaari yoowoona, yoopacerya kaatonko aka
okhalana, ni yaakileenle wira kaarowa okhala epantte yuulupale
ya makhalelo aka vakhiviru wa muttetthe mmosa oniihaniwa
New Albany. Ni miyo kaari mwanamwane mwaamukhaani a
omwaako osulu iwe, nnakhala tothoro okathi oyariwaaka. Ni—ni
miyo—miyo…Nyuwomoosuwela, awo…Miyo kinkhala wenno
iyaakha soophiyaka miloko mithanu, wenno nno; yoowoona
emosa.
57 Vano nto moota kweekwe kaasuwelaaka wira aahikhala
Muluku nipuro nlo, ni kiri mwammiravo Owo aanilavulaka
ni miyo, “ohikhalakhala kinvuraka soona, wala owurya, wala
ohonona erutthu aka,” okhanle wiiseettiha voohifayi ni athiyana
n’itthu siiso. Miyo kweekwe kaanoova ela, ni kaari mmiravo.
58 Vano nto emaara emosa miyo kaari ota kixayaka, yeeyo
enkhala ntoko mukhalelo waneili wa miyo, okisivela oxaya. Nto
kaari ota kixayaka ni mmiravo mmosa, Jim Poole, mwaana
oophenteya. Kinoona wira mwan’awe onnoorwa okereja va, Jim
mwaamukhaani, ni emusi y’atthu ooreerela. Miyo kinnaasuwela
aPoole. Jimmy nimiyo naarupaka vamosa ni naakhalaka vamosa
okhuma okathi waaryaahu aximiravo oxikola. Nivirikanne

miyeeri soophiyaka mithanu na mosa, munnuwelo. Nto Jimmy
aaroomuhiya kapwitthi awe wiisoopa, nto owo khukoopela
metto soomiili, vookaattamela saana, ni kapwitthi ooxaya-
no. Kiroihiwa oxipiritali, nto, vale, kimmaathale-ene vale
kikhwaaka, hata penisiliina nnakhala etthu mahiku ale. Nto,
vano, awo yaarina eloona ya mphira vathi vaka, ni koosuwela
wira ohiy’ule…Awo yaarowa okooperari voosiisu aya.
59 Awo khukuxa paahi ni khuukuttha nikhwatta, ni ipantte
suulupale sa ethayi soonyaanyeya, nto awo yaakuxa etisoora ni
othikila, ni kaahaana ovarela matata a mulopwana mmosa. Nto
awo khumuruma Frankie Eich, owo oisiivale naanaanoxa, ni
awo yaahaana ovarelela, okakhanyula voohikhweya matata aka
wira akumihe mmaresani mwawe, okathi—okathi amalinhe aya.
Miyo khaamukhuwela ni wunla, ni kiivarelelaka siiso, ni awo
athikilaka epantte ela ya mwetto. Kaarina miyaakha muloko ni
mixexe, mmiravo paahi.
60 Nto ohiy’ule kaahiphavela orupa, nto awo…Miyo
khuvenya, etthu yaaniphatuwa. Nto va yaari ephome, ntoko
nuusu na ekalawu, woona waka, yaakhumme mmitikani mme.
Ni awo yaahikhalana…awo yaahikumiha raayu xiixi, ni
khuhimya wira etiiru yaaphwanyaneya vakhiviru va mutikani
vaavo, ipantte soopiili, wira ewarakhulelo ekhaani paahi
yaamuthikila ipantte piili, ni kaampacerya ovuuva ephome.
“Ahe,” miyo khuupuwela, “ela ti emalelo aka.” Nto miyo
kikuruxa matata aka sa ni kivenxa, ni ephome ekhwalalaka
mmatatani mwaka, yaari ephome aka yoomi kaammaathenle
aka. Miyo khwiitthana, khurumiha ettiwi. Nfurumeera khurwa,
vano owo khunowiha eyo etuwalya okhala wira khiyaakhanle
etthu yaakhanle aya wiiraka.
61 Nto voosiisu aya, vathi vamikhalelo seiyo sootteettheya, awo
khiyaahelelaka ephome mahiku ale, moosuwela, tivo awo—awo
khukooperari. Ni khukivaha eeteri. Nto okathi miyo…Eeteri ya
khalayi, kinoona wira nyuwo munnuupuwela, aari anesteesiku
a khalayi. Ni kiri ni eeteri yeeyo, okathi okhumme aka,
kaakhumme mweeterini nuuvira iwoora thanu na tthaaru. Awo
yaahaana okivaha khata, awo yuupuwelaya wira nkaawerya…
Miyo nkaarowa ovenya. Awo khiyaawenrye okivenxa.
62 Kinnuupuwela wira Muhano Roeder t’akikhapelela,
oxipiritaali iwe. Nkinkhalakhala kimuliyalaka muthiyan’owo.
Hata wira eniireya exeeni, nkaakhanle omuliyalaka. Owo
aari mwamuthiyana paahi okathi uwo. Aiy’awe yaari mulipa-
oowehaxaxa a miteko ohitto nno okaafirika wa ikaaro. Ni
miyo—miyo kinnuupuwela owo akikhapelelaka, owo ni Muhano
Stewart. Ni yaari yaawo yaalivanse ekontha aka ya oxipiritaali.
Miyo…Hiyo khanaarina hata yolya wira nilye, owaani, vano
naarowa owerya sayi oliva ekontha ya oxipiritaali, itoolare imiya
sene? Masi owo, ni nikhuru na ekereja awe ni Ku Klux Klan,
khuliveryasa ekontha ya oxipiritaali, aMason. Nkinkhalakhala

kaaliyalasaka. Munnona? Hata wira awo aniirasa exeeni, wala
etthu, miyo nlelo…yookhala etthu, ni eyo enkhala ni miyo,
moone, etthu akiirelanse aya. Nto awo yaahimulivasa ekontha
Totori Reeder. Owo nlelo mukumi, onkhala wenno oPort Fulton,
onoowerya wooleelani ehantisi ene.
63 Vakhumme aka mweeterini mmwe, yaahikhala etthu
yaakikhumelenle vale. Miyo okathi wothene kinaaminiki wira
eyo yaari yoowoona. Okhala wira, nkareere otteettheya, ni
miyo…Awo yuupuwela wira kaamookhwa. Owo aamunla.
Vakhunlale aka maitho aka, kaaniwerya oweha, kaaniwerya
omwiiwa alavulaka, vano nto miyo kitthikela orupa, ni kivenya,
vaara vaili wala vararu. Vano nto kaahikhalana yoowoona
okathi yoowo. Vano nto kaahikhalana…
64 Voophiyaka miyeeri mithanu na miili ohoolo waya,
kaahaana orowa oruma okumihiwa ipuuxa sa kapwitthi ooxaya-
no ni ikuwo sooxaya-no soosareya makhura mmettoni mwaka;
meetiku khaakuminhe. Nto siiso kaahikhalana ohapaleya
w’ephome, metto soomiili saarimwiipa ni khunnuwa vaili
vathi vaka, ni awo yaatthuna okumiha metto soomiili mpakha
mukhootwani mwaka. Nto miyo paahi…Miyo khwira, “Nnari,
murwe osulu nno paahi mukumihe ela osulu nno.” Miyo
nkaawerya ovilela, moone. Nto siiso vookiserya, Totori Reeder ni
Totori Pirtle, a oLouisville, khupakasa operasawu, khuthikilasa
mpuwa mme khukumiha; nto olelo kirina metto sooreerelaxa, ni
mahala a Muluku.

Masi mwa yo—yoowoona yookiserya kaakhalanne aka…
65 Yoowoona yoopacerya, okathi kiitthikenle aka, vano nto
kaahikela mookwanyuwani mu. Ni koona wira kaari omooroni,
voowooneyaxa…
66 [Munna mmosa oniira, “Mukilevelele, mulopwana.”—Mol.]
Uh-huh. [“Ookhala muthiyana mmosa va ohileiye, vaavale
vale.”] Vaareera, mutthu ampweherye matata, ni owo…alakela
aroihiwa-ru otthekuni. Vano onakhale-ru pani eemenle vo,
ampweherye matata.

Nivekele.
67 Pwiya Yesu Ootthuneya, munn’ihu muthiyana onwereiwa
voosiis’ula, ni owo oroohileya musaala, mahala Anyu ni ikuru
ni owerya…aakhala matata opweheriwaawe naanaano va
yoothoonyeryakani Nyuwo. Ni Yoolempwa ehimmye wira,
“Ithoonyeryo iya sinimwaatthara ale anrowa waamini.
Yawiixaatherya matata aretta, awo anoopenuwa.” Nto vano
munn’ihu apenuwe owereiwa nno, ni avonihiwe wira okhale
ovuwa wa Muluku. Mwa Nsina na Yesu Kristu hiyo ninnivekela,
ni ninninvahererya wa Nyuwo. Amen.
68 Vano aroihiwe vatthekuni. Khi—khivareere ophunyaniwa.
Kinniwerya woona nno, vootepa, vootepa, saana. Tthiri moonelo
wo ohileya, vaplataforma va. Miyo kihoona, imaara xexe

wala thanu va. Yakhala…aisoonaka-ru saana vakhani, vano,
arowaniwe nipuro okhanle awe ophwanyaka ettheku. Ti
yooreera. Uh-huh. Moone, vekeekhai varoophunyaniwa saana,
moosuwela. Atthu ampattuxa, khula mmosa a hiyo, imeeturu
khata sa iretta paahi. Mwakhalana, mutthu akhalana maasi
vakhani vo, wala etthu wira aheleliwe munn’owo. Owo—owo
khoreere…vaareera vano. Munnona? Vaareera. [Munna mmosa
oniira, “Nrowe nlelo nihule mikhora, Munna Branham.”—Mol.]
Ayo, khino mwaakhanle oohulaka saana mikhora, khino, wala
oviriha ettheku vakhani, ntoko sinweryahu, mwa enamuna
emosa, moone.
69 Vano okathi ula, vakhalanne aka yoowoona ela, ni
kuupuwelaka wira miyo—miyo kaahivira ekumi ila mpakha
moohaaxiwani.
70 Nto miyeeri mithanu na miili ohoolo waya, nno Oxipiritaali
wa Muupuxeryo ya oClark County, kaakhalana operasawu
waneili. Nto okathi ene yoowo, vakhumme aka, koona wira
kaaphwanyaneya Onikela nsuwa wu. Kaahikhalana yoowoona
ekina. Ni waahikhala mwiikimanyo muulupale wa weero
musulu, ni Ovuwa w’Apwiya okhwalalaka vamwiikimanyo
vaavo. Nto kaari ni miyoono saka soowookowa sa, nto
Ovuwa iwo waamorela vatthirima vaka. Nto miyo…Yoowoona
khukihiya. Atithi aka yaakilaanthe vale ekiwehaka, okathi
yaarwiiye aya yoowoona.
71 Miyo okathi wothene kinnoonaka, nyuwo…Atthu
othene ankisuwela miyaakha iya sothene, annisuwela
wira miyo kweekwe kaatthunaka orowa Onikela nsuwa.
Munnisuwela moota eryaya. Kweekwe enkhalaka etthu
ni Onkela nsuwa. Masi okhala wira namasoma ittheneeri
aahikileela emaara emosa, etthu emosaru, wira kaahaana orowa
onkela nsuwa…Ittheneeri, okathi sintuphaaya iphiro saya
ni sikina, kiyariwe vathi va ekanyeryo yeeyo, ni nkaarowa
okhalakhala sikireerelaka itthu Onkhuma nsuwa; kaahaana
orowa Onkela nsuwa. Ni mwaisana kaahirowa, Onkela nsuwa,
wira kimaliherye ele enkhalaka otthuna wa ekumi yothene,
moone, wira—wira kiire.
72 Kikhalenle-ni weiwe? Etthu yoomalelaxa otheiha.
Kiphwanyaneyaka othakoni iwe, kilivaka itoolare emiya ni
muloko khula mweeri, orentteri, nave nno eri empa ekhanle
nno, empa ya opastore, yooheliwa ikaruma wira ekhale yawaka,
moone. Masi waatthara Apwiya, moone, eyo—eyo ti yothene
ensuwelaaka wira. Ni nyuwo moosuwela soowoona ni etthu
eniiraneyaka iwe. Vano—vano mwa yeela kintthuna kihimye
wira…
73 Vano munn’ihu aaisoonaka otteettheya, Munna Roy, nto
owo…mwatthuna omuroiha vate nipuro nlo ni omukhaliha
nipuro va, vaavo okhanle-awe ophwanyaxaka ettheku wala

etthu, ni eyo eri yoolikana saana, okhala wira, kinnoona wira
onookhala saana naanaano va, moone. Ti yoolikana. Owo
oniisoona ntoko otthuna ohileya paahi, oonyoonyeya. Vano nto
miyo—miyo kinimooleelani, owo a…mwaatthunaka omuruuha
va nipuro ettheku…nvenxe icanela iya, Munna Roy, nto munna
atthuna vale ovira, eyo—eyo enookhala saana. Moone, owo
atthuna o—orwa va, ahe, muhoove eyo.
74 Kintthuna kimwiixaatherye matata avira-ru va. Nyuwo
othene mukilevelele minuutu mmosa paahi. Ni Muluku
akilevelele mwaha wo…Eyo, yeeyo, munna.
75 Tithi a Wirimu, mwan’Inyu ola mwaamuthiyana onkilaathi
va voosiis’ula, ni owo orweenle wiiwaMutthaka, ni khukhala…
Satana oneererya omooceiha yeeyo, masi khonwerya wira.
Khonwerya wira.

Mureerihiwe, munna, mwa Nsina na Yesu Kristu.
Vaareera. Ahe, mukhora owo, kinoona wira vakhala wira

amosa-amosa…?…axinna, vano ettheku enoowerya ovira va,
woophiyeryani nyuwo.
76 Oh, vanaasiwa ophunyana, nyuwo mwaahaana okela
mapuro kamosa-kamosa awo ilapo s’okhopela weiwo awo
amphiteeryanaya paahi mmosa vasulu va mukina, ni maretta ni
kankuru. Ni, oh, wulu, vanrikaaya nyuwo omumula, moosuwela,
mwa itthu siiso. Ankhala mampa ale maalupale, oorava paahi
i—iretta. Ni nyuwo moosuwela ele yaarowa okhala maretta. Vale,
yaataleleiye vale oohikhalana maaru, ni nuusu na wiitho waya
wookhuureya, ni oohikhalana miyoono, ni ikopo sikhaani sa
inawu naya, ni itthu siiso, yimmaathale, oophiteeryana mmosa
ni mukhwaawe. Ni anci-ene aya akhwaaka okathi ene yoole,
yimmaathale vate vale, mwaha wo ophiteeryana mmosa ni
mukina, atthunaka ovolowa nipuro nlo, moosuwela, wira yiiwe
Mutthaka.
77 Nto vano—vano mwa yeela, kinimooleelani etthu
yaakhumelenle. Mwa yoowoona kaarinaaka, kinootthika,
okhala wira koopacerya yeela, soowoona piili, wira kiwooniheni
emosa wa seiyo. Miyo kaahaana okhala Onkela nsuwa wu. Miyo
kweekwe kinnitthunaka eyo vanci-enexa.
78 Nto vano, niwoko na Mutthaka voosiis’ula ti noohimeerya
ekereja, mwa itthu sothene Owo onrowaawe okitthuniherya
ohimeerya ekereja, mpakha vansuwelaaka, mpakha e…
kikelelaka ohoolo. Nto ela erookiphwanya, vano kaatthuna
ohelela ekereja. Vano, ela ti ya etapernakulu yeela paahi,
moone, ya vaava. Vano, ni mwa yoowoona ela, yoopacerya,
yaakhumelenle t’ila.
79 Vakirweenle aya yoowoona, ni kaahitteetheya saana, ni
yaahikipweteya ephome yothene ele, khurowa…Koona wira
kaamusama mw’Ehimalelo yahaamala. Anci-ene a nyuwo
mookiiwa ohimya ela khalayi, ni—ni kisamaka mwEhimaleloni

yahaamala. Yoopacerya, kaavira ntoko mmeekuni, nuumala
mw’epiphini, ni kisamaka, kirowaka, kirowaka, kirowaka. Nto
naanaanoru, kikela mapuro a ale oopweteya, nto muhina mmwe
miyo—miyo kikhuwela. Nto miyo kiweha, nto vale, itthu sothene
paahi, khiyaakhanle hata eyiixeryo mwa yeela. Miyo nkaawerya
ohiya omora. Wa Ehimalelo, yaakhala ntoko, kaarowa omora.
Khiyaakhanle hata emaalelo, hata nipuro.
80 Vano nto evirikanelo xeeni yaari ni yoowoona kaarinaaka
va, woohikhala khalayi, wo okhala Movuwani n’atthu,
evirikanelo! Masi mwa yeela, okathi waamoraaka, vookiserya,
miyo—miyo kaahikhuwela kiwiitthanaka atithi aka. Tthiri,
kiryeene mwanamwane paahi, ti yeeyo kaarowaaka wira.
Kikhuwela kiwiitthana atithi aka, nto atithi aka khiyaari-
wo. Ni kikhuwela kiwiitthana ame aka, “Mutthu akittotte!”
Khaakhanle hata maama iwe. Miyo kaamurowa paahi. Vano
miyo khimukhuwelela nto Muluku. Khaakhanle hata Muluku
iwe. Khiyaakhanle hat’etthu iwe.
81 Nto nuuvira okathi vakhani kaahiiwa nsu nootepaxa
oriipiha murima kitonko aka wiiwa, ni waari moonelo
wootepaxa woopiha. Khiyaavo enamuna yo…Hata mooro
w’ekeekhai ovarelaka yaamukhala etthu yooreera voolikanyiha
n’ile yaari etthu ela. Vano soowoona iyo khasinavonyeyeke. Ni
waari mmosa wa miyoonelo sootepaxa woopiha kitonko aka
okhalana, yiirale…
82 Kaahiiwa onyakula, waaruma ntoko muthinto mmosa
wa e—e—etthu yootuthuwa. Nto okathi eyo yaaryaaya, miyo
kiwehalyaaka, erwaaka, nto yaari athiyana. Ni yaarina etthu
yooripelela, yaaweryaneya paahi woona wiitho waya, ni awo
yaarinasa etthu yooripelela vathi va maitho aya. Ni maitho aya
yaakhala ntoko orowa ottuli, ntoko athiyana olelo ampintari-aya
maitho aya, anroihelaaya ottuli siiso, nto maitho aya paahi ni
ethoni. Nto awo yiira, “Ooh, ooh, ooh, ooh!” Oh, wulu!
83 Miyo khukhuwela tu, “O Muluku, mukimorele ikharari.
Mukimorele ikharari, O Muluku! Muri vayi Nyuwo?
Nyuwo mwakihiyaru paahi otthika ni okhala mukumi,
kinimoomanelani natiri, wira kinookhala mwammiravo ooreera
murima.” Vano, eyo t’itthu emosa paahi kaawenrye aka ohimya.
Vano, Muluku onnisuwela, ni Nihiku na Olamuliwa, Owo
onookiphukamwahawa nuulumo nlo. Ti yeeyomiyo kaahimmye
aka, “Pwiya Muluku, mukihiye kitthike, ni kinimoomanelani
natiri wira kinookhala mmiravo ooreera murima.”
84 Nto okathi woopeliwaaka, kaahihimya soowootha, kaahiira
ntoko sothene saakhanle wira siiriwe, etthu emosa paahi
kinihimyaaka…vanreerela miyo kilakiherye ela kiryeene vaava
naanaano va. Nto vawehalyaka vathi ni koona wira kaari nuusu
oonyaanyeya ipantte piili, kaahala, miyo kiirale, “Muluku,
mukimorele ikharari. Moosuwela wira nkinatoko oraruwa.”

Eyo yaari etthu emosa paahi kaaweryaaka omuleela Muluku.
Miyo nkaatonko okupali olevelela Wawe, ni itthu iya sothene.
Miyo kinihimya paahi, kaahiwerya ohimya, “Miyo nkinatoko
oraruwa.”
85 Vano nto awo khukikumiha vale. Vano nto, mwa yeeyo,
kaahikhuwela, “Muluku, mukimorele ikharari. Kinookhala
mmiravo ooreera murima, Nyuwo mwakihiya-ru paahi otthika,”
tthiri kaanisuwela wira aahikhala Muluku nipuro nlo. Ni siiso
okikhaliherya, ni soopattuxiwa iye soowooceya mapuro othene,
miyo kaammala-ru okhala oophiya a naanaano. Ni moonelo
wootutuxaxa, woowoopiha, ni wootakhala mwa yeeyo…
Yaalikana ni maitho maalupale, ikaphi-kaphi suulupale
sookhumela so, ni soorakama ntoko paakha, ntoko soorowa
ottuli sa; ni etthu yooripelela, ni ntoko wira yaarina makhwatta
wala etthu siiso.

Nto awo yii—awo yiira, “Ooh, ooh, ooh!” Oh, moonelo xeeni!
Vano okathi miyo…
86 Vano okathi vakhani, kaahitthikela-tho mw’ekumini
y’ephattu. Etthu iyo ennikihaaxaka. Miyo khuupuwela, “Oh,
ehikhale-tho wira kinootthikela nipuro ntoko nle; ohikhale hata
mutthu mukina onrowa okhala oophiyaka nipuro ntoko nle.”
87 Miyeeri mithanu na miili ohoolo waya, kaahikhalana
yoowoona yo ophwanynaneya Onkela nsuwa, ni koonaka
mwiikimanyo ole wa eweero okikhuruwelaka. Ni miyo—miyo
kaahisuwela wira yaahikhala mapuro a ale oohukhummwa
nipuro nlo.
88 Vano, miyo kiira kihinatoko oweha vanci-enexa yeela
mpakha isumana soophiyaka xexe sivinre. Amwaar’aka…
Kiira kihinatokowuupuwela yeelamwa inamuna seiya. Isumana
soophiyaka xexe sivinre, amwaar’aka ni miyo naaronwe
oTucson, wira nathume soothuma kamosa-kamosa. Nto
nikilaanthe-ene…Amwaar’aka, hiyo khurowa epantte ya vathi,
ni—ni naahikhala nikhuru n’aximiravo ntoko ookenyeya yaarina
maihi aya oonyakharuwa,moosuwela, ntoko athiyana siniiraaya,
ni—ni matthampo a maihi oomora vayuuci ooxamuleliwa vathi
ohoolo nno, ni oowara ikalsa iya soorakama saana, ntoko, miyo
kinnaatthokelela abeatnik, wala khula etthu muniwiihananyu.
Ni yaarisa mpuwa mmwe, ni atthu othene yaawehaka, ni miru
saya saari suulupale so, ntoko athiyana ankhalana maihi ala
oothikiliwa nno “muru wa maasi”, moosuwela. Ni yaarisa ohitto
iwe.
89 Nto mwali mmosa khurwa, vano owo khwira,
“Munuupuwelela exeeni yeeyo?”
90 Miyo khwira, “Nto nyuwo mwaahaana wuuliwa muru
mmansinyu, mwaaweryaka wuupuwela siiso.” Miyo khwira,
“Owo ookhalana ehaakhi saana yo wira ntoko siniiraanyu.
Khaavo hata mmosa a nyuwo orina ehaakhi.”

91 Vano miyo khurowa epantte ya osulu, khukilaathi. Nto
vakilaanthe aka, yaahikhala exikatta envilikeya, waari olooca
wa J. C. Penney, ni exikatta envilikeya yaaruuhaka atthu osulu.
Ahe, vekeekhai waahikeetta murima, owoona axithiyana
ale owela vale; aximwali, oowuuluvala, ni oohicaliwa,
okhalana mannyaari, aximwali, ni khula enamuna, yaawaranse
akaputtula axikhaani; erutthu aya yoonanara, ni axithiyana
ale oowara v’ekhapa, ni miru iye suulupale siisaale, nto awo
yaarwaasa va. Ni mmosa akhumaka vaxikattani vale envilikeya,
arwaaka tu vaaryaaka siisaale, vaavo kaaphiteenrye aka
vakhaterani, kikilaanthi-ene kuuraminhe-ene muru.
92 Vano miyo khurukunuwa khuweha. Nto mmosa aya awelaka
exikatta iira, “Ooh,” alavulaka Espaanya, ni muthiyana mukina.
Owo aari muthiyana mmosa mukunya alavulaka ni muthiyana
mmosa a oSpaanya. Nto okathi owehalyaaka, [Munna Branham
onrumiha ikatha sawe—Mol.] naanaanoru kaahirukunxiwa.
Vale, kaahoona eyo khalayi. Maitho awe, moosuwela moota
athiyana aniiraaya vano, apintariki maitho aya, naanaanoxa,
ntoko paakha, moosuwela anoovenxa so, ni ewaraka ilumeta sa
paakha ni sothene, moosuwela, ni maitho osulu so, ni etthu ile
yooripelela vathi va maitho aya. Vale yaari etthu ile koonale
aka okathi waaryaaka mwanamwane. Vale aari muthiyana
voolikana ene. Nto kikhala othene ookuuma nantiirya, kipacerya
owehaweha, nto vale yaari atthu ale attukutthaka, moosuwela,
yiisinlihaka mwaha wa ihisapo ni itthu mpaani. Nto miyo
paahi…
93 Yaakhala ntoko kaahirukunuwa okathi vakhani. Nto miyo
khuweha, ni kuupuwela, “Ti yeeyo koonalyaaka omooroni.” Awo
yaarisa vale, epesa ele. Miyo kuupuwela wira mwaha wa awo
okhala omooroni ti yaawiirinhe siisaale, ekithikithi ni oripelela
vathi va maitho aya. Nto va yaari athiyana ala oowiipintari
ni ekithikithi ni oripelela, voolikana enamuna yoowoona ele
yaahimmye aya miyaakha soophiyaka miloko mixexe sivinre.
94 Moone, miyaakha soophiyaka miloko mixexe sivinre, yaari
yeeyo. Miyo kirina miloko mithanu ni mixexe; Kaarina muloko
ni mixexe. Vano miyaakha soophiyaka miloko mixexe sivinre,
miyo…Ni eyo e—e…Nlo ti nummaru, khula enamuna, na
olamuliwa, moone. Vano vale yaari…
95 Miyo kaahoona eyo ni hata nkaawenrye olavula
n’amwaar’aka okathi awo yaarwiiyaya. Awo aari vale
ephavelaka omuthumela etthu Sara ni anamwane, ntoko
e—evistiitu wala etthu ya oxikola, ni miyo—miyo nkaawenrye
hata…Nkaawenrye hata olavula ni yaawo. Awo khwira, “Bill,
exeeni eniwiirani?”

Miyo khwira, “Oophentiwa, miyo kiri ntoko…miyo kiri
ntoko mutthu ookhwa.”

Nto awo khwira, “Exeeni eniiraneya? Munoowereiwa?”

Miyo khwira, “Nnari. Yookhala etthu enaammala-ru
wiiraneya.”
96 Vano awo khansuwela. Awo anlipelela efiita ela otthika.
Miyo nkinatoko omuleela hata mutthu. Nto miyo kaahuupuwela
wira kaahaana olipelela, ntoko kaalaihenrye aka, oruuha
okereja toko. Munnona? Oruuha okereja. Owo aari natiri
aka. Ni munoosuwela, nuuvira ohiy’ula, etthu kimphavelelaaka
ommaliherya natiri aka. Munnona?
97 Miyo kaanuupuwela nto, okathi waawehaaka maitho
ookhala ntoko a makhwatta mwa axithiyana ale. Vale aari
muSpaanya, muFransa, ni Muhinti, ni mukunya, ni othene
vamosa, masi miru iye suulupale, moosuwela, soosareya osulu,
ni ivaseryo iye, enamuna anvaseryaaya ottuli, ootaphuwa
saana, vano nto anookhumela. Moosuwela, nyuwo moosuwela
moota awo aniiraaya, antthokiha ntoko siniiraaya. Ni nto
maitho ale ookhala ntoko a makhwatta, ni maitho oopintariwa,
anrakamihela ottuli ntoko maitho a paakha. Ni elavulelo ele,
nto miyo kaari-tho vaavale, kaaphwanyaneya vale mulooca
mwa J. C. Penney, ootthikela-tho omooroni.
98 Miyo—miyo—miyo nkaareere otuthuwa. Miyo khuupuwela,
“Pwiya, vekeekhai nkikhwiye, ni Nyuwomookihiya orwa nipuro
nla vakhanle-ru siiso.”
99 Ni awo yaarisa vale, yiiraka…vaavale paahi siiso, ntoko
mwa yoowoona yeele, waamurika nyuwo wiiwa ni maaru anyu,
moosuwela. Waapa paahi ni wiiseettiha, wa atthu, ni axithiyana
ale ewelasaka vaxikattani vale envilikeya ni yeettasaka vale, ni
wira, “Ooh, ooh!” Vale yaari maitho ale eekithikithi, oowooneya
onanara, ni ooriipiha murima.
100 Nto amwaar’aka khuwela. Nto miyo khwira, “Mukihiye
meekhaaka minuutu mmosa paahi, oophentiwa.” Miyo khwira,
“Mwaahicaliwe, miyo—miyo—miyo kintthuna orowa owaani.”

Nto awo khwira, “Munoowereiwa?”
101 Miyo khwira, “Nnari, mukeleleke ohoolo paahi, oophentiwa,
mwakhalana etthu wira muthume.”

Awo khwira, “Nnari, koomaliha.”
102 Ntomiyo khwira, “Mukihiye koovareleni moono.”Munnona?
Vano miyo kikhuma.

Awo khwira, “Exeeni eniiraneya?”
Miyo khwira, “Meda, miyo—miyo—miyo…Yookhala

yiiraneiye osulu iwe.”
103 Nto kiryeene vathi va yeeyo, miyo kuupuwela ela,
“Nihiku xeeni ninkhalaahu? Vaamuweryaneya okhala Evurelo
Yaneeraru?” Vano kookhalana soolepa kamosa-kamosa va.
104 Yesu. Hiyo ninnoona wira, Yesu, mmutekoni mw’Awe,
vaamanlyawe waalaleerya atthu…Vano ninrowa okhala a

Yoolempwa saanamwa yeela. Yesu vaamalinhe awemutekoAwe,
nto muteko Awe khukhoottiwa n’atthu. Vano munrowa osoma
muhina mwa iliinya, mukumihe muupuwelo anyu mmansinyu.
Muupuwele etthu koohimenryakani wopaceryani. Vaamanlyawe
olaleya…
105 Owo aarwiiye ntoko Mmosa oolaiheriwa nihiku nle. Hiyo
othene noosuwela eyo. Soolempwa saamusuwanyeihale Yesu
Kristu ntoko Mesiya. Ti yeeyo. Voomalela, voolipiheriwa
oratteene ni Muluku ni Masu Awe, wira Owo aari Mesiya.
Khuwaavo ohoverya. Akhala mutthu onkoha yeela,
mwaakohaka vale, weeso mwaahaana orwa waltaari, wira,
“Owo khaari Mesiya.” Owo aahisuwanyeihiwa voowooneya
ntoko Mesiya. Masi nuumala Owo voowooneya…Muluku
aahimusuwanyeiha Owo.
106 Ntoko Petru saahimalyawe Nihiku na Pentekosite, okathi
aalavunle awe ni Esineetriyu iwe, maxexe…voophiyaka
mahiku maxexe ohoolo waya. Owo iirale, “Yesu a oNasareti,
Mutthu aakupaliwe ni Muluku eriyari anyu ni ithoonyeryo ni
mitikiniho, seiyo Muluku iirale awe mwa Yoowo eriyari, hiyo
othene nikhanle ahu anamoona. Munnona? Nyuwommukuxa, ni
ootakhala, mmukhomela Mukhulupale a Ekumi ni matata a ale
ootakhala; yoowo Muluku omuhihimunxe awe, ni onnooniherya
itthu iya munoonaanyu.” Munnona? Kristu ootthikela okhalaka.
Vekeekhai, nlelo onnikhala olelo.
107 Vano Yesu vaarwiiye awe voowooneya, aahiisuwanyeiha
Mmansawe, Muluku aahimusuwanyeiha Owo, ni Owo
aahilaleerya. Ni nuuvira mahiku a oprofeta Awe, anaamwi
aasuwanyeihiwe mwa Soolempwa, atthu yaahimukhootta Owo.
Ti yeeyo. Ni Owo aahilaleerya ni awo nuumala omukhootta Owo
nno, ale yaarina oweryaneya wo woopoliwa. Muupuwele, okathi
Owo aalaleyaawe, waahikhala oweryaneya wa mutthu ti mutthu
woopoliwa. Hiyo khanisuwenle t’ani awo. Awo t’otthommwa.
Masi Owo aahilaleya voohihiyererya.
108 Masi nuuvira mahiku oolaleya Wawe, muteko Awe
waahikelela ohoolo, okhala wira nikhuru nookiserya Owo
aalaleenrye awe saari minepa saari omooroni, sahaaweryaneya
oleveleliwa. Miyo koosoma eyo voowooneya mBibiliani mu, mwa
Petru Aneili. Munnona? Owo aahirowa khulaleerya minepa
s’atthu saatthukweliwe, okhanle omooroni, sitthukweliwe
mpakha Nihiku n’Olamuliwa.
109 Okhala wira, moone, Olamuliwa kuhiyo naanano, ni
khuwaavo omooroni onvarela vano. Mutthu onooleelani
wira, “Mutthu ori omooroni onvarela naanaano va,” eyo
ti yoovonyeya. Munnona? Mphuki a elapo ela t’axariya
voophiyerya oohikhalakhala omuhukhumuku mutthu mpakha
owo ophukiwa. Ni Muluku khonrowa omurihela mutthu
muttukutthani mwa mooro mpakha toko owo ophukiwa

ni ikano sa Muluku Mwaneene. Owo ookhootta omoreliwa
ikharari, tivo, moone, owo ohaana toko ophukiwa, ni ophukiwa
Olamuliwa Wuulupale wa Ehice Yootteela. Masi vano owo ori
nipuro nimosa nniihaniwa empa m’otthukweliwa-mo.
110 Ntoko soonalyaka yoowoona ya mapuro oomaili, nto ni
mahala a Muluku…miyo kinihimya ela kahi wira kikhale
namaveeha, ni, yakhala yoovonyeya, Muluku akilevelele.
Kookupali wira kaahikhala mapuro oomaili, moone, mapuro
oomaili. Ni kaahiwoona ale oovuluxiwa, ale ooreerihiwa; ni
kaahiwoona ale oorimeela, ni vatthu vaaryaya. Ni mwaha wa
yeeyo kinkhalaaka ntoko munn’inyu, olelo, wira koolopoleni
otthyawa ephiro eyo yoomorela vathi. Muhikhalakhale
murowaka ephiro eyo. Ni muhaana sothene wira mukhaleke,
ephiro eyo yooreerihiwa yoowela, weiwo ale oovuluxiwa aryaaya
moohakalalani ni murettele, ni awo khakhanle wiiraka etampi.
Awo khakhanle—awo khakhanle oxankaka. Awo khakhanle.
Iwe, khekhanle etthu; awo t’oloka. Kihoona mapuro oomanli!
Koosuwela wira nlo nuulumo noowoopiha mutthu ohimya, masi,
Muluku okhanle Mphuki aka, kookupali voottittimiha-vo wira
kihoona mapuro oomaili. Miyo—miyo kinnaamini eyo.
111 Ni, oh, ekhale ottaiwene wa khula mutthu okhalakhala
akelaka mapuro ale a atthu oopweteya! Nyuwo mweemenle-
ru ni ifiiyu sooviha muheleliwe-ene, oohaaxiwa inamuna
sothene, khiyaarowa okhala ntoko ohaaxa iwe wa xetwani
ori nipuro nle. Khiyaakhanle okhala etthu…Muupuwelo wa
mutthu khuwaawerya, muupuwelo wa mutthu khuwaawerya
osuwela saana nle nikhanle nipuro n’ale oopweteya. Khiyaavo
enamuna yo oleeliherya. Ni khiyaavo enamuna yo oleeliherya
nle nikhanle nipuro n’ale ooreerihiwa, ti nooreeraxa. Nle ti
nowoopihaxa, nto Nla ti no—nooreeraxa, okhuma noonanaraxa
mpakha nuulupalexa. Nto mutthu aakiiwaka…
112 Ni koopacerya okhala mulopwana oowuuluvala. Nkisuwenle
okathi xeeni-tho kihalanne aka. Vahilekenle kinookhalana
miyaakha miloko mithanu ni mithanu. Ni miyo—miyo
nkisuwenle, voolikana ni ephattu, miyo pooti ohikhalana
miyaakha sinci-ene. Nkisuwenle vayi efiita ela enrowaaya.
Masi atthu othene yiiwe, va ni mufiitani, wala nipuro pi
nipuro ekhanle aya orowaka. Muhikhalakhale murowaka
mapuro ale a atthu oopweteya. Khimukhanle otthokelelaka
omooroni okhalaka wootakhala siiso. Ni etthu p’itthu
eniiraanyu, muhikhalakhale mukuxaka…muliyalaka ela,
wira mapuro a ale ooreerihiwa…Miyo kaamuhimya ela, ni
Paulo Oowaarya, “Niitho sihoonalyaya, naaru sihiiwalyaya,
wala sahaaweryaneya okela mmurimani mwa mutthu, ti seiyo
Muluku aatthokihenryawe ale animphenta Yoowo.” Tivo,
mweemele, mwaaiwaka efiita ela, muttipihe ekaruma eyo, ni
murukunxe murima vakhala wira khamooponwe, ni mukhale
oratta-ene ni Muluku.

113 Miyo kinihimya ela ni musuwelelo wa ntata noopacerya,
ntoko sinaamini aka mmurimani mwaka, ni kinihimya wira,
vakhalawira iya, vakhalawira soowoona sirookoototha,Muluku
akimorele ikharari mwaha wo ohimya nuulumo ntoko nla, masi
n’ixariya mmurimani mwaka, kisuwelaka wira khiyaavo hata
emosa wa soowoona iye sitonko ovonyeya, kinnaamini wira
kaahikhala mapuro oomaili. Ehiireye okhala mutthu attharaka
ephiro eyo yoomorela vathi!

114 Vano, Yesu, vamalinhe awe muteko Awe, aahilaleerya
minepa iye sahaaweryaneya woopowa, sahaakhalakhala
siweryaneyaka woopowa. Vano Bibilia onninileela yeeyo.
“Owo aahirowa khulaleerya minepa saatthukweliwe,
sahaarukunxale murima.” Okathi awo yaamoreliwaya ikharari,
awo yaahikhootta enyemulaka omoreliwa ikharari, nto vano
awo anlipelela Olamuliwa. Oh, okathi xeeni wiira okhanle-
ene ole! Oh, kaanitthuna yaakhanle enamuna emosa yo owerya
ottikinyaka olumwenku ni yeeyo, wira kaatthuniherye yoone ele
ekhanle ekeekhai.

115 VanoYesu oohimya,Mwaneene, “NtokoAtithi akirumme aya
Miyo, ni Miyo kinnoorumani.” Ni ntoko Atithi yaamurumme aya
Owo wira aalaleerye a—akumi, ale yaarina nroromelo, ni nto
waasuweliha Mutthaka mmosaru ale yahaarina hata nroromelo,
enkhala ntoko olikana, okathi ula, wira eyo ehaana wiiriwa,
okhala wira Erooho ya Kristu enkhala mwa hiyo khenrukunxa
mukhalelo Awe, ahiiso khenrukunxa eyeettiheryo ya Muluku.
Owo ohaana okhala mmosaru mwa khula nloko. Owo ohaana
okhala mmosaru. Iirale, “Ntoko Atithi akirumme ya Miyo, ni
Miyo kinimoorumani nyuwo.”

116 Miteko s’orumeela sihaana okhala imosaru, mpakha
Owo sihimme awe…Kinniwoona amosa-amosa a nyuwo
alepaka Soolempwa. Yohani Oowaarya 14:12, “Ole onikaamini
Miyo, miteko sinvaraaka nave-tho owo onoovara.” Moone,
“miteko,” waalaleerya ale oorimeela, waavoniha aretta, nto
nuumala ale oohiweryaneya woopowa. Munnona? Muteko
waahikelela ohoolo enamuna emosaru. Tivo, ela ennikhalaka,
(ela ennikhalaka?) kihele sa, muteko wa Yesu Kristu oowiipaka
erutthu muKereja mwAwe nihiku nla nookiserya. Ti yeeyo anci-
ene a hiyo ninaamini ahu. Miyo kinaamini aka ni nyuwo. Miyo
kinnaamini ila. Kahaamini, kaamwiira etthu ekina vanaasiwa
yeeyo. Okhala wira, mwa sothene, ti miyo kical-…kicaliwe va.
Ni Erooho ya Muluku yakhala mwa nyuwo, nyuwo munoocaliwa
n’atthu.

117 Yaahikhala Yoolempwa emosa kweekwe yaakitikinihaka,
moota Moise aakhanle awe omuleelaka Muluku akhili ooreera
ovikanaMuluku aarinaawe,mpakha kisuwelawira yaari Erooho
ya Kristu mwa Moise. Munnona?

118 Muluku iirale, “Moise, mwiivalaanihe ni yaawo.
Kinoopwetexa etthu yothene, kipacerye ni nyuwo.”
119 Owo khwira, “Pwiya!” Owo aahiirihela v’ephakani,
khwira, “Mukikuxe miyo. Mfuce nsina naka.” Wa atthu yaala
yaavirikannye, murima awe waahiwoonela othunku. Munnona?
120 Ni okathi murumeyi orina atthu vamurimani vawe…
Kaarowa owerya sayi miyo okhalakhala koonaka okhalihiwa
naxariya wa awaka…ohoolo wa Muluku, ni wa yoomi,
ophiyerya waavitherya etthu atthu munaaphentanyu wiivikana
mmansinyu. Mutthu aakhanle omukuxaka sayi mutthu
omurowana okereja mwa enamuna yoovarana ntata, wala
otathela, wala opatiiso woowootha, wala etthu, ni waahiya
okhala vathi va—ovara murima wa etthu yoowoothiwa ni
osuwela wira Bibilia omphwanyaneya vale, ni wira owo
onnimphenta mutthu owo?
121 Hata wira kihaana oveka esimola wira kiphwanyeke
makhalelo aka, etthu p’itthu, mukihiye kikhale naxariya ni
Muluku n’atthu, wira kaahimeerye Ekeekhai. Kihikhalakhale
kikhalaka namawoka. Kinwerya sayi omoototha ole
onimphentaaka? Hata wira kihaana waananariha, nnakhala
vo kinnaaphenta. Mwaha wa yeeyo nyuwo munimmananyu
mwan’inyu, mwaha wo wira munnimphenta. Kahi mwaha wo
wira khonoosivelani; okhala wira munnimphenta. Owo avonya
vale, onimwiiviwa mwaahimuttharuxe.
122 Vano, muteko ene waari siiso. Ntoko waaryaya, siiso
t’uryaaya olelo. Yoolaleeriwa, ni yoolipiheriwa voomalela
ni Masu a Muluku, wira khivaaweryaneya okhala mutthu,
ohaana okhala Muluku. Ehaana okhala. Nwehe, ithoonyeryo
imosaru sa erooho Yesu iiralyaawe, sihiiraneya-tho
mulaponi mahiku ookiserya. Ethoonyeryo emosaru ya
erooho Owo aaisuwanyeihanne awe Mmansawe ntoko
Mesiya, soomusuwanyeiha Owo olelo. Owo nlelo ti Mesiya!
Ithoonyeryo imosaru sa erutthu sinnikhumelelaka elapo ya
vathi, saamukhumelenle mwaha wa Yoowo, etthu Owo aaryawe.
Nripu na Mooro nenlo Paulo Oowaarya oonale awe, Nimosaru,
sothene iyo sinnikhumelelaka ni mukhalelo mmosaru, siiraka
etthu emosaru.
123 Yesu aahimyaka wira Owo khaaira hat’etthu mpakha Atithi
omooniha. Vano Atithi ti Erooho Yoowaarya, hiyo ninnisuwela
eyo. Owo muteko paahi wa Muluku. Yaahikhale, vano taani
okhanle Tithi a Yesu Kristu? Yesu ohimmye wira Muluku
aari Tithi Awe, ni Bibilia ohimmye wira Erooho Yoowaarya
yaari Tithi Awe. Vano, khimukhanle omukhalihaka Owo okhala
mwaana oohiphwanela, tivo Erooho Yoowaarya Mulukuu, nto
aari Yesu Muluku. Vano, Muluku, Tithi, Mwana, ni Erooho
Yoowaarya ti…Eyo ti…Iyo miteko miraru sa Muluku mmosa.
Iyo mikhalelo miraru, Muluku mmosaru.

124 Nyuwo mwa epantte ya Muluku, ni miyo ka epantte ya
Muluku, moone; masi miyo nkihiyo Muluku voomalela, ni
nnakhala nyuwo khamuhiyo Muluku voomalela. Munnona?
Munnona? Iyomikhalelo saMulukumwa hiyo, ntoko okhalihiwa
aana ni Yesu Kristu. Yeeyo, Muluku Mwaneene aaikhalinhe
erutthu, wira anikhwele hiyo.
125 Vano, Erooho Yoowaarya okathi wothene yaamooniherya
Owo itthu saarowa orwa, ni Owo khonatoko ovonya. Okathi
wothene yaari yoolikana. Eyo ekeekhaii? Owo khokunxe
nttittimiho Mmansawe. Owo aanvaha nttittimiho Muluku.
Owo iirale, “Mwaana khanwerya wira etthu Meekh’awe masi
ele eniwoonaawe Atithi yiiraka siiso.” Nto Atithi, Erooho
Yoowaarya, yaari Atithi Awe. Eyo ekeekhaii? “Yosefe, mwaana
a Davidi, muhoovelele omwaakhela Maria mwar’inyu, okhala
wira Ole orupaliwe mwa yoowo onrwamwa Erooho Yoowaarya,”
yeeyo yaari Atithi Awe. Ni Erooho Yoowaarya yaahimooniherya
Yesu itthu saarowa orwa, saahimuleela itthu saakhanle.
126 Ni Owo aari Profeta-Muluku. Okhala wira, Masu a
Apwiya animurweela profeta paahi; yooniheryaka wira Masu
yaarwiiye, mwa enamuna ekhaani, maprofeta yaalepa ele
Apwiya yaahimeeryaya. Masi Owo kholempe etthu, okhala wira
Owo aari Masu. Owo aari Masu.
127 Nwehe, Erooho Yoowaarya emosaru yaakhanle mwa Yoowo,
“Okathi vakhani, nto olumwenku khunrowa okoona-tho; nave
nyuwo munookoona, okhala wira Miyo kinookhala ni nyuwo,
hata mwa nyuwo, mpakha omala olumwenku. Miyo kinimoorwa
wa nyuwo,” Owo khuhimya. “Miyo,” yaari Atithi yaari mwa
Yoowo, “anrowa orwa wa nyuwo.” Ni Owo iirale, “Erooho
Yoowaarya yoorwelani-ru, Eyo enoowuupululelani itthu iya
Miyo kiwiixuttihalyakani, ni enimoosuwelihani itthu sinrowa
orwa.” Eyo eri vo vano.
128 Vano hiyo ninniweha, wira ntoko Erooho Yoowaarya
evanre aya muteko Mukereja nto, siiso-tho Erooho Yoowaarya
enniiraka itthu imosaru olelo; elaleeryaka ni Nripu na Mooro,
voolikana ene ntoko saaryaya wopaceryani, etthu emosaru. Ni
oonaka ela omurweela Yesu, Yohani aahihimya omuro Yordani.
Ni sinnooniheriwaka sothene, hata ilatarato sa siyensiya
sa yeeyo. Khasikhanle okohakihiwaka. Yaari ni siyensiya.
Yaari ni ikaruma. Khiwaari muupuwelo w’ethale. Khiyaari
pisikoloxiiya. Okhala wira George J. Lacy iirale, “Niitho
mekaanika na kaamera khaninvara pisikoloxiiya. Waarya
omanne elenti.”
129 Nto ankhi nyuwo, ekereja, wira miyeeri soophiyaka mithanu
na mosa wala mithanu na miraru sivinre nno, ni kikhalaka
vaava, kiiraka, “Eyo ti SIISO ANIHIMYA T’APWIYA, wira
kinrowa oTucson, Arizona. Onookhala oruma wa ettheku, ni
Malaikha mathanu na maili anookhumelela.” Munnuupuwela?

[Muthukumano oniira, “Amen.”—Mol.] Nnakhala hata…
Muluku akhalihaka y’ekeekhaixa mpakha erevista Look
okumiha elatarato ya yeela. Sa erooho, soowehiwa khalayi
ene, soowiiriwa saana voolikana ene, malaikha mathanu na
maili, yaakumihenrye omaliheriwa wa Soolempwa sothene.
Okhala wira, isiiri sothene sa mBibiliani mothene siniheliwa
mwa Ikanyeryo Thanu na piili. Hiyo noosuwela wira Eyo ti…
Eliivuru, Eyo yootthittiwa ekanyeryo ni yeeyo hata naanaano.
Owo mwiiriirya wa Eliivuru yothene, oheliwe mwa Ikanyeryo
iyo Thanu na piili, Apwiya anitthunihenrye aya oruuha.
130 Ni aakhala axilopwana akilaanthe va, olelo, yaari weiwe ni
miyo okathi yiiraneiye aya. Erevista Look ehooniherya etthu
emosaru, wira eyo—eyo vekeekhai yaahiiraneya. Okhala wira,
aari Muluku aahimmye. Aari Muluku onkhala ottuli wa Masu
Awe, wira apake Yaawo Owo aahimyaka wira onimwiira. Tivo,
kahi mutthu, mutthu a erutthuni ntoko miyo, ori eriyari anyu
nyuwo atthu. Ti Muluku Ohinimala.
131 Owo onaarumeela atthu. Eyo ekeekhaii. Owo khoniira
hat’etthuwoohikhala wira Owo oniira n’atthu. Hiyo ninnisuwela
eyo. Owo, owo ti Awawe—owo ti namapaka Awe. Ti yeeyo Owo
othanlale awe. Vano, miyo nkisuwenle. Owo aamuwerya, wiiriha
nsuwa olaleya Ehapari yooreera. Owo aamuwerya wiiriha
ettheku olaleya Ehapari yooreera. Owo aamuwerya wiiriha
ettheku wira itthu, masi Owo aathanlale atthu.
132 Owo ti waari muupuwelo Awe, wira mutthu alavuleke, ni
mutthu; kahi mwaneene, masi, “Masu a Apwiya yaarwenle
maprofeta,” anamalaleerya s’eprofeta, alaleyi. Ni namalaleerya
s’eprofeta onkhootta Masu ooloka, onwerya sayi owo okhala
profeta eekeekhai? Munnona? Khivanweryaneya Owo okhala,
okhala wira owo onkhootta Ekeekhai ya Masu. Vano nto
yaahiireke, weeso Masu ala, Mmansaya, Awo yaalaleiwaka mwa
ekeekhai ya Masu ni mwa ekeekhai ya Erooho Yoowaarya, Awo
anoomooniherya khula natiri Awo amulaihenre aya. Ti siiso
ninsuwelaahu yaari ekeekhai wala nnari. Ti yeeyo Yesu ohimme
awe, “Miyo kaahiireke ele elempwe wira Miyo kiire, weeso
muhikaaminiki.” Munnona? Vano hiyo ninnoona itthu iya.
133 Muupuwele, Ikanyeryo Thanu na piili saahimalihiwa, ni
okathi Ikeekhai iye thanu na piili soowuupululiwa…
134 Emosa aya, Owo khonitthunihenrye osuwela. Hiyo…Akavi
yaari vaava wa Ikanyeryo Thanu na piili, ni yiiwale? Othene
anyu, woonawaka.Moone, e—Ekanyeryo yaNeethanu neili, Owo
khotthunihenrye.
135 Owo aari vaavale vene okatthi ni khuupulula khula emosa
wa seiyo. Ni vakhala wira kootoko olaleya etthu kookhalaru,
yaari yoowuupuxeriwa, yaari yeeyo. Ni ehaana okhala ekeekhai,
wa nyuwo. Okhala va ni wooleelani wira enoorowa wiiraneya,
ni enoorowa vaavale vale, ni hata siyensiya ni sothene

sikina, othokosa wa siyensiya ni sothene, mwiiriirya w’atthu,
ehooniherya wira ehiiraneya vaavale vene. Ni enootthika ni
wiiwiiha yootaphuliwa, ni okhaliha khula Masu oolikana ene.
Nihiku xeeni ninkhalaahu? Nri vayi hiyo?
136 Ni muupuwele, mwa Ekanyeryo yeeyo ya Neethanu Na
Mosa, vaavo, Malope othene Mathanu na maili anrumaaya vathi
va Ekanyeryo eyo ya Neethanu na mosa. Naphiyeryaru yeeyo,
munimoona yeeyo. Khula (thanu na piili) Nlope niireiye mwa
Ekanyeryo yeeyo ya Neethanu Na Mosa.
137 Thanu na piili okathi wothene ti mwiiriirya. Nkawehani
thanu na piili eyo, ekhanle t’imalelo. Iwo waari Orwa w’Apwiya.
Erimu yaari yoomaala, yoomaala, khaavo aaittikinnye. Okhala
wira, Yesu oohimya Mwaneene, “Hata Nlaikha na Wirimu
khaninsuwela okathi ontthika aka. Nnakhala Yoomi nkinsuwela,
Yoomi, okathi xeeni. Atithi ahenle eyo mmuruni mw’Aya.”
Muluku paahi t’onsuwela, Erooho. Khwira, “Miyo nkaasuwela
eyo.” Nto, khayuupululiwe. Okathi Nlope nle na Neethanu
neili nirumme-aya…ahiiso Nlaikha na Neethanu neili, e—
Ekanyeryo yaahitaphuliwa, vano waahikhala omaala Wirimu.
Moone, khiyuupululiwe, etthu yaarowa wiiraneya.
138 Masi vathi va Ekanyeryo ya Neethanu na mosa, vaavo
Malope ala yaatthukunwe aya, muupuwele, vathi va vaavale,
hiyo ninnoona wira Mwaapwittipwitthi aahikhumela,
aahikhumelela vanlakani. Owo aahihiya Mukhuneelo. Muteko
awe wo ovuluxa waahimala. Vano Owo khukhumela khukuxa
Eliivuru mmatatani noolopwana na Ole aakilaanthe Veehiceni,
ni “khuwaakhanle-tho okathi.” Nto naanaanoru nlaikha
naahikhumelela kapiitulu yaneethanu neili, ahiiso kapiitulu
10 versiikulu 7, niiraka…Nlaikha nla naahikhuruwa khulapa,
wira, “khivaapisa-tho.”
139 Masi, moone, Muliivuruni mu yaari ele evuluxiwe.
Yaari Eliivuru ya Ovuluxa. Ni sothene Owo aavulunxe awe
saalempwe Muliivuruni mmwe. Othene ale Owo aakhwenle
awe yaalempwe Muliivuruni, ni Owo khaakhanle ohiyaka
Ekhukulu Awe ya olapela mpakha Owo waarinaawe ovuluxa
voomalela. Ni Owo khaakhanle ovuluxaka vamwiikimanyo,
okhala wira awo yaahitthomeliwa Muliivuruni mw’Ekumi ya
Mwaapwittipwitthi, ni Owo aahaana okhala Vale wira alapele
mpakha mutthu ule ookiserya omalihiwa. Ovuwa!
140 Masi nihiku nimosa Owo aahivenya Vale, khukhumela.
Eliivuru yaari vayi?Nlelo yaari niMwaneene ookhalana,Muluku
Oowerya sothene. Nto Yohani aahiwehaweha, khunla, okhala
wira khaakhanle mutthu hata aaphwanela oweha Eliivuru ni,
vanci-enexa, otaphula Ikanyeryo, wira uupulule ele yaari esiiri
yoovithiwa.
141 Isiiri saari mwa Ikanyeryo Thanu na piili. Okathi Ikanyeryo
iya Thanu na piili sitaphuliwaaya, eyo yaahimukhunla Bibilia

othene. Ikanyeryo Thanu na piili; Yaatthittiwe ni Isiiri Thanu na
piili, ni mwa Ikanyeryo iya Thanu na piili yaarina esiiri yothene
ya Yeeyo. Nto eyo yaari Eliivuru ya Nvuluxo, Waataana Wa
Naanaano.
142 Kahi ya Khalayi. Ela yaalaleenrye paahi Waataana Wa
Naanaano. “Awo aakhalihiwa…khakhanle okhalihiwa ooloka
voomalela hiyo nihikhanle,” aHeperi 11. Munnona? Munnona?
Vano, ovuluxiwa orwiiye paahi okathi Nvuluxa okhwiyaawe. Ni
vooweryaneya awo yaari vathi v’ephome ya mwaapwittipwitthi,
kahi Nvuluxa; nlelo yiira ahinavuluxiwe, mpakha Nvuluxa
orwa.
143 Nwehe vano okathi Nvuluxa ola…Yohani aahiwehaweha,
nto va aakilaanthe Muluku Veehiceni, ni Eliivuru mmatatani
mw’Awe, yaatthittiwe ni Ikanyeryo Thanu na piili, ni
etthokiheryo yothene ya ovuluxa yaari Mwemmo.
144 Ni Nlo naahipwetexiwa ni nloko n’atthu, Atamu. Nto
Muluku…Eyo yaatthikenle vayi? Satana khaawenrye okuxa;
owo aamwiirihale owo opwetexa paahi. Masi Eliivuru yaaronwe
vayi nto? Khiyaari ya nloko n’atthu. Iparakha khisaari sa wenno;
nno nloko n’atthu naahipwetexa. Tivo Eyo yaatthikenle wa
Mwaneene oopacerya, yoowo aari Muluku.
145 Owo aakilaanthe va ni Yeeyo, nto Owo khurumawiitthaniwa
mulopwana mmosa, mutthu, wira orwe avekele Yeeyo.
146 Yohani aahiwehaweha, ni khaakhanle hata mutthu Wirimu,
hata mutthu elapo ya vathi, hata mutthu, nnakhala Nlaikha,
khiyaavo yaawerya okuxa Eliivuru wala otaphula Ikanyeryo,
wala hata oweha Yeeyo. Khaavo aari oophwanela. Yohani
ohimmye wira owo aahinla vooriipiha-vo murima.
147 Vano Nlaikha khimurweela, khwira, “Muhinle, Yohani,
maana Kharamu a Nihimo na Yuta ooxintta, ni Owo
t’ophwanela.”
148 Vano Yohani aahiweha wira amoone mwaapwittipwitthi…
ahiiso omoona kharamu, nto owo aaphwannye exeeni?
Mwaapwittipwitthi, ni aari Mwaapwittipwitthi a Ephome,
Mwaapwittipwitthi aaiviwe. Okathi xeeni? Okhuma
opattuxiwaka-ru olumwenku.
149 Mwaapwittipwitthi aahikhumela, khurowa wa Ole aarina
Eliivuru mmatatani mw’Awe noolopwana, khwaakhela Eliivuru;
khuwela Veehiceni khukilaathi. Ti yeeyo. Yaahimala (liini?)
okathi Ikanyeryo sitaphuliwaaya. Okathi ole ookiserya, yaari
sothene Owo aavulunxaawe, khiyaakhanle etthu…

Owo aarwenle ovuluxa.
150 Vano, “Owo ohaavuluxenle-ni miyaakha miloko mixexe
khalayi? Miyaakha ikonto piili khalayi?”
151 Moone, masina aya ari Muliivuruni mw’Ekumi, Muliivuruni
mwemmo. Ni Owo aahaana okhala va, okhala wira yaari

etthunelo ya Muluku wira aavuluxe. Masina aya aheliwe
Muliivuruni mw’Ekumi ya Mwaapwittipwitthi ohinatthi
opattuxiwa olumwenku. Mwaapwittipwitthi aaheliwe mme ni
yeela, wira iiviwe. Va aahirwa Mwaapwittipwitthi, okathi Owo
iiviwe awe, ootthika wira alapeleke.
152 Nkanweheni Yoowo! Sinookhala mitakiheryo sinci-ene,
itthu sinci-ene sikina, masi vekeekhai aahikhala mutthu
aarowa woopowa, okhala wira Owo…Ekereja etthomeliwe
wira ehikhalane nlepa wala ninnyaari. Eyo enoorowa okhala
iwe. Ni Mwaapwittipwitthi okhwenle niwoko nenlo. Vano nto
okathi nsina nookiserya Muliivuruni mmo nivuluxiwe aya,
Mwaapwittipwitthi aahikhumela khukuxa Eliivuru, “Miyo ka
Yoole ovulunxe!”
153 Malaikha, maKerupi, Mahumu miloko miili ni maili,
Axinama, sothene, yaahiirula ikhara saya, khukokhora ohoolo
wa Ehice, khwira, “Nyuwo ti mumphwanela!”
154 Yohani iirale, “Itthu sothene Wirimu ni vathi saahikiiwa
kikhuwelaka, ‘Amen,’ kikhuwelaka, ‘Aleluya,’ ni mittottopelo
wa Muluku.” Okhuwela waahiwela. Mwaha wa xeeni?
Masina aya yaari Muliivuruni mwemmo, wira yuupululiwe,
ni Mwapwittipwitthi aahuupulula.
155 Mwaapwittipwitthi aahivuluxa, masi Owo khaakhanle
orwaaka mpakha khula nsina wuupululiwa, ni eyo yiiraneya
vathi va Ekanyeryo ya Neethanu na mosa, ya Neethanu
neili ehinatthi otaphuwa. Nto oohikhala nlepa…Nto
Mwaapwittipwitthi aahirweela ele Owo aavulunxe awe. Owo
aarwiiye ovekela ele Owo aavulunxe awe. Owo ookhalana, vaava
va Muliivuruni, ookuxa Eyo mmatatani mw’Awe. Vano Owo
onimoorwa wira aakhele ele Owo ovulunxe awe. Owo muteko
Awe. Owo oomaliha. Owo ohoorwa wira aakhele yeela. Oh,
xeeni—okathi xeeni! Ehooniherya ela, Ekanyeryo Yeneethanu
neili ehooniherya. Aahitthika khukuxa Eliivuru ya Ovuluxa!
156 Nwehe, waari Mutthaka wa nlaikha naneethanu neili
naarina wuupulula yaneethanu neili, Ikanyeryo Thanu na piili.
Wiisuupulula 10:7, vano, munoophwanya. Munnona?
157 “Ni owo aahoona Nlaikha nla okhuruwa, khuhela nnawo
Naya mulaponi ni mphareya,” owo aari Kristu, “aahikhalana
ekhweyi vamuru Vawe.” Munwehe Owo, munoophwanya Owo
mwa Wiisuupulula 1, emaara ekina, “ni ekhweyi vasulu vamuru
Vawe; nwehe vasulu va aalikana ntoko yasperi ni sartooniya,”
ni siiso. Owo onrwa va, khuhela ntata nimosa…“Nnawo
nimosa mutthayani, nimosa vasulu va maasi; khuvenxa ntata
Nawe. Owo aahikhalana ekhweyi vamuru Vawe,” nlelo. Iwo
waataana. Nlo naari Nlaikha no Waataana, yoowo aari Kristu;
aakhalihiwe mukhaani ovikana Malaikha, wira ahaawe. Owo
aahirwa vale, “Khuvenxerya matata AweWirimu, khimulaphela
Ole onkhala voohimala-tho,” Ole Ohinimala, Muluku Tithi,

“wira khivampisa-tho,” okathi ela eniiraneyaaya. Yoomala.
Ehiiriwa. Yoomalihiwa.
158 Vano nto Yoolempwa enihimya wira, “Ni va—Mutthaka
wa nlaikha naneethanu neili na elapo ya vathi,” namitthaka
mulaponi, Okathi waneethanu neili ni wookiserya wa Ekereja,
“wopaceryani wa muteko awe,” okathi ompaceryaawe elapo
ya vathi, okathi yoowo, “esiiri ya Muluku, ya Ikanyeryo iya
Thanu na piili, saahaana osuwelihiwa okathi ene yoowo.” Vano
ninnoona vatthu varyaahu. Vaamuweryaneya okhala, apatthani,
vaamuweryaneya okhala? Nwehe, vooweryaneya voomalela.
159 Othene ale avuluxiwe Muliivuruni, Owo aarweela ovuluxa.
Othene yaari wira avuluxiwe yaari Muliivuruni, ootthommwa
ohinatthi opattuxiwa olumwenku. Owo aarwenle ovuluxa.
Sothene Owo ovulunxaawe saalempwe mwemmo.
160 Kintthuna kookoheni etthu vano. Ni nyuwo atthu
mufiitani, nwiriyane oratteene. Maitho ale owoopiha, muru
ole woowoopiha, vaamuweryaneya okhala mwaha wa yeeyo
Mutthaka ola onkhalakaaya woowaapwapwelaxa athiyana
a okathi wa vano? Waamuweryaneya ola okhala Mutthaka
yoole wa nlaikha nookiserya? Owo aahimmye exeeni ohitto iwe
omuro, miyaakha soophiyaka miloko miraru ni miraru sivinre?
“Ntoko Yohani aarummwe awe,” moone, “wira alaleerye orwa
woopacerya wa Kristu, Mutthaka anyu onoolaleerya Orwa
waneili.” Mulaponi mothene, ni ti yeeyo owo oniiraaya, vano
Orwa ohaana okhala vakhiviru. Nwehe etthu eniiraneya vano.
161 Mwaha wa xeeni? Kinnisunaka muru aka. Kinniphirikeyaka
vamusawuni vaka. Kinneettaka vathi. “Exeeni enikiira?”
162 Mahiku vakhani avinre, miyo kaahaakoha alopwana aili
keettaaka mukwaha mukaaroni ni yaawo. Kaahimukoha Jack
Moore emaara emosa. Ni nyuwo othene munnimusuwela Munna
Jack Moore. Miyo kinrowa wa yoowo oShreveport. Miyo
kiirale, “Munna Jack, nyuwo munnikhala ntoko mpatthani
oomalela kinkhalanaaka elapo ya vathi.”Ni kihinatthi omukoha,
kaakonhe amwaar’aka.
163 Akhala mutthu onsuwela etthu ya miyo, soonanara saka ni—
ni sothene, t’amwaar’aka, moone, mutthu oophenteya. Nto miyo
kaahiwiirela nihiku nimosa, miyo khwira, “Oophentiwa, ntoko
aiy’anyu, miyo ka murumeyi a Ehapari yooreera. Nkintthuna
omuruuhela oveehiwa Ole onimphentaaka. Nnari. Nkintthuna
woonanarihani. Nkaarowa wooruuhelani oveehiwa. Muluku
ahitthuniherye okhalakhala kiiraka etthu p’itthu yaarowa
woosikulihani. Nto ankhi etthu yaarowa omutakhaliha Muluku,
moota onimphentaaka Yoowo! Nyuwo mwa amwaar’aka; Owo ti
Moopoli aka ni Muluku. Kintthuna kookoheni etthu. Muhihimye
ni moolumo ooreerela. Mukileele ekeekhai.” Miyo khwira, “Miyo
nkinreereke osoma…”

164 Ni miyo kinniikohaka. Miyo ka, miyo—miyo ka a mukhalelo,
wootikiniha, woohisuwanyeya. Koosuwela eyo. Atthu othene
yiirale, “Muthinto xeeni wa mutthu!” Ahe, moone, nyuwo
khimukhanle wiipakaka mmansinyu. Nyuwo mwa ele
mukhanlyanyu, mwaha wa mahala a Muluku.
165 Nto miyo—miyo—miyo khwira, “Wookipweteya muupuwelo
aka vakhani, moosuwela, ni—ni oovahuwa vakhani?” Miyo
khwira, “Kinaapwapwelela-ni athiyana awo, voohihiyererya,
nave kaaphentaka?”
166 Awo aniihana, yiirale wira wira kaari “mulipa-
oowaanyokha athiyana,” Miyo nkinaanyokha paahi…Wira
miyo “kinnaanyokha athiyana paahi.” Munnona? Ti yoovonyeya.
Miyo kinnaaphenta athiyana, kinihimya, ntoko axinn’aka
athiyana.
167 Miyo nkinrowa wookwatani ottuli, koonaka wira moovonya.
Miyo kinoowerya wooleelani yeeyo. Miyo kinnoophentani vanci-
ene wa yeeyo. Mulopwana aarowa wira yeeyo, muthinto mmosa
woovirikana wa mphento. Munnona? Miyo kinnoophentani
okhala wira kinniphenta ele mukhanle anyu; nyuwo mwa
nammukhaliherya a mwaana mulopwana a Muluku, ni mwa
epantte a yoowo. Munnona? Ni miyo—miyo kinnoophentani
okhala wira—wira nyuwo mpakiwe oolattana ni mulopwana,
ni mulopwana opakiwe oolattana ni Muluku, tivo siiso,
vamosa, nyuwo mwa mmosa mwa Kristu. Mwaha wa yeeyo
kinoophentaakani. Khula, etthu ekina, kherina etthu ya yeeyo.
Muluku onnisuwela eyo, ekumi aka yothene. Munnona? Ti
yeeyo. Miyo kinnoophentani. Xeeni kaakhanle aka ovenyaka ni
voohihiyererya…
168 Okathi awo aniiraaya, “Mwaaleele athiyana othene, okathi,
awo yaarowaka omwiiwa Munna Branham olaleya, evaseke
maihi aya voovirikana. Ewareke exapheyo wala etthu ekina,
okhala wira owo onoopacerya wuulumela voolipa mwaha wa
maihi ookhuveya, ni yawinyu…Muhiisoottihe etthu,” ni sikina
siiso. Ti yeeyo awo yiirale aya. “Sothene owo olavunle awe!”
169 Ookhala mutthu iirale, “Muhi…”Khwira, “Atthu anaamini
wira nyuwomwaprofeta.Muhiniwiixuttihela-ni athiyanamoota
wo waakhela soovaha suulupale sa erooho, ni itthu siiso, ohiya
ophavela owiixuttiha itthu siiso?”
170 Miyo khwira, “Awo yaahimwiixutte ABC aya, anrowa
omusuwela sayi alxepra?” Munnona? Mwiikhalihe oratta-ene,
toko.
171 Nto vantepaaka olaleya, enkhalaxa yootepa. Nto nyuwo
muniira, “Muhinihiyerya-ni?” Nnari, mulopwana. Nihaana
okhala nsu, namoona onvirikanya yeeyo.
172 Mmosa w’axilopwana aalupalexa mmutekoni olelo,
aahikiixaatherya matata woohikhala khalayi, khwira,
“Kinrowa woovekelelani, Munna Branham, mwakihiya-ru

wira, wira Muluku okumihe eyo mmurimani mwanyu.” Khwira,
“Mwaahiye athiyana ale mmansaya, mwa itthu iyo.”
173 Miyo khwira, miyo khwira, “Munnaamini yeeyo,
mulopwana? Nyuwo mwa mulaleyi a osantu.”
174 Owo khwira, “Vekeekhai. Miyo nkinaamini, masi,” khwira,
“eyo e—eyo ti ya…”

Miyo khwira, “Nnari.”
Owo khwira, “Eyo ti ya mapastore.”
Miyo khwira, “Awo khaniira.”

175 Ohaana okhala mutthu oniira. Muro ohaana olapuiwa.
Esapala ehaana okumihiwa voomalela. Miyo nkintthuna wira.
Muluku onnisuwela wira nkintthuna wira ela. Anci-ene wa
axithiyana ale annaalyiha an’aka, ni yaanvaha ekumi aya
mwaha wa miyo, voohalela. Muupuwele, ni mahala a Muluku
oomwaraxiwa vancipale ni Erooho Yoowaarya, munuupuwela
wira nlelo kaamukhala oomaala ni omoona mutthu owo
ooowooniha othunku orowa opwina wa Ehimalelo ohirina
nroromelo, kaahikhuwelele-ru kivirikanyaka yeela?
176 Kahi wira kikhale oosuwelaxa; masi erooho ya elapo ela,
erooho ya ekereja, kahi Erooho ya Kristu, vano; erooho ya
ekereja, muromolelo, ennaarihelelaka athiyana ala muhina mwa
evitikavitika ele iwe. Ni miyo ka nsu paahi, kikhuwelelaka,
“Mukhume-mo. Mutthyawe soonanara iyo.” Muhimuhiye
xetwani owiirihani etthu ntoko eyo. Ti yoovonyeya!
177 Ni nyuwo Asempeleya a Muluku, munaahiya athiyana
awo, munaahiya athiyana awo omettha maihi aya, masi
munnaakhoottiha wiisoottiha itthu wiitho. Khiyaavo hata
Yoolempwa enkhoottiha wootta itthu wiitho, masi yookhala
enkhoottiha omettha maihi anyu. Owo hata khomphwanela
ovekela ohoolo wa Muluku, Bibilia onnihimya. Aiy’awe ahaana
ehaakhi yo onvaha nimwalano ni omuhiya. Ekeekhai. Owo
oniisooniha wa olumwenku ntoko muthiyana oohiloka. Bibilia
ohimmye siiso. Owo khonaattittimiha aiy’awe aairaka-ru siiso.
Eyo t’ile tthiri Bibilia ohimme awe. Munnona?
178 Ahe, masi muthiyana onootta itthu wiitho, hiyo
ninimphwanya muthiyana mmosa iirale yeela mBibiliani,
mmosa paahi. Aari Yesapeli. Aari ti yoola. Mutthu mmosa
paahi mBibiliani otonko wootta itthu wiitho, aari Yesapeli, nto
Muluku naanaanoru aamukhuurinhe alapwa a mutakhwani.
Owo aarookhala otakhaliwa, ni hata yawawe…Yothene,
yothene ekhanle yootkhala eniihaniwa Yesapeli.
179 Khamurina wiiraka yeeyo. Khamurina wiiraka. Exeeni
eniwiirihani nto? Erooho ya xetwani.
180 Nyuwo khamunsuwela ela. Miyo koosuwela wira nyuwo
khamunsuwela. Nyuwo mwa—nyuwo khamureere okhala atthu

ooreeraxa murima. Nyuwo mwa ooreera murima. Munnikivaha
ntata, munnivaanela ni miyo.
181 Ni kinnoophentani. Ti yeeyo. Masi koonaru yeeyo, nkaarowa
okhala namirima miili…Paulo ohimmye wira, “Nkihiyale
woohimeeryani Miruku sothene sa Muluku.” Ephome ya
muthiyana ehikhale mwa miyo Nihiku nle, nnakhala ya
mulopwana. Miyo kooleenleni Ekeekhai. Ni miyo onnikinanara
wira; kahi okinanara mwaha wo wira nkintthuna wira etthu
Muluku onikileelaawe, masi kinnoophentani. Nkintthuna
owiinihani murima, vano kinrowa wira exeeni? Masi Ophenta
wooloka wa Muluku, onooweettiheryani nyuwo wira.
182 Yesu hata aahivekela wira asyake mwiikimanyo.
“Vanooweryaneya ekahi ila ovira?” Khwira, “Nnakhala vo,
kahi otthuna Waka, Wawinyu.”
183 Kihaana orowa okhala mutthu onihimya yeela? Kinrowa
okhala oowaakuxa axithiyana awo oophenteyaxa akhanle
ooreera murima ni sothene, ni waaperakasa paahi kapatti-
kapatti? Kihaana orowa okhala oowiira? Kihaana orowa okhala
oowaakuxa axinn’aka arumeyi, ni okhala vale ni waahimeerya
wira amphenta musurukhu ni mu—muromolelo ovikana
animphenta aya Muluku? Miyo, wa axinn’aka oophenteya
anihela moono aya…Oh, kihaana wira yeeyo? O Muluku,
muhikihiye kiiraka yeeyo.
184 Masi nkihiyale wooleelani Miruku sothene. Ti Ophenta
wooloka okiruuhale wa yeela.
185 Mwaha wa yeeyo Mutthaka ola onkhalakaaya siisa?
Khanikhenle-tho nipuro nikina molumwenkuni nikhanle
siisa. Nri vayi? Vaareera. Awo animoova. Munnona? Masi
onnikhalaka woohoova. Vekeekhai. Muluku okathi wothene ti
siiso, moone. Vaareera. Mwaha wa yeeyo athiyana ankhalakaaya
oopwapwelaxiwa saana ni Mutthak’ola? Kihisuwelaka,
khayuupululiwe. Kooniheriwe miyo, masi eyo khiyaakirwenle
mpakha nihiku nlo. Munnona? Nkawehani vo. Vaareera.
Vekeekhai ennilikanela muteko.
186 Vano nwehererye minuutu mmosa. Wootoko okhala okathi
olumwenku otonko aya okhala wa muthiyana khalayi? Ayo.
Voolikana ni wahala, mahiku a Eliya, aahikhala muthiyana
mmosa iihaniwa Yesapeli. Ni owo aarina ihakhi so oruma vasulu
va ekereja ya Muluku, yeeyo Bibilia onihimyaawe wira owo
onookhalana-tho mahiku ookiserya; erooho awe, ovira mwa
ekereja, mutthenkeso. Ni owo onrowa okhala namuttompe, ni
ikereja sothene sikina ni yoowo sinrowa okhala anamararuwa,
siiso ntoko owo siryaawe. Eyo ekeekhaii?
187 Wiisuupulula 17, ohimmye wira, “Owo namuttompe,
ni owo MAI A ANAMARARUWA.” Eyo khenweryaneya
okhala alopwana. Awo athiyana. Munnona? Ni othene aya

yaahiriheliwa, akumi, Ontthiyani na Mooro, khupahiwa. Eyo
ekeekhaii? Eyo eri vo.
188 Nwehe, okathi Yesapeli ole okhumelenle awe vanlakani,
aahikhala mulopwana aavennye avirikanyaka yeeyo. Muluku
aamuruuhale mulopwana. Hiyo hata khaninsuwela otthu
owo onikhumaawe. Owo khaarina hata muteko wa orumeyi.
Owo khaatonko okhala namukuttho wala hat’etthu. Owo
aarookhumelela, oowuuluvala ni nakhuni oowali a nsina na
Eliya, ni aahihela epaso vamutathaarini va mwiri, ni awo
yaahimunyokha. Kahi yeeyo paahi, masi muthukumano awe
wothene waahimunyokha.
189 Nto okathimmosa owo uupuwelawira aari meekhaawe. Owo
khwira, “Nnari, kookhalana ikonto thanu na piili nlelo ari ni
nyuwo.” Munnona? Nle naari nikhuru nle noothanliwa, moone.
Kweekwe nookhala nikhuru nlo. Khwira, “Muhoove, Eliya.
Koosuwela wira munuupuwela wira moomalamala, okhala wira
miromolelo sirimootthyawihani iwo mpakha vasulu va mwaako.
Masi,” khwira, “Kookhalana ikonto thanu na piili anaamini
etthu emosaru munlaleyaanyu. Moone, kookhalana.”
190 Vano nuumala nihiku nawe, Rooma khukuxa, nto khukhala
okathi waakhanlyaya-tho olumwenku wa muthiyana, mihapo
sothene sa—sa athiyana, moota awo yiisoonihaya ni ikofiyo saya
ni itthu siiso, moone. VanoMuluku khunvenxamukina ni Erooho
emosaru mwa yoowo, Erooho ya Elisewu. Eyo ekeekhaii? Nto
owo khwira, “Epaso yooheliwa vamutathaarini va mwiri.”
191 Ni aahikhala mwamuthiyana mmosa ootakhala murima
vale, aamuthenle awawe…aahiyale aiy’awe, khutheliwa
ni munn’awe, Heroti. Herotiya, ni owo aari na—nanvahuwa
oowiipintari saana a nihiku nle, iinaka. Owo aamwiixuttihale
mwaaruusi awe moota wo wiina. Owo aarina mwaana
muthiyana, ni tiithi oomulela, ti—tiithi oomulela; ni tiithi,
munn’awe. Herotiya! Owo aari mwaana a—a—a muthiyana.
Vano nto owo khumwiixuttiha wiina, nto owo khukhala
namwiina strip tease eekeekhai, aatakihaka ame awe. Ni
uupuwela wira aamuwerya otheliwa imaara xexe wala thanu,
wira etthu p’itthu aatthunaawe.
192 Nto va khurwa Heroti. Awo othene yaari aYuta, vano
muupuwele. Awo yaari atthu a mukereja. Va khurwa Heroti, ni
ekereja awe, wira amwiiwe profet’ola, atthu yaaminni aya wira
aari profeta.
193 Owo khweetta arowaka ohoolo wa oowaili aya,
khwira, “Khivamphwanela nyuwo omukuxa.” Nto eyo
yaahimunanariha! Munnona?
194 Vano, mutthu pure aamwiira iirale, “Ehaali anyu, Herotiya?
Hiyo vekeekhai ninnitthapa okhala ni nyuwo mmuthukumanoni
mwahu olelo.” Masi kahi Yohani.

195 Yesu iirale, “Mwaaronwe woona exeeni, mwaaronwe-
anyu omoona Yohani? Mwaaronwe omoona mmosa othene
owanre saana ntoko namukuttho? Nnari, owo pooti, enamuna
eyo anaapecari anamwane ni anaavitha ookhwa.” Munnona?
Owo khwira, “Mwaaronwe woona exeeni? Ettheku, mutathi
onttikinyiwa ni khula ettheku? Awo aniira, ‘Murwe nno, Yohani.
Hiyo nnimoolivani-tho nyuwo mwanilaleerya-ru hiyo. Ni, hiyo,
hiyo na mutthenkeso muulupalexa’?” Kahi Yohani. Nnari, owo
khaaronwe woona eyo.
196 Khwira, “Mwaaronwe woona exeeni, nto, mwaaronwe anyu
omwiiwa ni omoona Yohani, profeta?” Owo khwira, “Nto
Miyo kinnooleelani, nyuwo, onvikana profeta!…munoowerya
waakhela yeela, ola ti yoole profeta aamuhimmye awe wira
aamoorwa, ‘Kinoomuruma namitthaka Aka ohoolo Waka, ni
onootthokiha ephiro ya Apwiya.’” Owo aari namitthaka a
Waataana. Owo iirale, “Khonakhaleke mutthu, oyariwe ni
muthiyana, muulupale ntoko owo siryaawe.” Munnona?
197 Owo ti muthinto wa mutthu Muluku aanvenxenrye awe
nihiku nle, Eliya, mutthu a mutakhwani. Yohani, etthu
emosaru. Munnona? Erooho y’Eliya yaari mwa Yohani. Ni Owo
onihimya wira, narwaaru-tho nihiku na muthiyana, Erooho
eyo enoovenya-tho, “Ohinatthi Orwa w’Apwiya, okathi elapo
enrowaaya opahiwa, nto anaxariya animweetta vasulu va—va
ittuurwa s’ale ootakhala, ntoko ittuurwa vathi va inawu saya.”
Owo oolaiherya eyo, emaara ekina, mahiku ala. Nwehe, Erooho
Yoowaarya yoolaiherya yeeyo. Ti yoolikanela okathi onkhalaahu.
198 Ohaana okhalamutthu onvenya. Orina orwa, maana ti SIISO
ANIHIMYA T’APWIYA, Malakhiya kapiitulu 4. Vekeekhai ti
yeeyo Owo ohimme awe wira yaarowa okhala ethoonyeryo,
“Nihinatthi ophiya Nihiku nuulupale ni noowoopiha n’Apwiya,
Miyo kinimoorumihelani Eliya.” Nto owo onrowa wira exeeni?
“Orukunxa mirima s’ana otthikela Mwiixuttiho w’axitiithi,
omutthikela Bibilia,” wa evirikanelo ela ya miromolelo, “ni
otthikela mBibiliani, otthikela wa Muluku.” Ti yeeyo owo
aarowaawe wira. Nwehe okathi xeeni muulupale onkhalaahu.
199 Maprofeta ale yaahaapwapwela athiyana ale a vano a
mahiku aya, ni oowaili aya yaahiliva mwaha wa yeela ni
ekumi aya. Sookhumelela sinnooniherya wira khula mmosa wa
wakathi iyo waari olumwenku wa muthiyana, okathi athiyana
yeettiheryaya.
200 Nkawehawehani olelo. Ninookhalana mmosa, Mukhulupale,
nimosa wa mahiku awo, enkhala ntoko yaamuweryaneya
wiiraneya naanaano va. Vekeekhai, owo ti Mukhulupale
muthiyana. Munnona? Owo moonelelo paahi. Nno woohikhala
khalayi, mwa emosa wa ilapo, owo aakhela nttottopelo ni
sothene sa atthu othene, mpakha Mukhulupale, mwaneene,
wira, “Miyo ka iy’awe.” Mukhulupale a Estadu Unidu, moone.

Owo onkhaliha mihapo, athiyana anootthara, moone, siiso ntoko
Yesapeli siiralyawe. Nyuwo muhiiwa elaleeryo aka Etiini ya
Yesapeli. Moosuwela. Munnisuwela yeela. Munnoona varyaahu
vano?
201 Muhoona etthu ekhumelenle nno, esumana emosa wala
piili sivinre, opooma nno? Mulaleyi a Waamini wa eLuteraano
aamulattunle mulaleyi muKatolika a Murima Wooreerihiwa
wira awele amulaleeryele, nto owo khulaleya, nto murumeyi a
Waamini wa eLuteraano khurowa wa namukuttho muKatolika
khumulaleeryela.
202 Mwaataano wa Ikereja iwe naanaano va, onthukumana
oRooma. ewarakha ela eneetteetta ya mpatthani aka ooreera
murima, David du Plessis; okathi waakilaanthe aka iwe
kimukhuwelela mwaha wa yeeyo, oFourteen-Mile Creek,
woohikhala khalayi; kihisuwelaka wira owo aahirihelela
ekereja mPapilooniya, okathi atthu othene yiiraaya, “Oh, ikereja
sothene sinrowa okhala emosa vano.” Ayo, miyo koosuwela eyo,
moone, vekeekhai ntoko elempwe aya muliivuruni mwaka mwa
o profeta 1933 wira eyo yaamwiiraneya. Vano, khamunsuwela
wira owo ti Satana owiiraanihaka vamosa? Bibilia onihimya
yeeyo. Ni nuuvira okathi vakhani paahi, okathi vakhani
ene paahi, awo emalaka-ru okhala mmosa, vano ohikhala
muromolelo woomala, moone. Vale enrowa okhala ekanyeryo
anyu ya nxeni, khweeli. Munnona?
203 Nkirina okathi wo okelela ohoolo ni yeela, masi, sinihala
ntoko muloko ni mithanu wira ephiye othana eriyari. Moone,
kintthuna kimalihe ela yothene, ophiya nipuro nla. Miyo
kinihela paahi Soolempwa iya va vaavomukhanle anyuwoonaka
oweryaneya wa vatthu varyaahu, vano nto ninoomaliha muhina
mwa minuutu vakhani paahi.
204 Vano nwehe paahi etthu yaakhumelenle. Ma—maprofeta
yaahaapwapwela axithiyana ale mahiku ale nto yiihaniwe
“anamaanyokha athiyana.” Ti yeeyo. Yookhumela ennooniherya
wira yaari siiso.
205 Vano nwehererye minuutu mmosa paahi. Nyuwo munlepa
Soolempwa, mwaahaana omulepa Timoteyo Oopacerya 5:6.
Bibilia ohimmye wira, “Muthiyana onkhala mwa—mwa soopuha
sa molumwenkuni.” Khasikhanle okhalaka soopuha sa Muluku;
tivo yaahaana okhala, moone. “Muthiyana onkhala mwa
soopuha sa molumwenkuni ohookhwa hata akhalaka nlelo.”
Ti yeeyo profeta ohimme awe, Paulo Oowaarya, “Muthiyana
onkhala mukhalelo ola wa molumwenkuni ohookhwa hata
akhalaka nlelo.” Ni owo akhootta-ru omoreliwa ikharari,
onoowerya otupha mukaano woovalaaniha weiwo ohikhanle-
tho opuro wa yoowo. Vano nto ori vayi yoowo, ni maitho
awe oopintariwa, maihi awe oometthiwa? Ni owo ootupha
eliinya, oohikhalana enamuna y’ohokolowa, ni ohaana okhala

muteko onlaleeriwaawe. Masi muupuwele, okathi owo, yoomala.
Ehiiriwa. Ohaaxiwa paahi.
206 Onookhala muteko onrowa wooniherya mitikiniho
suulupale, Yoweli ohimmye siiso, masi khunrowa okhala okathi
wo ovuluxa. Yoomala. Mwaapwittipwitthi ookuxa Eliivuru
Awe, ni oovuluxiwa Awe aamala. Siiso ntoko Yesu aalaleiye awe
voopacerya nto khukhoottiwa, vano nto khurowa khwaahaaxa
ale yaari iwe, khwaalaleerya ale yaari mootthukeliwani,
yahaawerya orukunxa murima, woohikhala okathi wira
yoopowe, muteko ene yoowo ohaana otthikela-tho. Ankhi
waakhanle okhalaka Evurelo Yaneeraru? wa ale oopweteya
Voohimala. Ankhi yaakhanle-ene weiwe? Kinroromela wira
kehiyo. Ankhi yakhala yeeyo? Muupuwele yeeyo minuutu
mmosa paahi vano. Ankhi iyo yakhala? Muluku ahitthuniherye.
Kookhalana aana. Munnona? Masi vekeekhai enkhala ntoko
yoolikana va.
207 Yoowoona eyo yaarweenle-ni okathi waaryaaka
mwanamwane? Xeeni kahaatonko aka wuupuwela yeela
khalayi? Xeeni okwanyuwa iwe okelaka orwa vale musaala
mmwe nihiku nle, wira “Ela va”? Eri eriyari ene ya oo-…
mi—minepa soopweteya. Ni Yesu aahaalaleerya, aahikhalela
onamoona, masi awo—awo khayaarukunxale murima. Ni
vantepaaka olaleya, awo ankhalaxa ootepa. Khiwaavo orukunxa
murima. Hata nipuro na yeeyo.
208 Mwaapwittipwitthi aahikuxa Eliivuru Awe okathi,
Ekanyeryo Yaneethanu neili yaahalelaaya olikana wira
etaphuliwe, Ekanyeryo Yaneethanu na mosa. Muupuwele, Owo
ooniipitiherya Ekanyeryo Yaneethanu neili. Owo khotaphunle.
Okathi Nlaikha naakhanle aya, nihiku ti nihiku, nihimyaka,
masi Owo khiirale mwa yeeyo. Iirale, “Wookhala omaala
Wirimu.” Khaavo aasuwela. Waari Orwa w’Apwiya.

“Oh,” nyuwo muniira, “khivanweryaneya okhala.”
Kinroromela wira kehiyo.
209 Nrowe nikelele ohoolo vakhani paahi va. Kihaana etthu
elempwe, moone. Vaareera.
210 Muupuwele, “Muthiyana onkhala mwa soopuha sa
molumwenkuni,” sa itthu sa molumwenkuni, airaka ntoko
yoowo. Owo aamuwerya orowa okereja ni wira ntoko santu,
eyo kherina naata n’iyo, moone, masi, “owo ohookhwa nlelo
akhalaka.”
211 Nkawehani etthu miromolelo simwiirihale aya. Iyo
simwiirihale okhala namavaravara Masu Oowaarya, ekhanle
yoovirikana ni Bibilia. Awo yaammukhaliha mulaleyi. Ti
yookhoottihiwa wa Yoolempwa. Hata annimukhaliha mulipa-
ooruma vano, mukhulupale a mpooma, makuvernatooro, itthu
sothene mulaponi, ni murumeyi mpaani mwa Muluku.

212 Nave, owo t’ottheka wa khula etampi etonko wiiriwa,
owo ti namapaceriha aya. Khweeli. Vano, miyo nkihiyo,
miyo nkinihimya ihakhi. Owo t’ottheka. Ti yoowo iirihale
khula mwaana oyariwa oohoona. Ti yoowo iirihale khula
mahiye othimpwa. Owo t’okhumelelinhe etampi, eretta, oxanka.
Ampulansiya khokhanle orumaka vahikhanle wira muthiyana
t’okhumelelinhe eyo. Hata ekhirime khekhanle wiiriwaka, hata
etampi, nnakhala okhwa, nnakhala oxanka, hata ohaawa,
voohikhala wira muthiyana t’irale. Ni Muluku onnimukhoottiha
orowa vapulpitu olaleya, masi nnakhala vo awo anniira.
Muromolelo, munnoona vatthu varyaaya?
213 Owo muluku muthiyana. Moota xetwani oniiraawe! Vano,
atthu aKatolika annaakhaliha, athiyana, amuluku, waavekela; ti
yeeyo, Maria mulukumuthiyana, n’akina. Miyo kinnoona nipuro
Ekonselyo Ekumeeniku awo ahimmye aya wira yaamwiiraneya
wira awo yaamunvekela vakhani Yesu vaakhanle wira eyo
yaamukhaliherya aPrustante okela. Munnona? Munnona? Oh,
yookhuneelaxiwa ni esokhari! “Oohirukunuwa,” awo aahimya.
Munnona? Nlelo xetwani yoole a khalayi. Bibilia ohimmye wira,
“Ni owo aahiwiiriha othene waakhela ekanyeryo vayuuci vaya,
ale yahaarina masina aya oolempwa Muliivuruni mw’Ekumi ya
Mwaapwittipwitthi.”
214 Ti Ekereja yootthommwa kinlavulaaka-no, kahi ale a ota
iwe. Nnari, mulopwana. A khula nikhuru, Owo onaakumiha
ootthommwa Awe. Ti yeeyo Owo onrweelaawe, mwa khula
okathi.
215 Masi owo onkhala vale. Ole ori vale. Ti yoowo; olaleya
Masu, ovaravara Masu, okhala muluku muthiyana, ni
namakumiherya a etampi yothene. Bibilia ohimmye wira,
“Nkinimuhiya muthiyana wiixuttiha, wala olamulela, masi
akhaleke oowiiwelela ntoko sinihimyaaya i—ikano.” Munnona?
Ni owo ahiireke yeeyo. Masi awo annimukhaliha mukhulupale
a mulaponi, mukhulupale a mpooma, kuvernatooro; vahilekenle
owo onookhala Presitente. Vekeekhai. Eyo eri vo. Ti siiso, ti
siiso nave, moone. Ni atthu aniira eyo mwaha wo wira awo
khancaliwa ni Masu ala. Awo khankhalakhala yoonaka.
216 Nkaaweheni aYuta ale yaaphwanyaneya vale, asomi, atthu
ooreera murima. Nto Yesu iirale, “Nyuwo mwa a tiithi anyu,
xetwani.”
217 Ankhi kaamuruuhale Owo wira aphukiwe naanaano va
ohoolo wanyu? Nrowe neehererye yeela minuutu mmosa paahi,
ni Muluku akilevelele mwaha wo okuxa epantte ya nthowa ni
Yoowo; masi minuutu mmosa paahi, wira kiwooniheni etthu.
218 Ankhi nyuwo mwaairaka wira, “Ahe, miyo, avuwihiwe
Muluku, koolavula ilavulelo! Aleluya! Koosuwela. Miyo, ayo,
miyo—miyo kihaakhela Eyo. Attottopeliwe Muluku. Ayo!” Uh-
huh, muhaakhela?

219 Nwuupuwele atthu ale a Isarayeli. Bibilia ohimmye wira,
numala owiihana atthu okhuma, ni khuwoopola wEjitu, Owo
aahaapwetexa okhala wira awo khayaatthanre Mutthaka.
Munnona? Awo yaahilya emana ya Wirimu. Awo yaahilya
emana Muluku aarupihenle awe elapo ya vathi wira awo alye,
ni yaahikhala ohoolo wa namitthaka, ni yaahoona Nripu na
Mooro, ni yaahiiwa Nsu na Muluku, ni khoona olipiheriwa.
Vano nto, okhala wira awo yaatthunne omwaamini Kore,
“Vanooweryaneya okhala-tho atthu oowaarya. Vanooweryaneya
okhala ela, ele, wala ekina. Ni hiyo nihaana okhala oowaarya,
nave. Nihaana wira sothene iya. Atthu othene t’owaarya.”

Muluku khwira, “Mwiivalaanihe ni yaawo. Mukhume vo.”
220 Moise khwira, “Othene ari epantte y’Apwiya, arwe ni miyo.”
Ti yeeyo. Munnona? Nto Owo aahitthukula elapo khwaamirya.
Munnona?
221 Awo yaari atthu ooreera murima, nave. Vekeekhai, yaari
yaawo. Awo yaari atthu ooreera murima. Ayo, mulopwana,
masi eyo khiyaaphiyenrye. “Kahi othene aniira, ‘Pwiya, Pwiya,’
masi ole oniira sintthunaaya Atithi Aka.” “Kahi ole ompacerya;
t’ule ommaliha.” Okhala wira, khasikhanle iphiro soothikila;
munoovonya wookiseryani wa etthimakelo. Nnakhala iphiro
sookhuveya. Muhaana orwa voolikana Yoolempwa ehimmye aya.
222 Eyo yaahimyaka wira, “Murukunxe murima, mpatisiwe
mwa Nsina na Yesu Kristu, nto munimwaakhela yoovaha ya
Erooho Yoowaarya,” khiyaavo ephiro yoothikila, ovahana ntata,
wiitakaniha ni ekereja wala muromolelo. Murwe Ephiro yeeyo!
Voohikhala wira munookhwa mmansinyu, muyariwa ni Erooho
ya Muluku, moo—moopweteya. Eyo ti yothene. Khisaavo iphiro
sookhuveya.
223 Nyuwo muniira, “Ahe, kiniira mpantta wa ekereja.”
Koosuwela. Ti yooreera. “Ahe, ame aka…” Miyo nkinihoverya
eyo, masi ti nyuwo kinlavulaaka-no. Munnona? Muhaana
orwa Ephiro yeeyo, okhala wira khisaavo iphiro soothikila;
munoovonya Wolamuliwani. Munrwa Ephiro emosa.
224 Eri Ephiro emosa paahi, ni Kristu ti Ephiro yeeyo. Ni
Kristu ti Masu ankhala mwa nyuwo, anlipiherya sothene Owo
olaihenryawe nwa okathi aya. Munnona? Muhiiwa saana yeeyo?
[Muthukumano oniira, “Amen.”—Mol.] Vaareera. Nwehe vano.
225 Akina aniira, “Atthu ala t’oreera murima.” Vekeekhai. Miyo
nkinihimya wira kahiyo atthu ooreera murima. Nkinihimya
wira Cecilia Oowaarya ni othene ale khayaari athiyana ooreera
murima; siiso yaari ame aka, masi vekeekhai miyo nkinaalompa
yaawo. Vekeekhai nnari. Vekeekhai, miyo kinniwoonaka atthu
anci-ene ooreeramurima,masi awo kahi amuluku athiyana. Awo
athiyana, alopwana. “Ori mulapeleli mmosa paahi eriyari ya
Muluku n’atthu.”

226 Nto xeeni, xeeni yaarowa omwiiriha mutthu, mutthu
muPentekosite, amolumwenkuni…ewarakha ele yooweetteetta
Munna du Plessis, munn’ihu oophenteyexa, orinaawe
yeetteettaka. Khino amosa-amosa a nyuwo mookhalana.
Moophariha…Ayo, muhaakhela. Mukonselyo Ekumeniku,
epantte ya paapa, ni yiirale, “Yaari y’erooho saana.” Iwo
olamula wa erooho, kuhiyo? “Oh, Erooho y’Apwiya yaari weiwe,
ya erooho saana.” Ayo. Eyo vo.
227 Mwaha wa xeeni? Okhala wira p’ukathi wo owiiraaniha
maPrustante ni eyo vamosa, yeeyo ninwanelaahu mwa
miyaakha, ni Bibilia onnikhaliherya ni oonileela wira eyo
yaamurowa orwa. Nto awihu…mmosa w’ahooleli ahu
aalupalexa onookela, khwira, “Ti yeeyo. Ti yeeyo eniiraahu,” ni
ekereja yothene Prustante enimwiihiya wootothiwa.
228 Ni voolikana, mwaphavela-ru vale, SIISO ANIHIMYA
T’APWIYA. Yoopacerya, Masu aahimya. Nto Erooho y’Apwiya
yiirale, mwa 1933, ehimmye itthu iya sothene sikina sa ilapo
orowa okhottoni, ni moota maakina yaarowaya okhala, ni
itthu sothene siiso, ehimmye wira vekeekhai ti yeeyo yaarowa
okhumelela wookiseryani. Nto ela eri va. Khenavonyeyeke. Nto
va hiyo ninnoona eyo epakeyaka.
229 Munnuupuwela mutthaka aka wa Etiini ya Yesapeli
woohikhala khalayi? Munnimuupuwela Elisewu akhuruwelaka
ephiro voosiis’ule, wira aaleele? Eyo, miyo koolaleerya eyo.
Munnona? Ni moota kaahimmye aka khalayi ene nto wira
waamoorwa okathi Ekonselyo Ekumeniku ila vookiserya
yaarowaya okhala ekanyeryo ya nxeni, okhala wira yaarowa
wiiraana ni nxeni. Enimwiiraana. Okathi aka, kinnikhala
wira koone yeela. Ni nno maPrustante, imilyawu sene,
anniihiya wootothiwa ni yeeyo. Mwaha wa xeeni? Ti yeeyo
awo amphavelaya.
230 Awo t’ohoona! Yesu aahaaleela aFarisi ale, “Nyuwo oohoona
muniweettiha alipa-oohoona. Mulipa-oohoona amweettihaka
mulipa-oohoona,” Owo iirale, “othene aya khammorela
mulittini?” Nto ti mwemmo awo ammorelaaya. Kaarowa
owerya sayi okhalakhala kaaminiki wira mulopwana aakhanle
ni miyo ni aalavunle ni miyo, aamuwerya okilaathi ni ohimya
nuulumo ntoko nlo! Moone, “Ehiipithiheriwa, maitho, a ale
oosuwela ni a miruku, ni oniwuupululela anamwane wira awo
yiixutte.”
231 Koosuwela wira nihiku nlo enrowa otthuneya ekumi aka. Ti
yeeyo. Enoorowa otthuneya, masi va Ekeekhai enoosuweliwa.
Uh-huh.

Oopacerya okhwela etthokiheryo ela ya Erooho
Yoowaarya,

Aari Yohani Mpatisa, masi owo khaavonyale,
owo okhwiye ntoko mutthu;

Vano khurwa Pwiya Yesu, awo khimukhomela
Owo vamwiikimanyo,

Owo aahilaleerya wira Erooho yaammoopola
mutthu mwa etampi. (Eyo ekeekhaii?)

Nto awo yaahinvonya Sitefano ni maluku, owo
aalaleenrye apwapwelaka etampi,

Owo aahaananariha vanci-ene, mpakha
weepettha muru awe;

Masi owo okhwiye mwa Erooho, owo
aahivahererya erooho,

Ni khurowa wiitakanxa n’akina, nummero nle
ninvaha ekumi.

Ookhala Petru ni Paulo, ni Yohani a emuluku,
Awo yaahivaha ikumi saya wira Ehapari
yooreera yaarye; (Awo yiirale exeeni?)

Awo yaatakanxale ephome aya, ni maprofeta a
khalayi,

Wira Masu eekeekhai a Muluku ekhale
oohimmwa n’ixariya.

Minepa s’atthu vathi valtaari, saamukhuwela,
“Mpakha liini?”

Wira Apwiya yaahukhumu othene ale aniira
sootakhala;

Masi anoorowa okhala akina-tho anrowa
ovaha ephome y’ekumi aya (Ayo, ti yeeyo.)

Mwaha wa Ehapari yooreera ela ya Erooho
Yoowaarya ni okhwalala waya wooxeerya.

Enootthikela paahi evuuvaka ephome.
232 Ayo, enimwiira nihiku nlo, masi kinlipelela ewoora yeeyo
yamala-ru.
233 Munna mmosa muthiyana aarina yooloha. Owo
aarookiveleeliha, khwira, “Miyo kiroowoona, ekereja ele
yootthokiha enamuna,” enrowaaya okiiva, wiiphiini, nihiku
nlo, kaakhumaka mukaaroni mwaka, “kivolowaka, kinrowa
woopeliwa mu…” masi khwira, “nto Erooho khwira, ‘Kahi
okathi ula, masi Eyo enimoorwa ohoolo waya.’” Uh-huh.
234 Muluku ahitthuniherye miyo wiisakaleliha mwa khula
etthu. Miyo nkinsuwela etthu woohikhala Yesu Kristu ni
Owo ookhomeliwa vamwiikimanyo. Hiyo ninkhala nihiku
noowoopiha. Etampi ehiira ela. Ayo. Awo—awo yaahinvonya
Sitefano ni maluku. Awo yaahiruma othikiliwamuru wa Yohani,
owo aahiruma. Nkisuwenle moota ninrowaahu ovaha sawihu,
masi enookhala nihiku nlo. Vaareera, nwehe.
235 Mwa Yohani Oowaarya, mwaatthunaka vale Yoolempwa eyo
mwa yeeyo. Yohani Oowaarya 6:49, ti vaavo awo yaalyiye aya
emana, nto Yesu khwira, “Nto awo, othene, ahookhwa.”

236 Muniira, “Ahe, mu—murokor’aka, miyo—miyo koomoona
muthiyan’ola wiina mwa Erooho.” Oh, ayo. Uh-huh. “Miyo
kinniwoona awo wira yeeyo. Koomoona owo olavula ilavulelo.
Miyo kinnimoonaka…” Ayo.
237 Yesu ohimmye wira, “Anci-ene animoorwa wa Miyo
nihiku nle, yiire, ‘Miyo kihiira itthu iya sothene.’” Munnona?
“Awo yaahilya emana mothakoni,” Yesu khwira, “nto awo,
othene, t’ovalaanihiwa Voohimala. Awo ahookhwa.” Eyo ti wii
oopweteya Voohimala. Awo apweteiye weiwe mothakoni.
238 Munniwuupuwela aHeperi kapiitulu 6, “Ale yaatonko
osuwela Ekeekhai, nto khukhootta weetta mwa Yeeyo,
khuwaavo-tho orukunuxa murima w’awo.” Moone, mulipa-
oowaami a mmukaa-…Okathi Ekeekhai onruheliwaawe
mutthu emaara yookiserya, nto awo khunakhootta waakhela
Yeeyo; voolikana ni Eliivuru y’aHeperi, moone, awo anoo…
khiyaavo nnakhala etthu molumwenkuni enwerya owoopola.
239 Awo aamalamala. Khuwaavo orukunuxa murima, nnakhala
ovuluxiwa, khiyaavo etthu enaahalela. Awo t’ovalaanyiwa
Voohimala. Bibilia ohimmye siiso, “Alipelelaka mooro
woowoopiha ni olamuliwa onrowa ompwetexa nwanani.”
Ni okathi Ekeekhai ya Ehapari yooreera enlipiheriwaaya,
olipiheriwa voomalela, vano nto khunarukunuwa ni wiihuluxa
Yeeyo, awo aamalamala. Ti yeeyo tu. Ti yoowoopiha, masi
kihaana ohimya.
240 Nwuupuwele Malaikha yahaakhapelenle mukhalelo aya
woopacerya, masi yaahiiwe mme empa ele yootthukweliwa
mweepiphini, mwemmo olumwenku oneettaaya olelo
mukhatteya mwemmwe, khuwaavo orukunxa murima.
241 Muupuwele miyaakha vakhani sivinre, miyo kiirale,
orwiiyaaka okhuma oChicago, “Weeso Amerika onimwaakhela
mwaakha yoola, ahiiso owo khonrowa waakhela nnakhala.”
Munnoona otthu oronwaawe? Ayo.
242 Vano kinniikoha vakhala wira yaamukhala Evurelo
Yaneeraru yaamuweryaneya okhala? O Muluku, ekhale
ottaiwene wa yeeyo! Ti yeeyo ekhanlenle aya Evurelo Yaneeraru?
Vaamuweryaneya okhala yeeyo? Oh, wulu! Muupuwele yeeyo,
apatthani. Muupuwele yeeyo; miyo khonkisivela wuupuwela.
243 Yesu iirale, “Muthinto ola wa enamirima miili…”
Mwatthuna vale olepa, Matewu 23, -thanu na piili. Miyo—
miyo kookhalana va, “musome yeeyo,” masi munoowerya
woona. “Nyuwo aFarisi oohoona!” Muhiye…
244 Muhaana minuutu mmosa wala miili sinihala?
[Muthukumano oniira, “Amen.”—Mol.] Nrowe noone. Nrowe
nikhunle vaavo, okhala wira miyo kiirale “musome.” Yaahikhala
etthu vale kintthunaaka osoma okathi vakhani kihinatthi…
Vano khino kinoothikila etthu emosa, masi nrowe—nrowe nikuxe
ela minuutu mmosa paahi. Matewu 23, minuutu mmosa paahi,

vaareera, ni ninrowa opacerya versiikulu 27. Nwiriyane paahi
vano. Musome etthu yothene mwarowa owaani, mwatthuna
vale. Minuutu vakhani-tho paahi.
245 Vano nwehe va. Matewu 23, opacerya versiikulu 27,
“Mootakhaliwa nyuwo, awiixuttihi a ikano!” Vano, muupuwele,
ala atthu oowaarya Owo onlavulaawe-no.

Mootakhaliwa nyuwo, awiixuttihi a ikano ni nyuwo
aFarisi, anawoothe! okhala wira nyuwo munlikana ni
mahiye ootteelihiwa (awo t’atthu akhwiye, moone),
mahiye ootteelihiwa, ota tthiri anooneya oreera, masi
muhina mwaya musareiye makhuva a atthu akhwiye, ni
soowuntta sothene.

246 Enamirima miili ni nrima ni onyakulihana, muhina mwaya;
ota, “Miyo ka Totori Lexe ni lexe.”

Siiso-tho nyuwo ohoolo wa atthu munooneya
okhala anaxariya, (nkawehani Konselyo Ekumeeniku
n’aPentekosite akilaanthi ene vale), masi muhina
nyuwo musareiye enamirima miili ni sootakhala.

247 Yootakhala exeenii? Etthu emosa tthiri munsuwelaanyuwira
eri yooreera nave khamuniira. Yesu, vano nwehe etthu Owo…
nloko xeeni Owo onhelaawe yeela vano.

Mootakhaliwa nyuwo, awiixuttihi a ikano ni aFarisi,
anawoothe! okhala wira nyuwo munnaatekela ikhapuri
maprofeta, ni munniphwaneliha mahiye a atthu a
exariya,…(Moone, “Oh, maprofeta!”)
Ni muniira, Naakhanle mahiku ale a axitith’ihu,

khinaaiwanana ni awo wira nimwaraxe ephome ya
maprofeta.

248 “Hiyo naamwiira naaminni Masu a Apwiya vaakhanle wira
naakhanle wu khalayi.” Nwehe.

Siiso nyuwo munnihimya mmansinyu, okhala an’aya
ale awiivale maprofeta.
Nto nyuwo mmaliherye muteko wa axitiithi anyu.

249 Ti yeeyo eniiraneya. Vano nwehe etthu Owo onihimyaawe va.
Inowa, ni nloko na ivili, munwerya sayi otthyawa

ehukhumu ya omooroni?
250 Munwerya sayi wira yeeyo? Vano Owo onlavula n’arumeyi,
moone, ti yeeyo, atthu oowaarya. Munwerya sayi ovenya
ni osuwela wira Bibilia onnihimya khalayi ene ni waaleela
atthu ale wira ahiireke yeeyo, nave nyuwo pooti ovenya ni
wiisakaleliha mwaha wa itoolare soothanyeya ni sooweettiha
murima, mwaha wo osuweliwa vakhani, ni mutthu onoomanani
mmakhatani ni owiihanani “Totori”? Munwerya sayi ohimya
wira munnaaphenta atthu awo?

Miyo kinlaleya mufiitani, nave. Munnona?

251 Munwerya sayi nyuwo, munwerya sayi ohimya wira
munnaaphenta atthu awo, ni ohiya etthu siiso wiiraneya?
Munnona? Nyuwo—nyuwo aFarisi, nyuwo oohoona, nyuwo
inowa, nyuwo nloko na ivili, munrowa otthyawa sayi ehukhumu
ya omooroni? Okathi nyuwo…Vanweryaneya sayi mutthu
olelo, onsuwela wira itthu iya ti soovonyeya, ni ovenya vale wira
ovarelele muthukumano awe, wira annuwihe muromolelo awe,
ni ovonya waaleela athiyana n’alopwana? Munrowa otthyawa
sayi oviruwa wa omooroni, mpakeliwe-ene nyuwo? Munrowa
wira sayi? Munnona?
252 Nwiriyane, nwiriyane va. Enrowa okhala exeeni? “Tivo…”
versiikulu 34.

…tivo, Miyo kinimoorumihelani maprofeta,…
253 “Miyo kino,” ohoolo. Vo ari aFarisi anyu atthikaka-tho.
Munnona?

…alipa a miruku,…alipa a ikano: nto akina
munoowiiva ni munimwaakhomela vamwiikimanyo;
ni akina-tho munimwaamana mpa mwanyu
moothukumana, ni waalupattha epooma ni epooma:

254 Owo aahihimya khalayi ene wira Owo aamwaarumihela
maprofeta, ni Masu a Apwiya. Nto awo yaarowa wira exeeni?
Etthu emosaru axitiithi aya yiirale aya, okhala wira ti yeeyo
nyuwo mukhanle anyu. Moone, irooho khasinkhwa. Mutthu
ovariwe ni seiyo onnikhwa, masi irooho khasinkhwa. Owo iirale,
“Nyuwo mwa aana. Nyuwo mwa yoowo.” Nto nwehe paahi
moota itthu iya siryaaya.
255 Moota Paulo Oowaarya aavennye awe vale (munnaamini
wira owo aari profeta?) khwaapwapwela athiyana, mwaha wo
omettha maihi aya; aahipwapwela mitthenkeso saya; aahihimya
wira khula mutthu ahaapatisiwe mwa Nsina na Yesu Kristu
aahaana orwa opatisiwa-tho. Eyo ti yoolikana.
256 Ni olelo awo animwiisakaleliha ni ovololiha. Awo,
kiireke, khansuwela evirikanelo. Ti yookhupanyereya. Ewoora
yaamanle-ene, kinoowerya ohimya ela, moone: awo yaari
oohoona, ootthommwa wira ekhale oohoona. Muluku amoriwe
ikharari. Awo khayaawerya woona eyo.
257 Yesu iirale, “Nyuwo khamunoona. Nyuwo alipa a ikano ni
aFarisi oohoona, anawoothe!MwaasomakaMasumamosaru awo
othene asommme aya, nto va nyuwo munarwa okilamula. Ni
Miyo vekeekhai ka yeele Masu ahimmyaya wira kaamukhala
nihiku nla. Miyo kaarowa okhala Namitthaka a nihiku nla.
Miyo ka Mesiya,” Owo oohimya, mwa moolumo manci-ene.
“Miyo ka Mesiya. Koovonya wooniherya? Vakhala wira nkiirale
etthu elempwe ya Miyo, vano mukilamule. Ni nyuwo aFarisi
oohoona muniweettiherya atthu anyu mw’etthuni siiso, n’uroiha
nikhuru nothene.” Khwira, “Ahe, alipa-oohoona aniweettiha
alipa-oohoona.” Khwira, “Nyuwo mwa…”

258 Nyuwo mwiirale, “Oh, naakhanle-ru wu okathi wa Paulo
Oowaarya, ayo, miyo kaamukuxa epantte ni Paulo Oowaarya.”
259 Nyuwo anawoothe! Munnona? Muhinkuxela-ni epantte
ni Mwiixuttiho awe? Mwaamwiira etthu emosaru nto
nyuwo muniiraanyu vano, okhala wira nyuwo mwa aana
a axitiithi anyu, axitiithi anyu a mutthenkeso: aFarisi,
aSatukhi, ni anaxariya mmansaya. Ti—ti yeeyo. Uh-huh.
Miyo kinimooleelani, ni—ni wa okathi hiyo onkhalaahu,
kiireke ola yaamuweryaneya okhala Evurelo Yaneeraru?
Minuutu mmosa paahi vano, moone, Yesu ohimmye wira,
“Muthinto ola onnaakhela ehukhumu yuulupale.” Munnona?
Kahi yoowoopiha?
260 Ntoko mutthu muulupale a wAmerika, emaara emosa,
okathi nwanani aahalelaawe okuxa elapo ela, aahikhala
mulopwana mmosa ewoora ya ohiyu eriyari, aatuphenle
vakhavaloni khukhuruwela ephiro, anyakulaka, “Nwanani
onnoorwa!” Aari Paul Revere.
261 Miyo ka mutthu a wAmerika, nave. Ni miyo kineettiha
ekhavalo, ewoora ela ya ohiyu eriyari, nkinihimya wira nwanani
onnoorwa, masi owo ori vaava! Owo khonrwa; owo ori vaava!
Owo ooxintta. Miyo kinnoova wira yoomala; oxinttaka, ewoora
ela ya ohiyu eriyari.
262 Muupuwele, oTucson, Malaikha mathanu na maili, ole
waari Mutthaka, “Omaliheriwa wa mwiiriirya wa Muluku.”
Naanaanoru emalaka-ru yeeyo, kikhuruwelaka miyaako…
263 Nyuwo othene muhiiwa sa miyaako. Nwehe. Munna Fred
ookhalana ilatarato kamosa-kamosa sa yeeyo, ni Munna Tom. Ni
kookhalana ilatarato kamosa-kamosa, ifiilime kamosa-kamosa,
sothene. Ninoorowa wooniherya va nihiku nlo, owoonihani
vatthu vaaryaaya. Nyuwo othene munnimusuwela wahala ene.
264 Nwehe, ithoka tthaaru. Owo iirale, “Vale eri Yoopacerya,
Yaneili, ni Yaneeraru.”
265 NiMunna Fred ookhalana elatarato yoosuwanyeya ya yeeyo,
okathi owo ni Munna Marta yaaviranse aya. Meeku yaaroowela
mwa enaanelo ya vathi, ni yaarimwiipithiha sothene sikina, ni
yooniherya paahi Ivurelo Tthaaru; emosa va, emosa va, ni emosa
vale.Munnona? Thanu na piili!
266 Nwehe, Yoopacerya, tthaaru. Tthaaru ti oloka voomalela.
Owo p’ukathi muteko okhumme aya.
267 Evurelo Yaneeraru waari olamula sa mmurimani, oprofeta.
(Woopacerya waari ovonihiwa w’aretta.) Yaneili waari elaleeryo
y’eprofeta waakhumme, ni yaanisuwela isiiri sa miyuupuwelo,
okathiMasuMmansaya yooniheriwaya. Yaawo, akhanlemahala.
268 Masi, muupuwele, yaneethanu neili ti omalela.
Vaamuweryaneya ela okhala Evurelo yoomalela, sothene
soomala? Vaamuweryaneya okhala yeeyo? Muupuwele yeeyo

vano. Muupuwele paahi. Muri vayi? Munnona? Thanu na piili
kweekwe ti omalela. Ivurelo thaaru!
269 Muteko wa Yesu waari wa Ivurelo tthaaru. Mwaanisuwela
yeeyo? Nwehe! Ni mukhale a exariya, vakhala wira mootoko
okhala mookhalaru, vano minuutu vakhani, minuutu vakhani.
270 Evurelo Awe Yoopacerya waari waavoniha aretta. Owo
aahikhala mulopwana mmosa oosuweliwa saana. Atthu
othene yaahimwaamini Owo, yaakhala ntoko omwaamini.
Eyo ekeekhaii? Okathi Owo okhumme awe aavonihaka aretta,
atthu othene yaanimutthuna Owo mukereja mwaya.
271 Masi nihiku nimosa Owo aahirukunuwa khupacerya
olaleerya, maana Owo aari Masu, ni Owo aari Profeta Moise
aamuhimme awe. Nto okathi Owo oronwaawe waaleela, ni
waaleela moota yaakhalaaya, ni itthu awo yiiraaya, Owo
aahikhalaxa oohitthuniwa. Eyo yaari Evurelo Awe Yaneili.
272 Miyo kinniikoha sintoko ela yootthikela othoonyeriwa-
tho? Muupuwele paahi minuutu mmosa. Vaamuweryaneya
okhala? Yoopacerya, aavonihaka, atthu othene. Yaneili: “Oh,
vaamuweryaneya okhala Yesu Paahi. Vaamuweryaneya okhala
Pelizepuli, vaamuweryaneya okhala e…” Eyo etthu emosaru
awo yiirale aya iwe. Munnona? Irooho imosaru sikhalaka
mwa muthinto mmosaru wa atthu, atthu oohukhummwa
ahinkhalakhala yoopowaka, okhala wira awo ahukhummwale
khalayi; awo, ntoko Yuta Iskariyoti, ooyariwa mwaana a
orimeela.

Nyuwo muniira, “Yuta?” Vekeekhai.
273 Muupuwele, owo aari natiini saana, masi khaawenrye
orowa ephiro yothene ni Mutthaka. Owo aahiwerya okhala
epantte ya yoowo, masi mukina aya owo khaawenrye omirya.
Awo anoowerya okuxa ovoniha ni itthu ntoko seiyo, masi
vaaphiyeryaka Muluku olavula wira sikhale mireyi, nto eyo ti
yoowiixeryaxa wa yaawo. “Ehikhaleke siiso!” Owo aari Yuta.
Eroho awe enoowerya tthiri okhala mpakha nipuro nenlo. Owo
khonwerya otthara nuumala yeeyo. Munnona?
274 Awo yaahiwerya omukupali Moise saana okathi owo
otthukunle awe Ephareya Yooxeerya, ni sikina siiso, masi okathi
okhurunwe awe wira ahimye wira khiyaari yawaya, khiyaari
wira othene yiireke ela wala ele, wala ekina: “Owo oniikhaliha
Muluku, vasulu vahu.” Moone, awo khiyaawenrye otthara eyo,
Kore n’akina. Tivo, awo yaahaana okhalana mutthenkeso, tivo
Muluku khwaamirya paahi.
275 Muteko wa Yesu, okathi Owo aavonihaawe aretta, “Owo
aari oothamaleya, Profeta ole mmiravo a oKalileya! Vano, Owo
onnimwiiriha oohoona woona. Owo hata ohaahihimuxa alipa-
ookhwa. Hiyo nihaana miyaha miraru sa yeeyo. Owo vekeekhai
ohaahihimuxa alipa-ookhwa.”

276 Masi nihiku nimosa Owo aahirukunuwa, Owo khwira,
“Nyuwo nloko na ivili. Munrapiha eparatho otaru. Nyuwo
muniisooniha okhala oowaarya, masi muhina mwanyu,
khamuhiyo etthu woohikhala nikhuru na inowa.” Oh,
okathi elaleeryo eyo y’eprofeta ekhumme aya, epwapwelaka
mutthenkeso ole, ntowaahirukunuwa. Awo yaahimurukunuwela
Owo. Ti yeeyo. Nto vookiserya, mwaha wo omukhootta Owo,
awo yaahimukhomela vamwiikimanyo.
277 Masi khimukhanle wiivaka Muteko. Owo onootthikela
okhalaka. Munoowerya omukhaliha namutthaka oorupa, masi
khimukhanle wiirihaka Mutthaka. Uh-huh. Ekeekhai. Owo
aahitthikela akhalaka. Ni nwehe okathi Evurelo yaneeraru ya
muteko Awe erwiiye-aya. Yoopacerya waari waavoniha aretta.
278 Yaneili aapwapwela mitthenkeso, ni olaleerya s’eprofeta;
etthu awo yiirale aya, etthu awo yaaryaya, ni ele yaarwa. Ele
ekhanle, ele ekhanle, enrowa orwa; ni ele yaakhanle, ele ekhanle,
ni ele enrowa orwa. Ti yeeyo Owo iirale awe. Eyo ekeekhaii?
279 Masi Evurelo Awe Yaneeraru waari okathi Owo
aalalenryaawe ale oopweteya yahaaweryaneya-tho woopowa.
Awo yaarisa iwe weiwo maitho ale maalupale, oopintariwa
yaaryaya, “Ooh, ooh!” Aahilaleerya minepa omooroni,
sahaakupanli omoreliwa ikharari, masi saari soovalaanihiwa
Voohimala Ohoolo wa Muluku. Masi nnakhala vo awo yaahaana
osuwela, ele Owo aaryawe, okhala wira Muluku aahinviriha
Owo iwe.
280 Kinniikoha vakhala wira muteko Awe onoowela enamuna
emosaru mahiku ookiserya, ntoko waaryaya? “Siiso Atithi
akirumme aya Miyo, ni Miyo kinimoorumani. Miteko Miyo
sinvaraaka nave-tho nyuwo munoovara.”
281 Arimeenle, kivaaweryaneya okhalakhala yoopowaka. Awo
yaahikhootta omoreliwa ikharari. Eyo yaari Evurelo Awe
Yaneeraru.
282 Vano yookhala yookoha? Evurelo Awe yoopacerya, Owo
aahaavoniha aretta. Eyo ekeekhaii? Muteko Awe Waneili, Owo
aalaleerya s’eprofeta. Muteko Awe Waneeraru aalaleerya ale
oopweteya Voohimala. Miyaako miraru, ni siiso; ale oopweteya,
Voohimala!
283 Muteko wa Nowe, miteko sothene, siirale etthu emosaru.
Nowe aahilaleya. Eyo ekeekhaii voolikana. Owo aahikela
mukalawani. Ni vakenle awe mukalawani, yaahikhala mahiku
mathanu na maili yahaakhumelenle etthu. Onamoona awe
waahaalaleerya ale oohukhummwa.
284 Sotoma ni Komora! Yesu aahihimya soomiili ntoko s’ohoolo.
“Ohinatthi orwa wa Mwaana a mutthu, siiso enookhala ntoko
mahiku a Nowe, siiso enookhala ntoko saaryaya mahiku a
oSotoma.” Owo aamuhimmye Nowe.

285 Nowe aarina Ivurelo Tthaaru, ni Yaneeraru awe yaari w’ale
oopweteya nuumala owaliwa mukhora. Okhala wira, Muluku
aahihiya yookhalihiwa vaavale vene, vaavo ahaakhanlyaawe
hata mutthu aawerya ovolowa wala okhuma. Awo yaarisa
muhina. Maana, (sisso ntoko vamwaako waneethanu neili)
mwaako woorakamaxa, ti weiwo Owo aakhalinhe awe ekalawa,
mwaako. Munnona? Eyo ekeekhaii?
286 Mahiku a oSotoma, Evurelo Yoopacerya aari Lothi naxariya.
Ni Bibilia ohimmye wira, “Itampi sa oSotoma saanihaaxa
munepa awe wa xariya khula nihiku,” moota axithiyana ale
yiiseettihaya ni yiirasa aya.
287 Muupuwele, “Ntoko saaryaaya mahiku a Nowe.” Awo
yiira exeeni? “Elyaaka, ewuryaka, ethelanaka, ethelihanaka.”
Athiyana, moone, athiyana. Yaari exeeni mahiku a—a oSotoma?
Athiyana.
288 Ni mutthaka Woopacerya aari Lothi. Awo yaamweettenle
owo ni othanya voomalela.
289 Nto awo yaahirumiheliwa anamitthaka akina, aili aya, ni
yaahikhuruwa. Eyo yaari Evurelo Awe Yaneili wa Lothi…wa
oSotoma.
290 Masi munwehe Ole oronwe vookiserya, wookhala-tho
omoreliwa ikharari. Sothene saahimala nto, sothene soomala
okathi ene yoowo. Namitthaka owo a neeraru aakhuruwenle
iwe, Evurelo Yaneeraru, Owo aari exeeni? Enamuna xeeni ya
muteko Owo aarinaawe? Owo aakilaanthe n’ale oothanliwa,
ni khwaaleela etthu yiiraneya ottuli Wawe. Eyo ekeekhaii?
Masi okathi Owo okenlyawe okathi mmosa oPapilooniya, ahiiso
oSotoma, Owo aatthunne ophwanya…
291 Hata Abrahamu, aahinla, “Vaakhanle wira kaaniwerya
waaphwanya anaxariya miloko mithanu?” Aahaavukula
mpakha “anaxariya muloko?”

Muluku khwira, “Ayo, mwaaphwanye anaxariya muloko.”
292 Mukihiye kooleeleni etthu emosa, murokor’aka, minuutu
mmosa paahi. Nyuwo pooti okhala a enamuna ya khalayi, masi
mookhalana etthu mapwiyamwene ala a ekhapa ahirinaaya.
Mookhalana etthu owo ohinweryaawe okhalana. Khweeli.
Nyuwo pooti okhala a enamuna ya khalayi owara wanyu,
nwareke ntoko muhano. Awo pooti wira, “Nkanweheni santu-
oophirikeya ole a khalayi.” Muhixanke. Owo ookhalana etthu
pwiyamwene owo oohureya a ekhapa, orina olumwenku
wothene onweha vate vale, ohirinaawe. Owo khonkhalakhala
okhalanaka. Owo oopweteya, Voohimala. Owo t’ohukhummwa.
Munnona? Owo khonatoko okhalana…Nyuwo mookhalana
olakeya; mookhalana ikuru. Owo khorina hat’etthu. Owo orina
ecampo envara minepa sirimeenle oroiha omooroni. Oohoona
oneetta orowaka mwemmo. Vano, nyuwo mookhalana etthu.

293 Moosuwela, nyuwo pooti hata ohikhala muliivuruni mwa
ekereja, masi pooti okhala makhalelo anyu a xariya anvarela
oviruwa wa Muluku wira ohimorele molumwenkuni olelo.
Olumwenku khunaamini ela. Nyuwo muthiyana muniitthaniwa
santu oophirikeya, nyuwo mwamulopwana onoorikelani
osuwela etthu, masi muninvekela Muluku, othana n’uhiyu,
mwaha wa itampi sa mulaponi, nyuwo pooti okhala ole
onhapuxa oviruwa. “Kawerya-ru waaphwanya muloko,
kinimwiinanela. Kawerya-ru waaphwanya muloko!” “Ntoko
saaryaaya mahiku a oSotoma, siiso enookhala.” Munnoona
entthunaaka ohimya?
294 Kahi, “Kawerya-ru waaphwanya aMetotista muloko,
kawerya-ru waaphwanya aPatista muloko, kawerya-ru
waaphwanya aPentekosite muloko, kawerya-ru waaphwanya
anamatthyawa muloko, kawerya-ru waaphwanya akhulupale
muloko, kawerya-ru waaphwanya arumeyi muloko.”
295 Masi, “Kawerya-ru waaphwanya anaxariya muloko!”
Ookhala naxariya Mmosa, owo ti Kristu. Kristu akhalaka mwa
mmosa wa ale muloko, moone, “Miyo kinimwiinanela.”
296 Masi Namitthaka owo ookiserya aalaleenrye ale
oohukhummwa. Nyuwo muniira…Owo aahikhuruwela
iwe. Yoolempwa khenihimya etthu yaakhumelenle, masi
mooro waahimora voosiisu aya, khweeli, vaamanlyawe opaka
ithoonyeryo iye, naanaanoru Owo vaamanlyawe opaka muteko
Awe w’eprofeta. “Saara otheyenleni?”

Owo khwira, “Nkitheiye.”
Khwira, “Ayo, mootheya.” Munnona?

297 Vano, naanaanoru nuumala yeeyo, Owo aahikela
oPapilooniya, ahiiso aakhuruwenle oSotoma. Owo
khaaphwannye awo, vano mooro waahimora. Owo
aamphwannye Lothi ni an’awe aili athiyana, khwira,
“Mukhumase va naanaano va.” Munnona? Khumala. Owo
khurowa vale. Muupuwele, Owo aarowa ohitto iwe. Owo
aahaaruma anamitthaka ohoolo Wawe, masi Owo aahikhuruwa
Mmansawe, voolikana, wira awehe vakhala wira etthu ela
yothene yaari siiso. Nto Owo aamphwannye ela yoosareya
exeeni? Athiyana oowiipintari wiitho. Mutthaka w’ale
oohukhummwa. Awo yiirale exeeni? Yaarootheya yoowo.
298 Awo aniira exeeni olelo? Etthu emosaru. “Miyo kiniira
mpantta wa Asempeleya. Miyo kiniira mpantta wa Maunisista.
Miyo ka—miyo ka…Kihiina muRoohoni. Avuwihiwe Muluku,
kinlavula mu…” Vaareera, mukeleleke ohoolo. “Kinoomettha
maihi aka katthuna vale. Kinimwiira ela. Miyo ki—miyo
kinoohimya ela paahi. Miyo nkirina opatisiwaka mwa Nsina
na Yesu. Miyo—miyo nkincala etthu kihimmye aka. Paulo
mutokweene oowaanyokha athiyana, khula enamuna. Eyo e…”
Vaareera, mukeleleke ohoolo.

299 Nimosa wa mahiku awo, nyuwo mwaira muhiirale,
munootupha mukaano owo. Khamunrowa-tho otthuna
wira etthu eri yooreera. Nyuwo muhiiwa ele ehimmye aka?
Ennicala. Munna mulopwana, muthiyana, munniiwa etthu
ehimmwe? Munootupha mukaano owo, ni khamunkhalakhala-
tho mutthunaka wira. Nyuwo nlelo munaamwiiwa Ehapari
yooreera, vekeekhai, masi khamunkhalakhala mukupaliki
Yeeyo. Khamunwerya okupali Yeeyo. Masi Ehapari yooreera
enoolaleeriwa ale oolamuliwa, ale apweteiye Voohimala,
khakhanle-tho, woopowaka. Nyuwo moophiya nipuro nenlo,
nave khamunsuwela. Munuupuwela wira munikhala mwa
soopuha, ni muhookhwa mukhalaka.
300 Oh, nwiriyane. Othene ale yaakhoottale Mutthaka wa
ewoora, ohinatthi okhala ohukhummwa, Ehapari yooreera
yaahilaleeriwa ale oohukhummwa, toko, awo ehinatthi
orowa; voohimoreliwa ikharari. Nowe, aahiwala, waari
onamoona. Muluku aawanle mukhora, nuumala Evurelo
awe Yaneeraru. Nuumala Evurelo Yaneeraru oSotoma, mikhora
saahiwaliwa. Khuwaakhanle-tho omoreliwa ikharari. Muloko
khivaaweryaneiye ophwanyiwa. Ni ale oopweteya yaahilaleerya
Ehapari yooreera, yahaaweryaneya woopowa, okhala wira
yaari paahi…Enkhalaka siiso mwa khula okathi, khula okathi
onkhootta Mutthaka ohinatthi okhala olamuliwa.
301 Awo anniira-tho yeeyo? Eyo ennoorwa Munripuni na Mooro
ohitto nno omuro? Eyo ennoorwa ohoolo Mmutthakani wo
waathikila athiyana, ni orihela mapuro waatthuneya okhala, ni
waapwapwela arumeyi awo ankuxa opuro ni muromolelo ohiya
okhala Mmasuni? Okathi, Muluku onlipihenryawe voomalela
wira ti Yoowo, ni kahi etthu yoohaawaseya, yoohisuwela etthu
yoohisoma ntoko mutthu. Ti Muluku! Ni nioophiya vano nipuro
Evurelo Yaneeraru yaarowaaya waatthikela-tho ale oopweteya,
Voohimala?
302 Yaari mwaha wa yeeyo yoowoona eyo kaavahiwaaka,
kiryeene mwammiravo iwe? Ni miyo khurowa Onikela nsuwa,
nto wookhala Mwiikimanyo wa weero wa Ehapari yooreera
waaryelaka vathi, onlaleeryaka ethoonyeryo okhuma Wirimu,
voolikana ene. Muupuwele, Mwiikimanyo waari mwa eweheryo,
ntoko e—ntoko epiraamite, nave, wootekiwa. Munnona?
Waamuwerya okhala epantte ya muru weiwo omaliheriwe,
nto khupacerya va khurwa mpakha voweettiheryani?
303 Ntoko epiraamite, erwiiye ovira mwa Lutero, Wesley,
Pentekosite, vano nto omaliheriwa wa nluku. Vaamuweryaneya
okhala yeeyo? Yaari yeeyo, niri vayi hiyo? Eyo, khino ti
yeela. Kinroromela wira kehiyo, masi ehaana okhala. Enoorowa
okhala. Muupuwele paahi, miteko iye sihaana, iyo kweekwe
sinnilikana oratteene, ni mukina. Ehaana orwa. Ni Muluku
khonrukunuwa. Muupuwele yeeyo!

304 Mulume muupuwelo anyu ni maino anyu a muroohoni,
nto nwehe varyaahu. Ankhi yakhala, ni nyuwo nlelo muri
ntoko siryaanyu? Nto nyuwo munoowerya weetta saana…
Moomalamala, ale ari ota. Nuumala Eliivuru okuxiwa
ni Mwaapwittipwitthi, Ekanyeryo ya Neethanu na mosa
khuupululiwa ni Ikanyeryo sothene, yoomala. Vaamuweryaneya
okhala. Kinroromela wira nnari. Vaamuweryaneya okhala.
Vaareera.

Vano, mwaha wa yeeyo Evurelo ela Yaneeraru ehinreere aya
opisa?
305 Nwehe, Evurelo Yoopacerya ni Evurelo Yaneili yaakhumme
wa emosa okela w’ekina. Kaahihimya khalayi ene, muupuwele,
okathi kitonko aka opacerya, sa Yoopacerya. Nto miyo kiirale,
“Onoophiya okathi Owo hata onrowaaya osuwela isiiri sa
mmurimani.” Munnuupuwela? Akavi? Vano, othene anyu
munnuupuwela yeeyo, mmithukumanoni mwaka iwo. Nto ohiyu
omosa miyo kaarookela oRegina paahi, osulu iwe, ni khweetta
vaplataforma; nto Munna Baxter iwe, atthu ikonto sene. Ni
mulopwana mmosa khuwela vaplataforma, [Munna Branham
onrumiha ikatha sawe—Mol.] vale khwiiraneya. Nto okhuma
yeeyo ennikhalaka etthu emosaru.
306 Masi soovira miyaakha vakhumme ka wapuwani, mixexe,
ntoko miyaakha mithanu okhuma okathi okhumme aka. Exeeni
ela? Exeeni yiirihale yeela? Waari mwaha wa yeeyo yaaryaya
ntoko wopaceryani, mwa Maphattuwelo, “Ovilela wa Muluku”?
307 Muupuwele, okathi Owo opanke awe olumwenku, nihiku
na neethanu neili Owo khaapanke etthu. Owo aaroomumula.
Munnona? Muluku aari oovilela mwaakha owo wa neethanu na
mosa, ahitthunaka wira akhale mutthu ompweteya, masi wira
othene aphiyerye orukunxa murima. Muluku aari oovilela.
308 Emaara ekina, nave, mwa Maphattuwelo 15:16, mwatthuna
vale olepa, 16, 15. Owo aahimuleela Abrahamu, “Muttetthe
ole wa Amori, sootakhala saya,” awo yaari Amalapo vano.
“Nkikhanle wooroihakani iwe naanaano va, okhala wira
sootakhala s’a Amori, Amalapo, nlelo khasinatthi osareya
voomalela. Masi Miyo kinimwaalamula. Kinookela mwa nloko
nle naneexexe, vano nto kinoolamula elapo ele ni ekopo ya
eyuuma.” Eyo ekeekhaii?
309 Onnipisaka vanci-ene, ovilela iwo wa Muluku, muteko
voohihiyererya, mwa efiita ni sothene sikina, sinnithokosaka
mulaponi mothene, wira yoone vakhala wira ookhala-tho
mmosa? Masi khino ookiserya owo ookela naanaano. Sinkhalaka
sootakhala sim—simpisaxaka? Vakhala wira Yesu mmosaru,
yeeyo Owo okhanlyawe, aHeperi 13:8, Mutthaka Awe ohaana
okhala mmosaru. (Kinihalela omaliha.) mwiirelo Awe ohaana
okhala mmosaru.

310 Yakhala yoohivaanyiheya Evurelo Yoopacerya ni Yaneili!
Wookhala ohoverya mmuruni mwanyu sa Evurelo Yoopacerya
ni Yaneeili? Yiiraneiye siiso ntoko Owo saahimmye awe?
[Muthukumano oniira, “Amen.”—Mol.] Vano xeeni ohoveryaka
Yaneeraru? Munnona? Xeeni mwaakhanle anyu ohoveryaka
Yeeyo? Piili soopacerya soosuwanyeihiwa ni Yoolempwa.
Miyo koowooniheryani voosiis’ula wira Yaneeraru ti
yoosuwanyeihiwa ni Yoolempwa, nave.
311 Nkawehani olumwenku, munnoona vatthu varyaaya. Nwehe
moota awo ankhoottaya Ekeekhai, ni moota aniisuwanyeihaya
oratta-ene, epantte y’eprofeta. Vano niri vayi hiyo? O Muluku,
mmoriwe ikharari! Eyo ennikithikila murima muhina. Ankhi
yeeyo? Nri vayi hiyo?
312 Muupuwele, ithoka iye thanu na piili osulu iwe, iyo
saamuwerya wooleelani. Ti…Khiyaavo ethoka ekina ovikana
yeeyo. Eri Ekawanyeyelo ya Ekontinente. Eyo enrowa muhina
m’othako, okhuma vaavale mpakha ohoolo. Ehimalelo enookela.
Ithoka thanu na piili, Ekawanyeyelo ya Ekontinente. Eyo
eri eriyari ya yooreera ni yootakhala. Nto woomalelani wa
yeeyo, Evurelo yaneeraru yaari Evurelo yookiserya wa miyaako
soottharana. Eyo ekeekhaii? Munnona? Vaareera.
313 Nowe aahikela, nto nuuvira mahiku mathanu na maili,
khiyaakhumelenle etthu, moone. Mahiku mathanu na maili
ehukhumu yaahirwa. Vaakhanle wira mano…Nwiriyane vano,
nimalihaka. Vaakhanle wira mano, okathi wa Nowe, awo
yaahisuwela ethoonyeryo eyo! Vaakhanle wira awo yaahisuwela
paahi! Vano kinrowa omaliha. Vaakhanle wira awo yaahisuwela
paahi ethoonyeryo eyo, olumwenku nihiku nle, wira Muluku
ohooniherya va nisomaka Yoolempwa okathi vakhani ovinre!
Owo aahaapwetexa atthu ale.
314 Kahi wo ohimoreliwa ikharari; awo yaahiveleelihiwa
omoreliwa ikharari ni profeta. Awo khiyaaminni ela. Muluku
t’omoriwa ikharari, masi, Owo aahiveleeliha omoriwa ikharari
masi awo khiyaakhenle. Owo okathi wothene onveleeliha
omoriwa ikharari, toko.
315 Ankhi awo yaasuwenle wira ethoonyeryo eyo yaari
ethoonyeryo ya okathi wa wookiseryani? Ni okathi awo yoonale
aya, naanaanoru, woopowa waahimala, hata mutthu, moone,
naanaanoru, mukhora waahiwaliwa. Vakhala wira awo…
Aari mutthu mmosa paahi aasuwenle ethoonyeryo eyo, owo aari
Nowe nnikhuru nawe. Owo aari mmosa paahi aasuwenle. Okathi
mukhora ole owaleiye aya naanaanoru, Nowe aahisuwela. Nowe
aahisuwela wira yaari emalelo. Owo aahisuwela. Ti yeeyo.
Nyuwo mwaasuwenle ekanyeryo paahi!
316 Oh, vaakhanle wira awo yaahisuwela paahi ethoonyeryo eyo,
okathi awo amoonale aya Ola ovolowa mmwe, aahikhala osulu
iwe ni Abrahamu!

317 Vaakhanle wira awo yaahisuwela paahi wira Billy Graham
ole a vano amahiku ale, aahikhuruwela iwe, owo ni Oral Roberts,
khwaalaleerya mutthak’ole atthu ale oohoona! Vaakhanle wira
awo yaahisuwela paahi, wira aMetotista ale a khalayi ni aPatista
anaxariya ottuli wu yaari ethoonyeryo w’ale a nihiku nle, Lothi,
okathi etampi yaahooxaya minepa saya. Vano aMetotista ni
aPatista yaahirukunxa murima? Ntoko Lothi sairalyawe, etthu
emosaru. Masi naxariya, ota wa weiwe, aahikhuma. Vekeekhai.
318 Vakhala wira waari okathi Billy Graham aakhurunwe awe?
Arowelaka ethanlelo, anyamunyaka exuwinka, emananasaka
mmosa ni mukwaawe, ni etheyaka, maihi oometthiwa, ni
wiitho woopintariwa saana, ni hata khaniittikinya nnakhala
vakhani mwaha wa yeela. Khunatthika mmeeloni mwaya, nto
Billy khwira, “Kinkhalana ikonto miloko miraru; kinootthika
muhina mwa mwaakha mmosa, ni nnakhala miloko miraru
nkinkhalana.”
319 “Oh, miyo kihiira ethanlelo. Miyo—miyo—miyo nkinrowa
omooroni; Kinrowa Wirimu, moone,” atthikelaka weetta
mutampini voowooniha-vo othunku. Awo yaakhalanne paahi…
320 Vano nto Ehapari yooreera elaleeriwaka mwa Owerya,
ni ithoonyeryo ni sootikiniha, ni Nripu na Mooro vasulu va
yeela, ni sothene siiraneyaka voolikana-ene, ni soohimmwa
khalayi ene ni sootharihiwa. Awo yaakhalanne e…Awo yiirale,
“Nikhuru na masantu oophirikeya. Eyo osoma miyuupuwelo.
Muthinto mmosa wa erooho ya okhwiri. Xetwani, ti yeeyo tu
Eyo ekhanlyaya. Muhaamini Iyo. Khekhanle mmutthenkesoni
mwahu. Hiyo khanrina naata ni Yeeyo.” Vaakhanle wira awo
yaahisuwela paahi ethoonyeryo! Awo yaasuwenle paahi!
321 Yesu ohimmye wira, iirale, “Vaakhanle wira mwaanisuwela
nihiku nanyu paahi, Yerusalemu. Vaakhanle wira mwaaniwerya
osuwela paahi! Masi,” khwira, “vano nyuwo moohiyeriwa
awinyu.” Munnona? “Vaakhanle wira mwaahisuwela paahi.
O Yerusalemu, Yerusalemu, imaara kavi Miyo kitthunne
aka woophuramwelani, ntoko mwalyakhu saarowaawe
owiiriha axaan’awe, woohuluxani ihukhumu sinihalela orwa
naanaano! Masi nyuwo khamusuwenle nihiku nanyu.” “Nyuwo
mwaavonnye maprofeta ni maluku, ni nwiivale anaxariya,
vaakhanle wira mwaahisuwela paahi nihiku nanyu! Vaakhanle
wira mwaahisuwela paahi, ni mwaakhanle mwa Yoolempwa
anyu, ni khusuwela wira orwa Waka waari ethoonyeryo
ya woomalelani wanyu. Vano nyuwo mwa oohoona. Vano
munnipwapweliwa. Okathi anyu woomala.” Ni waahimala. Ti
yeeyo. “Vaakhanle wira mwaahisuwela okathi ene paahi!”
322 Nkawehani, okathi Yesu ohimmye awe nuulumo nlo,
olumwenku waahitthikela okelelaka ohoolo. Munnona?
Olumwenku waahitthikela okelelaka ohoolo, voolikana-ene.
Mwaha wa xeeni? Okhala wira awo khayaasuwenle ewoora aya.

323 Olumwenku waahitthikela okelelaka ohoolo, okathi Nowe
okenle awe mukalawani. Olumwenku waahitthikela orowaka
ohoolo. Anamanyemula, nihiku nle, awo nlelo yaahikhalana
meera a ekhapa. Awo nlelo yaanilya, yaaniwurya, yaanithelana,
yaaniira itthu awo aniiraaya olelo. Vekeekhai, voolikana. “Ha-
ha! Santu ule oophirikeya mutokweene oowala mukhora. Vano,
mootoko wiiwa etthu ene eyo? Ha-ha! Nyuwo moosuwela etthu
owo onihimyaawe? Hiyo othene ninrowa ‘osamihiwa.’ Ethiru!
Maasi ari vayi?”
324 Anamanyemula, mahiku a Nowe. “Siiso-tho enookhala orwa
waMwaana amutthu.” Vaareera. Nowe aahisuwela ethoonyeryo.
Etthu emosaru mahiku a Lothi. Itthu imosaru mahiku a Yesu. Ti
siiso olelo. Awo yaahinyemula emaara aya yookiserya…?…
325 Etthu emosaru oSotoma, awo khanasuweleke. Okathi
Namitthaka owo aaphwanyaneyawe vale, Mutthaka okhuma
wa Muluku, awo yaarimwaatheyasa paahi ni khuphavela
waahonona waakeliha mwa soowiira saya. Eyo ekeekhaii?
“Nvolowe mwiitakanihe ni hiyo. Mukhale mmosa a hiyo.” Ti
yeeyo? “Nvolowe mwiitakanihe ni hiyo, mukhale mmosa a hiyo.
Munookhala mmosa wa amiravo. Hayani, mwiitakanihe ni
hiyo.” Munnona? Awo khanasuweleke ethoonyeryo aya.
326 Awo khayaasuwela wira okathi Mutthaka owo waakelelaya
ohoolo, wira mwa yoowo…Awo khayaawenrye woona ela, wira
mooro ni oviruwa wa ehukhumu, ni Muluku, nlumi na mooro
wa esoofiri waanvarela osulu. Awo khayaawenrye woona yeela.
Anamitthaka yaahiweryasa. Uh-huh. Lothi aahisuwela, nave.
Owo aahisuwela wira yaari weiwe. Vekeekhai.
327 Siiso ntoko siryaya olelo, etthu emosaru voolikana. Oviruwa
onoovarela, ikapwitthi s’atomu sinoolenleya, itthu sothene siri
woomalelani. Etthu emosaru vano.
328 Nkawehani, atthu, nwiriyane. Mwaanisuwela wira…
Nyuwo muniira, “Munna Branham, oh, ankhi yothene ela?”
Moosuwela, atthu anoowerya okelela ohoolo elaleyaka Ehapari
yooreera ntoko kweekwe siirale aya, ele aniihanaya Ehapari
yooreera, vaamuweryaneya wira emanle. Awo yaahiira mahiku
a Nowe. Awo yaahiira mahiku a Lothi. Awo yaahiira mahiku a
Yesu. Eyo ekeekhaii?
329 Hata aYuta, numala Yesu waaleela wira oviruwa…“Nyuwo
moomalamala. Nyuwo moomalamala. Khiyaavo-tho etthu.
Moomalamala.”
330 “Oh,” owo khwira, “santu owo oophirikeya. Exikola xeeni
Owo okhumme-awe? Owo okhumme vayi, owo?”
331 Muupuwele, Owo aahilikanela nto wira Evurelo Awe
Yaneeraru. Uh-huh. Ti yeeyo. Owo khwira, “Imaara kavi Miyo
kitthunne aka woophuramwelani!”

332 Lothi aahiitthana vookiserya…ahiiso, kinihimya wira,
Nlaikha naahiira, namitthaka, onakhaleru pani Owo aaryaawe.
Muluku oothoonyeriwa nihiku nla, Muluku oothoonyeriwa
mw’erutthuni ya mutthu, khupaka ethoonyeryo yookiserya,
khuvara muteko wookiserya. Sothene saahimala nto.

333 Nowe aahilaleya mutthaka awe wookiserya; mukhora
khuwaleya ottuli wawe. Yaari yeeyo tu. Awo yaahitheya yeeyo,
yaahinyemula.

334 Muupuwele, atthu anoowerya otthikela alaleyaka! Ekoselyo
Ekumeniku pooti wiitakanxa ni ekereja Katolika, siiso awo
alaihenryaya wira. Mitthenkeso sothene pooti orwa, masi
ekanyeryo ya nxeni eri vaavale. Awo anookuxa eyo, mwa yeeyo.
Munnona? Nto awo aniira, “Oh, aleluya, attottopeliwe Muluku,
yaahikhala anci-ene yooponwe nsana ohiyu.” Awo ahoopowa?
“Awo yaahiina mwa Eroho. Awo yaahilavula ilavulelo.” Eyo
khenihimya etthu. Munnona? “Oh, awo t’owiisumaaliha
ni ooreera murima ni oowiiyeviha. Ayo, mulopwana. Awo
aakhalana muhokorokho wa Erooho.” Eyo kehiyo ethoonyeryo.
Hata vakhani.

335 Mukihiye koovaheni muhokorokho wa Erooho, eriyari ya
Yesu ni aFarisi, noone t’ani aarina muhokorokho wa Erooho.
Ankhi miyo kaakhanle, ntoko sipacenryaaka ohimya okathi
vakhani ovinre, oonvirikanyaka Kristu vano minuutu mmosa?
Muluku akilevelele hata mwaha wo ohimya yeela, moone, masi
wira kiwooniheni etthu tu.

336 Ankhi kaaphiyale ni wira, “Mwiiwe, muthukumano, ti pani
okhanle mpatthani anyu? T’ani onooniherya muhokorokho wa
Erooho? Namukuttho anyu mutokweene ooreera murima. T’ani
onrwa wa nyuwo oxipiritaali mwaawereiwaka? Namukuttho
anyu mutokweene ooreera murima. Ti yeeyo. T’ani kweekwe
onookopihakani musurukhu mwakhalana mukattyamiho, mwa
yookhumelela yoorika? Nyuwo mamempuru a muthukumano
awe, khamunrowaka wa namukuttho anyu mutokweene ooreera
murima ni owo onawoolihani musurukhu? Munnona? T’ani
uwo kweekwe onkhalaka oophenta ni ooreera murima, ni
ooniheryaka muhokorokho wa Erooho? Namukuttho anyu
mutokweene ooreera murima.

337 “T’ani osomme miyaakha ni miyaakha, mpaani
moothukumana nno, weiwo muhapwaapu awe apwaapu aya
apwaapu aya apwaapu aya apwaapu aya apwaapu aya apwaapu
aya, akhumme aya ephiro yothene mpakha woomalelani?
T’ani osomme khuphwanya…ovanre muteko voolipa-vo wira
aphwanye ikharawu sa totori ni PHD ni LLD, wira osuwele
Masu ala, ni okhala va ni onoovahereryani nyuwo khula
Ettiminku voosiisu mmuthukumanoni mwawe? Namukuttho
anyu mutokweene ooreera murima.

338 “T’ani namakhootta ola, oniitthaniwa, ‘Yesu’? Exikola xeeni
Owo okhumme-awe? Exikola xeeni Owo okhummyawe-wo?
Ettikitti Awe yo opatthana eri vayi? Mutthenkeso xeeni Owo
oniiraawe mpantta?
339 “Owo oniiraka exeeni okathi nyuwo othene
munkhalanaanyu ovaanyihana w’emusini? T’ani onrwa wa
nyuwo? Namukuttho anyu mutokweene ooreera murima,
wira aphavele o…Ni munookhalana ovaanyihana ni
namwaattamanani ola nno, nto namukuttho anyu mutokweene
ooreera murima t’onrwa ni owaataanihani. Khwira, ‘Nyuwo
othene mwa aana a Muluku. Khimwaakhanle wiiraka siiso.’ Ti
yeeyo owo…
340 “Yesu ula a oNasareti oniiraka-ni? Onookherekasa etthu
ene. Owo oniiraka-ni? Ompwapwelasa mutthenkeso anyu
vootakhala. Owo oniira exeeni? Omwiitthanne namukuttho
anyu ‘muhooleli oohoona a alipa-oohoona.’ Owo omwiitthanne
‘nawoothe.’ Owo okunxe mukuttho Muluku orumme awe,
ni khunyakelasa meesa, ni khurihela musurukhu ota, ni
khwaaweha ni oviruwa. Mootoko omoona namukuttho anyu
oweha siiso?” Vano ori vayi muhokorokho wa Erooho? Uh-huh.
Uh-huh.
341 Kahi mwaha wo olavula ilavulelo. Kahi mwaha wo wiina
mwa Erooho. Kahi mwaha wo wiitakaniha mukereja. Kahi
mwaha wa muhokorokho wa Erooho; Siyensiya a oKristu
onniwerya omphunya khula mmosa a nyuwo mwa yeeyo, moone,
ni hata okhootta wira Yesu Kristu aari a eMuluku. Kahi yeeyo.
342 Masi ankhala Masu, akhalaka! Eyo eri vo. Awo yaawenhe-ru
paahi, Owo aari Mesiya. Owo aari Masu makumi, owooniheriwa.
343 Ni mulopwana orina Erooho ya Muluku mwa yoowo, wala
muthiyana, onnikhala Masu awo, annikuxa mwa yaawo. Iwo
ti omana murima, ale ootthommwa, tthiri Masu a Apwiya
anaarweela yaawo, ni awoMasu wa atthu. “Ipaphelo soolempwa
sinsommwa n’atthu othene.” Eyo ekeekhaii? Vaamuweryaneya
Evurelo Yaneeraru wiiraneya?
344 Atthu aniiwa efiita, ti yeenyu muniiwa efiita ela,
kaanitthuna muwenrye oweha muthukumano ola okathi
ula. Uh-huh. Kinroromela wira nyuwo munoona siiso.
345 Ankhi yakhala yeeyo? Nkawehani Soolempwa
sithukumanyiwe muhina mu. Vaamuweryaneya okhala? Evurelo
Yaneeraru eri wira yaalaleerye ale oohukhummwa Voohimala
akhoottale Mutthaka wo woopola?
346 “Ahe,” nyuwo muniira, “ekereja enoorowa…” Ayo, awo
anoorowa. Awo anootthikela akelelaka ohoolo, vamosaru.
347 Masi, muupuwele, okathi ula wothene, Nowe aari
mukalawani. Mwaakameliwa ootthittiwa ekanyeryo ni Kristu,
mempuru ookiserya oovuluxiwa. Ekanyeryo Yaneethanu na

mosa ehiipaka. Ekanyeryo Yaneethanu neili ennimuruuha Owo
otthikela elapo ya vathi. Mwaapwittipwitthi aahirwa khukuxa
Eliivuru ntata noolopwana na Yoowo, khukilaathi khuvekela
ele yaari Yawawe, etthu Owo aavulunxe awe. Eyo ekeekhaii?
Kweekwe enkhalaka Evurelo yeeyo Yaneeraru.
348 Tthaaru ti oloka voomalela. Muteko waaphiyenrye mwa
oloka waya voomalela okathi omukumihenrye aya Kristu
emaara ekina mw’erutthuni, eriyari y’atthu, ntoko saahimmwe
aya, “Ntoko saaryaaya mahiku a Lothi.”
349 Oh, muupuwele, atthu yaamuwerya otthikela elaleyaka,
yuupuwelaka wira animoopowa, yaaminiki wira awo aniira
yooreera, yaaminiki wira mitthenkeso saya sinimunnuwa,
vekeekhai, ni nnakhala murayi mmosa wa nroromelo. Nto
vakhala wira yoowoona eyo yaari yeeyo, ni yaari yoolipa
yo waapwapwela athiyana, hiyo noophiya ewoora yeeyo.
Mukhora woowaliwa, yoomala, Eliivuru eri mmatatani mw’Awe.
Muupuwele yeeyo.
350 Mukihiye kooleeleni ila nihinatthi omaliha vano.
Kinoomaliha. Kirooleeliwa, ntoko wIrlanta, ohoolo wa maasi
naahikhala nluku nuulupale na mphareya naakhuruwela
epantte ya mukerekhere, ni naakhumelela, vantumaxani
va nuulupale. Ni aahikhala mulopwana mmosa arowaka,
eettaka epantte yeele nihiku nimosa, o—okathi ene wa iyaavula
ophiya. Ni aahikhala mulopwana mmosa oosuwanyeya aakhala
vantumuxani, aasuwela iyaavula iya. Owo aanisuwela okathi
wa nihiku iyaavula saarinaaya ophiyaka. Owo aanisuwela
okathi eyaavula yaawelaaya. Mutthu ola khaacaliwa ni okathi.
Owo aari mmosa wa anamasuwela sothene ala. Owo aarina
muupuwelo awe yoowo. Owo aari mutthu namatthimaka,
oocencera, mutthu oosuwela, masi owo khaasuwela okathi wa
eyaavula. Owo khaasuwela elapo eyo. Owo khaasuwela okathi
ethoonyeryo yaaryaya yoolikana, okathi mweeri waasusaaya
elapo.
351 Nto nihiku Muluku onrowaawe okumiha Erooho Awe
mulaponi, munna, eyo yoopweteya, sothene soomala.
352 Mweeri ole waakhalakhala okhumaka voopuroni vaya,
maasi yaamukhuneela elapo ntoko saaryaya okathi Muluku
opacenryaawe, mwa Maphattuwelo 1. Masi mweeri onkhala
vaavale, ni okathi owo hata onaattamelaaya, iyaavula
sinoopacerya ophiya.
353 Mulopwana ola mutokweene aakhala iwe waattamela yeela,
aanisuwela okathi xeeni yaarya eyo. Mulopwan’ola khasuwela.
Owo khatonko osoma eyo. Owo khaacala eyo. Nto mulopwan’ola
mutokweene aahikhuma atthimakaka, khwira, “Mulopwana aka
ooreera murima, muheererye orowa-tho ottaiwene. Mutthike,
mwaakuvaka. Nookhala nikokoro. Khamunwerya owela
Nikokoro. Munoopweteya. E…Ti ithoonyeryo siniiraneya,

okathi. E—eyaavula enooyeeheya naanaanoru, ni khamunrowa
owerya otthika. Muhirowe-tho ottaiwene.”
354 Vano mulopwan’owo khurukunuwa, khimutheya, khwira,
“Murowe mwaxikhe muteko anyu. Koosuwela ekhanlyaka
wiiraka ni ehikhanlyaka.” Nto iyaavula khumphwanya.
Munnona?
355 Pooti vaxiye-ene ovikana sinuupuwelahu. Munnona?
Ela enimoophwanyani. Muhikelele ohoolo. Muhiire, mw’atthu.
Vakhala wira nyuwo okathi wothenemunnikaamini miyo okhala
murumeyi a Muluku, mukupali nuulumo naka voosiis’ula,
mwaatonko ene okupali. Pooti vahireere oxa. Yoolempwa yinci-
ene ennooniherya ela siiso. Vano, muupuwele, nkinihimya wira
ti yeeyo. Nkisuwenle. Masi enkhala ntoko siiso.
356 Nto miyo koothikila makukhu oophiyaka muloko va,
koovaaka wooleelani. Munnona? Munnona? Muhano Wood
namoona a yeeyo, ni Mwenye Wood. Okathi oronwaaka
voosiis’ula wira kalavule ni yaawo, miyo kiirale, “Miyo—
miyo nkikhanle waahimeeryaka eyo, nkikhanle ophiyeryaka
nipuro nlo. kinoohela Yoolempwa khata ela paahi, ni nto
kinimwaahiyerya yeeyo, okhala wira enrowa okaravariwa.”
Enoorowa.
357 Nto atthu anootheya Mutthak’ola. Vaareera, onoorowa
okhala yoovira etthikaka, nihiku nlo. Mukeleleke ohoolo,
mukhaleke mempuru a ekereja paahi. Mmettheke maihi anyu,
mpintariki wiitho wanyu. Mukeleleke ohoolo, mukuxeke
“Tithi, Mwaana, ni Erooho Yoowaarya,” mwatthuna vale,
eyo, mukhaliheke ela aMuluku araru ni mukhaleke pakawu.
Mukeleleke ohoolo, nvarelele mutthenkeso anyu. Mwiire yeeyo,
mwatthuna vale.
358 Mwiireke, “Kihiina Muroohoni, koolavula ilavulelo;
kihaakhela Eyo.”
359 Miyo kinniwoonaka axetwani wira etthu emosaru. Miyo
kinniwoonaka akhwiri olavula ilavulelo n’utaphulela; n’ulepa
mattaava oohisuweliwa, otaphulela; yaawurya ephome
munikarakasani na muru wa mutthu, ni yaamwiitthana
xetwani, yaaniina muroohoni.
360 Amaka anniina mwa erooho, siiso, mpakha anweryaaya
okuxa amavali ni oviriha muhina mwa ikatha saya; ni okuxa
nivaka ni otthyuula wiitho waya, siiso, ni okumiha, ni hata
nttoittoi nimosa na ephome nimosa khaninkhuma vo.
361 aHinti aneetta vamooroni, inawu soohiwar’etthu, voowiixa
isentiimeturu miloko mithanu na mixexe; ni isentiimeturu
emiya ni miloko miili ni emosa, miloko mithanu na mixexe ni
emosa wala emiya ni miloko miili ni emosa epantte ni epantte;
anoovekhulela, anootthikinya makhala mpakha okhala ooviha;
ni nnakhala opaheya munawoni, ni annikhootta wira yookhala
etthu ene eyo ntoko Yesu Kristu.

362 Nnari, nnari, mpatthani. Ti Masu anihimya yeeyo. Atthu ni
Masu ahaana okhala mmosaru. Munnona? Yesu ni Masu yaari
mmosaru; Owo aari Masu. Ni okathi Yesu onkhalaawe mwa
mutthu, eyo ennimukhaliha owo ni Masu mmosaru. Muhi…
Makhalelo anyu annihimya ele mukhanle anyu.
363 Vano mwiiwehe paahi mmansinyu muloolani mwa Muluku,
mwiire, “Kinooneya sayi voosiis’ula?” Nivekelaka.
364 [Munna mmosa onlavula elavulelo ekina. Munna mukina
onootaphulela: “An’aka, olelo, kinimooleelani. Ayo, hata Miyo,
Muluku Oowerya sothene, kooweha elapo ya vathi olelo. Miyo
kihoona yootakhala soopattuxiwa iya sikelihiwaaya-mo. Ayo,
Miyo kinnoona etampi mutthu, nihiku nla, oniiwalelaawe-
mo. Ayo, nyuwo khamunsuwela wira Miyo koowiirelani etthu
yuulupale? Ayo, Miyo koomuruma mulopwana mmosa nihiku
nla nookiserya, ayo, wira akhale namuhupi a nloko nla. Masi
Miyo kinooleelani, olelo, atthu Aka, anci-ene aaveeha nsina
nenla. Ayo, awo aarukunuwela ettuli aya itthu owo ohimme awe.
Masi Miyo kinooleelani wira, ale anrowa wiiwa Masu ala, Miyo
kinimwiiriha iparakha suulupale waamorela. Miyo ka Muluku
Oowerya sothene. Kinimwaatthuvela, nihiku nla, ale anrowa
waakhela Masu ala vaxariya-vo, anihimya t’Apwiya.”—Mol.]

…kiheetta ottaiwene wa Muluku,
Vano kintthikela owaani;

Nvekele, muhinatoko anyu ovekela!

Mutaphule saana miyoono Sanyu sa mphento,
Pwiya, kintthikela owaani.

Kintthikela…
365 Nlelo mwiipaka, kintthuna kookoheni etthu. Nookhala
nipuro mmurimani mwanyu ninkhala wira ti nooriipihiwa ni
etampi? Naakhanle-ene, vano p’ukathi wo wiihuluxa yeeyo,
naanaano va, waakhanle-ene omoreliwa ikharari ohanle.
366 Ela, kinroromela wira, kehiyo siiso. Kinroromela wira
khekhanle vale. Masi khenooneya ntoko wira vaamuweryaneya
okhala? Nwiriyane ele Erooho Yoowaarya ehimmyaaya eriyari
y’atthu, vamalinhe aka, “Nlo Nsu wa nyuwo.”
367 Nto yaakhanle-ene, mwaakhalanne-ene epiphi
mmakhaleloni mwanyu, khamuntthuna orwa waltaari nno
vano, nitthikelaka wiipa? Naanaano va, waakhanle-ene oxanka,
naakhanle-ene nlepa, muhinteerye-tho.
368 Kinroromela ni kinlipana wira kahi siiso; masi enoorowa
okhala, nihiku nlo, ni pooti okhala olelo.

Vano, Pwiya, kinootthika…
369 Ni omumula wa mphulani mwanyu vaavo vene! Vaakhanle
wira atthu aniiwa efiita yaamuwerya woona paahi etthu

eniiraneya va naanaano va; atthu ephunyanaka paahi mmosa ni
mukhwaawe, yinlaka, erwaaka okhuma mapuro othene.
370 Vaamuweryaneya yoowoona eyo, okathi waaryaaka
mwammiravo, okhala p’ukathi? Ola p’ukathi atthu
ale oowooneya ntoko wooceya, oxanka,…a omooroni
apattuxiwaka vaava va elapo ya vathi?
371 Altaari ni munvireloni, ni sothene, ti soosareiwa vano.
Mwaahiweryeke omwaattamela altaari wala munvireloni,
nipuro pi nipuro variyari va ala imiya va, mweemele paahi,
nyuwo mwaira, “Kintthuna keemele ni kivekele, wira atthu
paahi esuwele,” wala okokhora, etthu p’itthu entthunaanyu.
Oh, wulu! Vano vannirika omoona mutthu okilaanthe. T’atthu
yeemenle mapuro othene.
372 Kinoohimya ela: Muluku akhoottiherye, Muluku
akhoottiherye ele ehimmye aka okhala naanaano va.
Kisuwele saana ela, atthu othene; Muluku akhoottiheherye.
Yookhala…Kookhalana aana ahikhanle muhina. Kookhalana
aana aili athiyana ni mmosa mulopwana. Kookhalana
axinna. Kookhalana atthu aka ahikhanle muhina. Muhiku
ahitthuniherye mahala onihiya; yothene ela ekhale
waanyihererya.
373 Aahala mahala, Pwiya? Mukihiye kikhale oovonya mwa
yeela, Pwiya. Mutthuniherye ekhale yoovonyeya okathi ula.Wira
miyo, ela ehikhale, atthu nlelo awerye woopowa. Munivahe,
Pwiya. Miyo kinvekela, ni kinvahererya muthukuman’ola wa
Nyuwo vano, mwa Nsina na Yesu Kristu.
374 Atthu othene avekeleke vano, ntoko paahi…Ankhi
yaakhanle? Vano, nkisuwenle vakhala wira ti yeeyo, masi ankhi
yaakhanle? Nyuwo nvekeleke enamuna anyu. Nvekele paahi
enamuna entthunaanyu ovekela. Ankhi ela yaari ekeekhai,
naarowa wira exeeni, apatthani? Naarowa wira exeeni?
Exeeni, exeeni enrowa okhumelela? Vano nvekele, atthu othene.
Paahi—muxonttele paahi, nvekeleke enamuna muntthunaanyu.
Munxonttele paahi Muluku, mwa enamuna anyu mmansinyu. O
Muluku!

…Miyoono Sanyu sa mphento,
O Pwiya, kintthikela owaani.

375 “Pwiya, miyo khaathunne wira eyo okathi ovinre khalayi.
Nkireere olipelela okathi munci-ene, Pwiya? Ela ti, yoomala?
O Muluku, mutthukule miyoono Sanyu sa mphento ni
mukaakhele. Etthu mmurimani aka ennivekela yeeyo, Pwiya.
Mutthukule emaara ekina. Nsina naka nakhala Muliivuruni
mwa Mwaapwittipwitthi, mulavule ni miyo vano, Pwiya.
Mukihiye kaakhele naanaano va. Xontte mwiire, Muluku.”

Kintthikela owaani, kintthikela owaani,
Oh, nnakhala (nkikhalakhala-tho, Pwiya.)
keettasaka-tho;

Mutaphule saana miyoono Sanyu sa mphento,
O Pwiya, kintthikela…

376 Bibilia ohimmye wira, awo yamusuwela-ru Yesu, wira,
“Khula mmosa onrowa wunla ntoko wira mwan’aya mmose-ene
orimwiiviwa.”

Kintthikela owaani,
377 Nyuwo muri ota, nyuwo mukaaroni mwanyu, ni niwipi
nookhuveya, nyuwomweemenle murukurenrye empa, anci-ene a
nyuwo, mphiteerihe muru empa paahi, mwiire, “Pwiya Muluku,
mukimorele ikharari.”

Mutthukule…
Mukhale naxariya ntoko wira munookhwa, apatthani!

Muupuwele okathi xeeni onkhalaahu! Nri vayi hiyo?
…mphento
Pwiya, kintthikela owaani vano.
Kintthikela owaani…

378 Pwiya Yesu, miyo kihiira vooreerexa kinsuwelaaka. Kihiira
sothene sinsuwelaaka. Munivahe, Pwiya, wira mikhora so
omoreliwa ikharari nlelo sikhale soohuliwa. Wa ala imiya,
vekeekhai imiya yoorweelakani Nyuwo okathi ola, mukumihe
khula nlepa na etampi, Pwiya, ni nwaakhele olelo.
379 Miyo—miyo kinvekela, ni murima aka wothene, ntoko
sinoonaahu kahi mutthu alavulaka, masi, Yoolempwa
Eneene eniruuhaka okathi ula. Ni yoowoona eyo, ya
mwammiravo, kiwoonaka atthu ale mwa mukhalelo yoole;
nto vano, muupuwele, wira omooroni wene, omoriwa ikharari
wookumihiwa elapo ya vathi, nto vano omooroni wene ori vaava,
ni atthu, Pwiya, ari ni mukhalelo ola woowoopiha.
380 O Muluku a Ikuru, mwa Ekerej’ela Yoothanliwa, miyo
kinvekela, Muluku, wira Nyuwo muyeeherye iparakha Sanyu,
wira ewerye waakhela mu—muteko w’onamoona, ntoko ole
Lothi aarinaawe, ntoko Nowe aarinaawe, ntoko Yesu aarinaawe,
w’ale oopweteya Voohimala, waakhanleene-wo; wira yaawo
ane atthittiwe ekanyeryo Momweneni mwa Muluku, masi
emukhalelaka onamoona Yesu Kristu okhala mmosaru nsana,
olelo, ni mahiku othene. Munivahe, Pwiya. Nyuwo mwaakhele
yoovekela ahu, nivekelaka mwa Nsina na Yesu.
381 Nvekele paahi enamuna muntthunaanyu ovekela vano.
Muhikhale oowaakuvaxa. Muhikhale oowaakuvaxa. Ankhi
nyuwo mwakhala nsina nookiserya ninkela Muliivuruni?

…Miyo kitthikela owaani.
Kintthikela owaani, kintthikela owaani,

382 Munna Neville, mwaattame mwaavekelele. Pastore onrowa
ovekela vano ni nyuwo nvekelaka. Miyo kinimwiipa.

Mutaphule saana miyoono Sanyu sa mphento,

Pwiya, kintthikela owaani.

Kintthikela owaani, kintthikela owaani,
Nkintthikela-tho weettasa; (Ayo, Pwiya.)
Mutaphule saana miyoono Sanyu sa mphento,
Pwiya, kintthikela owaani.

Kintthikela owaani, kintthikela owaani,
Nkintthikela-tho weettasa;
Mutaphule saana miyoono Sanyu sa mphento,
Pwiya, kintthikela owaani.

383 [Munna Neville onootthikela avekelaka: “Ni wira khula
mmosa, Pwiya, oohakalala, olelo, mwaha wa Nyuwo okhala
Muluku Oowerya sothene. Nno wakhala waacereriwa wo
omoreliwa ikharari, okhale wa khula mmosa, wa mutthu.”]
Munivahe, Pwiya. [“Ekhale naanaano va, Tithi. Ni wira
murettele wa Muluku, kweekwe onvikanaka osuwela, orweele-
tho mirima sinwehererya.”] Ayo, Pwiya. [“Ela ekhale ti
ewoora.”] Ayo. [“Hiyo ninnaamini wira Nyuwomuhiiwa okhuma
Wirimu.”] Muluku, munivahe. [“Ele esukeriwaahu, yaamanle-
ene, nto, Pwiya, hiyo noosuwela ele ekhanle emalelo.”] Ayo,
Pwiya. [“Masi, vaahikhale siiso, Namoona arwe.”] Ayo, Pwiya.
[“Ala arwiiye, mwaahiye ephwanye murettele olelo,”] Munivahe,
Pwiya. [“mwa Yesu Kristu. Ni mwa Nsina Nawe ninnivekela.
Amen.”—Mol.]
384 Pwiya Yesu, kinvekela wira Nyuwo mmoopole Becky ni
Sarah ni Yosefe, n’akina, nave, Pwiya. Muhihiye etthu ila
waakhumelela an’aka, Pwiya. Muhihiye eyo waakhumelela
axinn’aka ni apatthani aka. Munivahe, Pwiya.
385 Hiyo khanisuwenle, hiyo khanisuwenle, masi hiyo ninnoona
etthu, Pwiya. Eyo ethoonyeryo yoottikinya naanaano va
ohoolo wahu? Munivahe, Pwiya. Munivare murima hiyo
othene niwaattameleni Nyuwo, voowakuva, Pwiya. Hiyo
ninnoophentani ni ninnoophavelani Nyuwo. Ekhale siiso, Tithi,
wira Erooho Yoowaarya enivahe ohakalala mmurimani mwahu
vano.
386 Hiyo ninvekela wira nikhale anamoona wa Nyuwo ewoora
ela, maana noosuwela wira ela ehaana wiiraneya. Yoohimmwa
khalayi-enemoovirani wawakathi, ni nihaana okumanana, wira
niri okathi wookiserya noonaka ithoonyeryo iya sikhumelelaka.
Hiyo noosuwela, ni ninnihimeeriwaka mwa miyaakha sinci-
ene vano, wira etthu ila enimwiiraneya. Vano hiyo ninnoona
eyo vamukhora vahu vene, oviruwa wuulupale wa Muluku
weetteettaka mphironi, waakumihaka ale oohilyihiwa masoma.
Vaavo vahikhanle Ephome vamukhora, nlaikha na mookhwaani
ninoothotola; ni awo anootthikela ekhalaka akumi, masi ookhwa
eryeene akumi, voohimoreliwa ikharari, oohikhalanaMuluku, ni
khankhalakhala yoopowaka.



62 NSU NOOLAVULIWA

387 Muluku, moota onooxukhuru-ahuni Nyuwo mwaha w’ala
yooponwe!Moota hiyo…Eparakha xeeni yuulupale ekhanlyaya
ya murima ahu, okhala muhina vano, vathi v’Ephome, okathi
nlaikha nle nookiserya ninviraaya mulaponi, nikuxaka e…
388 Ale ota wa okhapelela wa ephome, awo yaakhwiye
voohimoreliwa ikharari. Eyo yaari evurelo yookiserya ya Moise.
Yoopacerya, mwa—mmiravo mmosa alavulaka ni Isarayeli;
yaneili, aahirowawira owoopole; yaneeraru, waari mutthaka
wookiserya. Miiriirya saahiiriwa, Moise aari mphironi arowaka
muttetthe wa natiri, n’ale oovuluxiwa. O Muluku, mmoriwe
ikharari, kinvekela, mwa Nsina na Yesu.
389 Vano kaatthuna kikohe ela: Nyuwo munvekela, nyuwo
munoona wira mookhalana omoreliwa ikharari, ni wira
(Muluku) nyuwo munoona wira muri Momweneni mwa Muluku,
nyuwo munoona wira—wira nyuwo moolipihiwa nankura
mwa enamuna emosa wala ekina, wira mwa Kristu nyuwo
mookhalana waamini wira mwa muKristu, mooyariwa vasya ni
moosuwela wira mwa muKristu, ni voohihoverya hata vakhani.
Kaatthuna wira nyuwo othene nvenye, nyuwo muntthuna yeeyo,
munaamini yeeyo, wira omoreliwa ikharari iwo ohoophiyeryani
nyuwo vano, ni wira mwa aKristu, ni nyuwo—ni nyuwo
munnaamini wira—wira Ephome enniheleliwa murim’anyu, ni—
ni—ni wira nyuwo mooleveleliwa itampi sothene.
390 Ela yaari etthu yoolipa saana olavula ni nyuwo atthu. Miyo
nkinreere oxukhuru, ni owoona atthu ovenya mapuro othene. Ni
nyuwo, miyo—miyo vano…
391 Miyo nkisuwenle vakhala wira etthu ila ekeekhaii, masi
ehaana okhala siiso, nihiku nlo. Moone, ehaana ophiyeriwa
yeeyo, ni vaamuweryaneya okhala naanaano va. Munnona? Mwa
khula enamuna, olumwenku onookelela ohoolo. Atthu nlelo
anoorowa waltaari, awo nlelo anooxonttela, masi khenrowa
ophwanyiha etthu. Munnona? Awo aarowa, moone, eniira
emanle-ene. Khunrowa okhala omoreliwa ikharari. Muupuwele
yeeyo. “Nto empa moolompa waahikhala woosareya mwiixi.”
“Ole ootakhala, eetteleke otakhala wawe murima nlelo; ole
okhanle naxariya, eetteleke exariya nlelo; nto ole ooreera
murima, t’oreera murima nlelo.” Khuwaavo-tho omoreliwa
ikharari, okathi Mwaapwittipwitthi onkuxaawe Eliivuru; ti
yeeyo, ti yeeyo tu. Ni enkhalaxa wira vaamuweryaneya okhala
nanaano va.
392 Khino hiyo nihaana nihiku nikina; khino olelo ti nihiku
nenlo. Khino meelo ohiyu ti no-…Khino ohiy’ula ti ohiyu
wookiserya. Khino ola ti mwaakha wookiserya. Miyo
nkisuwenle, apatthani. Kinimooleelani, nkisuwenle. Nkinrowa
oleeliwa nnakhala.
393 Masi okathi Muluku onkuxaawe nsina nlo nookiserya ni
ovuluxa Muliivuruni mmo mw’Ekumi, ti yeeyo tu. Moone,



MINEPA SITTHUKWELIWE NAANAANO VA 63

khokhanle okhalaka-tho, khula enamuna. Khokhanle okhalaka-
tho, khula enamuna. Ti yeeyo tu. Yoomala.
394 Akavi ansuwela wira eyo ekeekhaii? Vaareera. Eyo—eyo
ekeekhaii. Vano eyo hiyo ninoonaahu…
395 Ni kinnoona muthukuman’ola kinlaleeryakaaka ni olopola,
miyaakha iya sothene, ni woona Mutthaka ntoko ola miyo…
miyo—miyo kiruuhale aka mwa enamuna ela yaamukhaani. Nto
muupuwele paahi, miyo kinihimya eyo wira nyuwo musuwele
saana, enamuna yaamukhaani; itthu sikina kaamuwerya paahi
ohalela opaka kapatti-kapatti, moone. Masi kiroohiya paahi,
kirimoona wira siiso, okhala wira nkikupanlanxe. Kaahikupali-
ru saana nipuro kinnyakelaaka, kinnyakela kikasoopaka,
moone, masi kooleelakani paahi.
396 Nwiriyane. Khamutteeliwe murima? Vaamuweryaneya
okhala etthu yuulupalexa, mwaakhanle anyu wuupuwelaka,
mwiiralyanyu mookhalaru?
397 Ankhi yaamanle-ene vano? Ankhi yaamanle-ene? “Oh,”
nyuwo muniira, “Munna Branham, khino…” Ayo, koosuwela.
Awo anoowerya otthikela akelelaka ohoolo. Awo yaahitthikela,
khula okathi. Miyo kooleeliherya eyo ni kihooniherya ni
Soolempwa, moone, olumwenku waahitthikela ovilikeyaka,
masi yaahimala. Munnona?
398 “Ololo wo olaleya onimoopola ole oorimeela. Ni onkhala
ololo, w’atthu. Iwo osuwela wa Muluku.” Munnona? Muluku
Eroohoo. Owo onvara muteko mwa inamuna sa erooho, moone,
mitikiniho Sawe apakaka; inamuna soothamaleya. Masi, hiyo
n’atthu, hiyo ninnimala. Hiyo khaninsuwela; hiyo ninweha paahi
ele enweryaahu woona. Masi Etthu emosa mwa hiyo…
399 Mwaakhumaka va nipuro nla, vaakhanle wira
khimwaatonko woona mookhalaru, mwahaatonko woona
waarya wa nihiku, mwaamusuwela wira moovira nipuro
nla va, mukelaka waarya wa nsuwa wala etthu. Waakhanle
wooviha. Mwaamuwerya woona. Wahaakhanle moonelo wa
erutthu anyu wira wooniherye, mwaamusuwela, oh, khuwaavo
moonelo wo woona wira koone. Khiyaavo enamuna yo woona
miri sooripelela, woona ephattu; mwahaakhalanne woona,
ahaakhanle aatonko okhalana. Mwaamusuwela wira mwaari
ohoolo wa etthu; moonelo anyu waamurowa wooleelani yeeyo.
Mwaamusuwela eyo. Kaaphavenle-ru wooleelani, “Nlo nsuwa.
Nlo ninnaarya. Nlo nonooniha itthu,” moone, mwaamusuwela
wira naari vaavo okhala wira mwaamuwerya woona ni
miyoonelo sanyu. Eyo ekeekhaii?
400 Vano, hiyo noosuwela wira Kristu ori vaava. Munnona?
Khino nyuwo khamumoona Owo ni maitho anyu. Munnona?
Khino nyuwo khamummoona. Masi mwa yoowoona,
kinimooleelani, Owo ori vaava. Hiyo ninnoona Eyo.
Hiyo noosuwela wira yookhala Etthu va miyoonelo sahu

sihininooniheryaya. Eyo Erooho enihimya, wira Kristu ori
vaava.
401 Miyo kinnoona wira Owo oonivuluxa. Kinnoona wira
masina ahu ari Muliivuruni mw’Awe. Miyo kinnaamini wira
noovuluxiwa ni Ephome ya Mwaapwittipwitthi.

Miyo kinnoophentani, ni koosuwela wira munniphentana
mmosa ni mukhwaawe.

Oh, noottottopeliwa nikhale nlutte nintthuka
Mirima sahu mophentani w’oKristu;
Opatthana wa muupuwelo mmosa
Ori ntoko ole Osulu.

402 Hiyo kweekwe naahaana woonelana siiso mmosa ni
mukhw’awe. Moone, hiyo nihaana, nihaana woonelana siiso
mmosa ni mukhw’awe. Munnona? Okhala wira, naaphentanaka
mmosa ni mukhw’awe, ninimphenta Muluku. “Munoowerya
omunyokha munn’inyu yoowo munimoonanyu, ni wira
munnimphenta Muluku Yoowo muhimoonanyu?” Hiyo nihaana
ophentana mmosa ni mukhw’awe. “Khaavo orina ophenta
wuulupale onvikana Ole ovanhe ekumi Awe mwaha wa nwanani
Awe, wira ekhale apatthani Awe.” Oh!
403 Munnisuwela nsipo nlo, Noottottopeliwa Nikhale Nlutte
Nintthuka? Kahi nooreeraxa? Noottottopeliwa nikhale nlutte!
Mwaamunoopela nenlo, munna, vo? Muhiye nirume minuutu
mmosa paahi.
404 Ankhi ela yaamanle-ene? Ankhi Evurelo Yaneeraru, enoorwa
vano, yakhala wira yaalaleerye ale oopweteya? Ankhi vakhala
wira ithoonyeryo sothene sinrowa wiisooniherya naanaano va?
Ni hiyo nri muhina, ni hiyo nri muhina, eyo khiyaarowa okhala
yooreerexa? Opatthana xeeni!

Oh, noottottopeliwa nikhale nlutte nintthuka
(Ela t’itthu eniiraaya:)

Mirima sahu mophentani w’oKristu;
Opatthana wa muupuwelo mmosa
Ori ntoko o…

405 Yaari exeeni iyo? “Opatthana wa muupuwelo mmosa.”
“Omwene Anyu orwe. Otthuna Wanyu wiireye.” Munnona?
406 Hiyo nineererya omukhaliha Muluku mwa—mwaatteepa,
mmiravo oomuruma wala etthu siiso, “Muluku, mwiire ela,
mwiire ele.”
407 Yesu ohimmye wira, “Nvekele, ‘Omwene Anyu orwe.
Otthuna wanyu wiireye vathi, ntoko Wirimu.’” Nto, Erimu
enooruuhiwa mpakha hiyo, ni hiyo—hiyo ninookuxiwa mpakha
Wirimu, ni nikilaanthe mapuro a Wirimu naanaano va mwa
Kristu Yesu. Hiyo othene ninnaamini wira Mutthak’owo
Ekeekhaii, wira Yesu Kristu, Mwaana a Muluku, onninivuluxa.

408 Nrowe niphunye maitho ahu vano nivenxe matata, okathi
oniipaahu nenlo.

Noottottopeliwa nikhale nlutte nintthuka
Mirima sahu mophentani w’oKristu;
Opatthana wa muupuwelo mmosa
Ori ntoko…(Mutthikele murumihaka.)

409 Nnakhala otheya omosa. Ola khuhiyo okathi wo otheya.
Ni exariya yoowiixerya, nsipo nlo nirumaka, nrowe nivahane
matata ni mutthu ori vakhiviru ni nyuwo, mwiire, “Muluku
ooreeriheni, muKristu,” ni exariya.
410 Muluku ooreeriheni, Munna Neville. [Munna Neville oniira,
“Mureerihiwe, Munna Branham.”—Mol.] Miyaakha miloko
mithanu ni thanu na xexe. [“Ti yeeyo.”] Ephiro yoorakama!

Muluku ooreeriheni, Munna…?…
Vano ninvenxerye matata Yoowo.

Naavalaanaka,
Eyo enniniwereiha muhina;
Masi hiyo nnookhala vamosa mmurimani,
Ni ninniwehererya okumana-tho.

411 Vano nrowe nuurame muru, ni, vamosa, nihisuwelaka
ele ekhanle y’ohoolo, okathi ula, nihisuwelaka woohikhala
ele emanle. Miyo nkisuwenle. Nkinwerya ohimya. Nkinwerya
ohimya. Miyo nkisuwenle. Masi ohoolo wa sookhumelela hiyo
nuupulunle ahu voosiis’ula, nrowe nivekele nivekelo Apwiya
anihimenryaya wira nivekeleke. Hata nikhalaka, “Omwene
Anyu orwe. Otthuna wanyu wiireye.” Nrowe niire vamosa:

Tith’ihu muri Wirimu, Nivuwihiwe Nsina
Nanyu.

Omwene Anyu orwe. Otthuna wanyu wiireye
vathi va, ntoko Wirimu.

Munivahe olelo yoly’ahu ya khula nihiku.
Munilevelele soottheka sahu, ntoko hiyo
sinaalevelelaahu ale annitthekela.

Muhinihiye neereriwaka, masi munaakiherye
sootakhala; okhala wira Omwene ti
Wawinyu, ni owerya, ni ovuwa, mahiku
othene. Amen.

412 Vano ni mirima sahu sowuurama. Bibilia ohimmye wira,
“Awo yaahiipa nsipo nimosa, khukhuma.” Muupuwele, okathi
awo yiirale aya yeeyo mwa Yoolempwa, waari mwaha wo wira
awo yaahikhomela muteko wa Evurelo Yaneili wa Pwiya ahu,
nto Evurelo Yaneeraru yaahilikana wira ekele. Iwoora vakhani
nuumala yeeyo, Owo aahikhuruwela omooroni khwaalaleerya
ale oopweteya yaakhoottale omoreliwa waya ikharari.
413 Orumiha waWaamini Waka Onweha Wa Nyuwo.

Wa—waamini waka onweha wa Nyuwo,

Nyuwo Mwaapwittipwitthi a oKalvario,
Moopoli a oMuluku;
Vano mukiiwe okathi onlompaaka,
Mukumihe itampi saka sothene,
Muhikihiye o-…okhuma olelo
Kikhale othene Awinyu!
Okathi makhalelo ankhalaaya ooriipela,
Ni oxanka okirukureryaka,
Nyuwo mukhale Muhooleli aka;
Murukunxe epiphi okhale othana,
Murapihe oxanka, ni woova,
O mukihiye okhuma olelo
Kikhale othene Awinyu!

414 Apwiya yooreeriheni, emwiirihe Mwan’Aya ni mahala wira
yaarye mwa nyuwo. Ni Apwiya yoovaheni Ekumi Ehinimala, ni
ekhale ni nyuwo molumwenkuni mu, ni olumwenku ontthuna
orwa voottharelana. Nto, Ekumi Ehinimala, mwaarumeele
Yaawo mwa wakathi sothene sa okathi sintthuna orwa.
415 Ola waakhanle-ene p’ukathi, ni naaphiyenrye-ene nipuro
nenlo, nkinuuleliwa muru ele kinlaleyakaaka. Ni vakhala
wira khula murumeyi ohaana okhala ni muthukumano awe
ni olamuliwa, ntoko soonalyaaka mwa yoowoona, miyo
kinnixukhuru mwaha wa Ehapari yooreera kinlaleyaaka,
okhala wira eyo Ehapari yooreera emosaru Paulo n’akina
alalenryaaya.
416 Miyo kootteeliwa murima mwaha wa nyuwo. Kootteeliwa
murima mwaha wo omwaakhela Kristu okhala Moopoli anyu.
Mumphenteke Yoowo, ni nvekele.
417 Ni kinoowoonani oxekuw’ola, Apwiya yatthuna vale,
ewoora yaneethanu neili, vaava okereja. Muluku ooreeriheni.
Moolaxeriwa. 

Olopola mwaha wa ihaakhi sa mwaneene

Ihaakhi sothene sinnaakiheriwa. Eliivuru ila pooti otthittiwa owaani
wira mutthu arumeele wala okaiwa, voohilinvwa etthu, ntoko
ekaruma y’olaleerya Ehapari yooreera ya Yesu Kristu. Eliivuru ila
ehitumihiweke, otthittiwa eyaattelo yuulupale, oheliwa muwepisaiti,
oheliwa moothukumanyiwa wira ekuxiwe­tho, otaphuleliwa ni
mattaava makina, wala orumeeliwa wira ophwanyiwe musurukhu
vahikhanle n’utthuniheriwa woolempwa ni Voice Of God Recordings®.
Mwaaphavelaka wiiwa­tho wala ikaruma sikina sikhanle, xontte
mulavule ni:

